
  ىغا سهپهرسېرىق ئۇيغۇرلار يۇرت

  مۇجىبۇل راخمان ئهركىم__ 

 )سانىدا ئېلان قىلىنغان-5يىللىق-2011»قومۇل ئهدهبىياتى«(

چىڭگىزخان ئىستېلاسى پۈتۈن دۇنيانى زىلزىلىگه سېلىشقا باشلىغان  

مهزگىللهردىكى ئىدىقۇت ئۇيغۇر خاندانلىقى ۋه ئۇنىڭدىن بۇرۇنقى ئورخۇن ئۇيغۇر 

نلىقىلىرى دهۋىرلىرىده بولسۇن، بىزنىڭ خاندانلىقى، گهنجۇ ئۇيغۇر خاندا

. جهڭگىۋار ئهجداتلىرىمىز ھهر خىل سهۋهپلهر بىلهن يىراقلارغا يۈرۈش قىلغانكهن

ئۇيغۇر مىللىتىنىڭ قهدىمى يهتكهن جايلاردا ھهر خىل مهدهنىيهت گۈللهپ 

ياشلىق -بۇ سهلتهنهتلىك تارىخىمىزنىڭ قىسمهن قان. ياشنىغانكهن

ۈك ئىزناسى بولۇپ، يېقىندىن بېرى دۇنيانىڭ ئۆتمۈشىمىزنىڭ مهڭگۈل

پۇچقاقلىرىدا ياشاۋاتقان ئۇيغۇرلار ھهققىدىكى ئۇچۇرلار مهتبۇئاتلىرىمىزدا -بۇلۇڭ

 .كۆپىيىپ قالدى

يېزىقى، ئېتىقادى، جۇغراپىيىلىك ياشاش مۇھىتى، -دۇنيادا تىل  

ر تۈركىي بىز ئۇيغۇرلا! مهدهنىيىتى، سهنئىتى بولغان مىللهت مهڭگۈ يوقالمايدۇ

مىللهتلهر ئىچىده ئهڭ بالدۇر يېزىق قوللانغان، شهھهرلهرشكهن مهدهنىيهتلىك 

 .مىللهتمىز

ئىنهساي ۋادىسىدا ياشىغان ئۇيغۇرلار كېيىنكى كۆك تۈرك - ئورخۇن  

نىڭ ئاخىرقى مهزگىللىرىدىن باشلاپ، قهدىمكى )يىللار-745-682(خانلىقى

غا دهسسىتىپ ئىشلىتىشكه رونىڭ يېزىقى ئورنى-ئۇيغۇر يېزىقىنى تۈرك

بۇ يېزىقنى ئۇيغۇرلار خېلى ئۇزاق دهۋر قوللانغان بولغاچقا، . باشلىغان

بۇ يېزىق . دهپ ئاتالغان»قهدىمكى ئۇيغۇر يېزىقى«ئۇيغۇرلارنىڭ نامى بىلهن

ئهسىرگىچه، گهنسۇدىكى سېرىق -15ئوتتۇرا ئاسىيادا تۆمۈرىيلهر دهۋرىگىچه، يهنى

قهدىمكى ئۇيغۇر يېزىقى شهرقته . رگىچه قوللىنىلغانئهسى-17ئۇيغۇرلاردا بولسا

قهدىمكى . ياپون دېڭىزىدىن، غهربته ياۋروپاغىچه بولغان دائىرىده قوللىنىلغان

ئۇيغۇر يېزىقىنىڭ بۇنداق كهڭ دائىرىده قوللىنىلىشى ۋه تارقىلىشىغا ئىچكى 

لا ئاسىياغا كهڭ تارقالغان ئۇيغۇر قهبىلىلىرى بىلهن مۇڭغۇللارنىڭ ئىستې

چۈنكى، مۇڭغۇللار باش كۆتۈرۈپ چىققان چاغدا، . ھهركىتى سهۋهبچى بولغان

شۇڭا . ھاكىمىيهت مهمۇرىيهت ئىشلىرىدا ئۇيغۇر دانىشمهنلىرىگه تايانغان

چىڭگىزخان ۋه ئۇنىڭ ئهۋلادلىرى ھۆكۈمرانلىق قىلغان زىمىندا ئۇيغۇر يېزىقى 

سۈرگهچكه، پارس ھۆكۈمهت يېزىقى قىلىپ قوللىنىلىپ، تۆت ئهسىر دهۋر 

ئۇلار ئۇيغۇر تىلى ۋه يېزىقىنى بىلىم بىلهن «تارىخچىسى ئهتامهلىك جۇۋهينى

ئهينى چاغدا ئۇيغۇر يېزىقى، . دهپ زارلانغان»ئىلىمنىڭ چوققىسى قىلىۋالدى

ئهرهب ۋه پارس يېزىقى بىلهن ئوتتۇرا ۋه غهربىي ئاسىيانىڭ ئۈچ خىل دىولوماتىيه 

ئهسىرده -16،-15ن قالدۇرىدىغىنى شۇكى،كىشىنى ھهيرا. يېزىقى بولغان

ئوسمانىيلار ئىمېرىيهسى ئوردىسىدىمۇ ئۇيغۇرلارنىڭ دۆلهت ئىشلار مهجىلىسى 

ده )چاۋشىيهن(ئهسىرلهرده ئۇيغۇر يېزىقىنىڭ كورىيه -14،- 13بولغانلىقى ۋه

 .ئىككى ئهسىر ھۆكۈمهت يېزىقى بولۇپ قوللىنىلغانلىقىدۇر

دهۋىردىن )1035-840( ئۇيغۇر خاندانلىقى قهدىمكى ئۇيغۇر يېزىقى گهنجۇ  

باشلاپ شۇ يهرده قېلىپ قالغان ھه مكېيىن غهربىي دىياردىن كۆچۈپ كهلگهن 

بهزى ( ئهسىرنىڭ ئاخىرلىرىغىچه -17سېرىق ئۇيغۇرلار تهرپىدىن تاكى 

ئهسىرنىڭ -20تارىخچىلارنىڭ قارىشىچه ۋه يهرلىكلهرنىڭ دېيىشىچه 

 .قوللىنىلغان)باشلىرىغىچه

 ۇنهنگه سهپهرس 

كۈنى بېيجىڭ مىللهتلهر نهشىرىياتىدا -20ئاينىڭ- 8يىلى- 2011  

خىزمهت قىلىدىغان ياش تارىخچى ئابلېز ئورخۇن ئاكام، قومۇل سهنئهت 

ئۆمىكىنى تالانىتلىق مۇزىكانىتى ۋه ناخشىچى غالىپ ئهرشىدىن ئاكام، ئاپتونوم 

اڭ ياقۇپ، بېيجىڭ رايون دهرىجىلىك مۇقام ۋارىسى ۋه داستانچى ئىبراھىمگ

مهركىزى مىللهتلهر ئونۋېرىسىتىدا ئوقۇۋاتقان ئۈمىدلىك ياش ئابلاجان يۈسۈپ 

تهھۇرى ۋه مهن قاتارلىق بهش كىشى ئوت ھارۋىسىغا ئولتۇرۇپ، گهنجۇ ئۇيغۇر 

كهينىده گهنسۇنىڭ تاغلىق - خاندانلىقىدىن قالغان ۋه مىڭ يىللارنىڭ ئالدى 

ان قېرىنداشلىرىمىز سېرىق ئۇيغۇرلارنىڭ يۇرتى زىمىنلىرىغا كۆچۈپ ئولتۇراقلاشق

جاڭيېنىڭ سېرىق (توققۇز سائهتتىن كېيىن قامچى. سۇنهنگه قاراپ ئاتلاندۇق

قامچىدىن ئاپتۇبۇسقا ئولتۇرۇپ . شهھىرىگه يېتىپ كهلدۇق) ئۇيغۇرچه نامى

لۇڭسارغول بويىدىكى سېرىق ئۇيغۇرلارنىڭ زىمىنىغا ھاياجان بىلهن يۈرۈپ 

 جهرياندا ماڭا ئۇچىرىغان كىشىلهر خۇددى تونۇشتهكلا بۇ. كهتتۇق

بۇ چاغلاردا مهن تۇرۇپلا . بىراق، ئۇلار باشقا مىللهت بولۇپ چىقاتتى.كۆرۈنهتتى

تىنسىز غايىب بولغان گهنجۇ ئۇيغۇر خاندانلىقىنىڭ -تارىخ بېتىدىن ئۈن

غا مىليونلىغان قهدىم پۇقرالىرىنىڭ بىرهرىنىڭ سىيماسىنى كۆرگهندهك تۇيغۇ

سۇنهن يۇغۇر ناھىيهسىگه بېرىپ تۆمۈر ئهپهندىم، ئهن - گهنسۇ.كهپ قالتتىم

، ئهن )فامىلىسىنى قوللىنىدىكهن» ئهن«ئهنجاڭ قهبىلىسىدىكىلهر(يۈلىڭ 

ياشلىق چۇمۇتار مومايلارنىڭ ئاغزىدىن شۇنى 72يۈلىڭ خانىمنىڭ ئانىسى 

ن قىلىنغان قۇم بوۋىلىرىنىڭ رىۋايهتلىرىده بايا-ئىشىتتىمكى، ئۇلارنىڭ ئاتا

يهتته ئون يهتمىشنى، ئاياق (ئاپىتىدىن قېچىپ كۆچۈپ كهلگهن يهتته ئون ئاياق 

سېرىق ئۇيغۇر نوپۇسى تارىخنىڭ قانلىق بهتلىرى ئاستىدا )تۈمهننى كۆرسىتىدۇ

شىددهت بىلهن ئازىيىپ، بۈگۈنكى كۈنگه كهلگهنده ئارانغىنا بىر يېرىم 

هرياندا خهنزۇلىشىپ، تىبهتلىشىپ، بۇ ج. قالغانىكهن) ئونبهش مىڭ(تۈمهن

سېرىق ئۇيغۇرلار شهرقىي سېرىق . مۇڭغۇللىشىپ كهتكهنلهرمۇ كۆپ ئىكهن

ئۇيغۇرلار ۋه غهربىي سېرىق ئۇيغۇرلار دهپ ئايرىلىدىغان بولۇپ، شهرقىي 

ئهپسۇسلىنارلىق يېرى، بىز . تارماقتىكىلهر مۇڭغۇل تىلىدا سۆزلىشىدىكهن

 سېرىق ئۇيغۇرنىڭ ساپ ئانا تىلىدا سۆزلهشكىنىنى سۇنهنگه بېرىپ بىرمۇ غهربىي

قېرىلارمۇ ئۇنتۇشقا . ياشلار سۆزلهشنى خالىمايدىغان بولۇپتۇ. ئاڭلىيالمىدۇق

بىراق، ئارسلان ۋه ئهن يۈلىڭ جاتارلىقلارنىڭ ئانا تىلىنى قۇتقۇزۇش، . باشلاپتۇ

نى ئۆز مهدهنىيىتىنى قوغداش ئۈچۈن كۆرسىتىۋاتقان تىرىشچانلىقلىرى بىز

 .تهسىرلهندۈردى

 ئۆتكهنده ئۆركهشلهپ 8:50كۈنى سهھهر ئۈرۈمچى ۋاقتى-21ئاينىڭ-8بىز  

سهپهرده بهك چارچاپ . ئېقىۋاتقان لۇڭسارغول بويىدا ئاپتۇبۇستىن چۈشتۇق

ھېلىمۇ ياخشى مۇشۇ چهت . كهتكهچكه ياتاققا ئورۇنلىشىپلا ئۇيقۇغا غهرق بولدۇق

چۈشتىن كېيىن . انىلىرى باركهنتاغلىق ناھىيىدىمۇ مۇسۇلمانلار ئاشخ

ئالاقىلىشىدىغان سېرىق ئۇيغۇر كىشىلىرى بىلهن تېلېفۇندا ئالاقىلىشىپ 

كېچىۋاتقان -ھهممىمىزلا يولدا ئۆتۈپ . بولۇپ، سىرتلارغا چىقىپ ئايلاندۇق

بۇ . سىيمالارنى نهلهردىدۇر كۆرگهندهك، بىزگه تونۇشتهك ھېس قىلىشماقتىمىز

ىك ئىلى، ئالتاي، قومۇل تاغلىرىنى، غوللىرى يهرنىڭ تاغلىرى ھهيۋهتل

قارلۇقغول، ئۇيغۇرغول، قاراغوللىرىنى، يايلاقلىرى كۈنهس، بۆرتالا، قومۇل 

داۋانلىرى باغداشنى ،ئارتامنى، -ئاقتاش، باركۆل يايلاقلىرىنى، ئېدىر 

بۇ يهرگويا كىچىكلىتىلگهن . يارداڭلىرى قارادۆۋه ئهسكىشارنى ئهسلىتهتتى

قهدىمكى . ارنىڭ ئۆزى ئىكهن، دېگهن ئورتاق ھېسياتقا كهلمهكتىمىزغهربىي دىي

سېرىق ئۇيغۇرلارنىڭ دانا ئاقساقاللىرى كۆچۈپ بۇ يهرگه كهلگهنده، ئۆزىگه 

. ده، دهپ ئويلاپ قالدۇق-تونۇشلۇق بولغان گۈزهل زېمىننى تاللىۋالغان ئىكهن

ۋاسى بىلهن سۇنهننىڭ ھاۋاسىمۇ بىزنىڭ ئاراتۈرك، باركۆل ناھىيسىنىڭ ھا

 .داۋانلار ئوراپ تۇرىدىكهن-پهرقلهنمهيدىكهن، تۆت ئهتىراپىنى ياپيېشىل تاغ

لار ئهتىراپىدا سۇنهن ناھىيهلىك 4:30چۈشتىن كېيىن، ئۈرۈمچى ۋاقت  

سېرىق ئۇيغۇرلار مهدهنىيىتى ئىدارىسىدا خىزمهت قىلىدىغان ئارسلان بىلهن 

ئهگهر ئۇلارنى . ىمىزغا كېلىپتۇئىشخانا مهسئۇلى ئهن يۈبىڭ ئهپهندىلهر ياتىق

 .شىنجاڭدا كۆرگهن بولساقمۇ ئۇيغۇرچه سالام قىلغان بولاتتۇق

بىز ئهن يۈلىڭ ئاچىغا كهلگهنلىكىمىزنى خهۋهر قىلغىنىمىزدا   

كېلىشىمىزدىن ئالدىن خهۋىرى بولغاچقا بىزنىڭ تېلېفۇنىمىزنى كۈتۈپ 

بىز ئالدى .  ئالغىلى كهلدىھايال ئۆتمهيلا مېھمانىانىغا بىزنى. ئولتۇرغانىكهن

. ئۆي ئىچى پاكىزه سهرهمجانلاشتۇرۇلغانىدى. بىلهن ئۇلارنىڭ ئۆيىگه باردۇق

سېرىق (شىمال تامدا بهنچهن لامانىڭ سۈرىتى ۋه بىر بۇتنىڭ ھهيكىلى تۇراتتى

ئۇلارنىڭ ئۆيىدىكىلهرنىڭ ھهممىسى ).ئۇيغۇرلار تىبهت لاما دىنىغا ئېتىقاد قىلىدۇ

. دهپ بىز بىلهن ئهھۋاللاشتى» سهن ياخشىمۇ؟« سېرىق ئۇيغۇرچهسالامغا كىرىپ،

ئۇنىڭغا سارىغ ياغ، . ئۇلار بىردهمنىڭ ئىچىده ئالدىمىزغا سۈتچاي كهلتۈردى

، )نان(داستىخانغا كۆمزه. سېلىنىدىكهن) ئۇۋىتىلغان مۈچۈلۆ(تالقان، چۆرمى

لا ئالما دهپ سېرىق ئۇيغۇرلار نهشپۈت، شاپتوللارنى بىراق(چېۋه كهلتۈردى-مېۋه

چايدىن . ئۇلار بىزنى توختىماي چاي ئىچىشكه تهكلىپ قىلاتتى). ئاتايدىكهن

كېيىن ئهن يۈلىڭ خانىمنىڭ ئائىلىسىدىكىلهر ئىبراھىمگاڭ ئېيىتقان قومۇل 

بىزمۇ ئهن يۈلىڭ خانىمنىڭ . مۇقاملىرىنى ئاڭلاپ ئۆكسۈپ يىغلاپ كهتتى

رلار مىڭ يىلدىن بۇيان ئهۋلادمۇ ئانىسى چۇمۇتار موماي ئېيتقان، سېرىق ئۇيغۇ

يېشى، -ئهۋلاد ئېيتىپ كېلىۋاتقان، ئۇلارنىڭ مىڭ يىللىق قان-

دېگهن ناخشىنى ئاڭلىغاندا » شىجى، خاجى«ھهسرىتى بىلهن يۇغۇرۇلغان -دهرت

بۇ ناخشىدا ئاساسلىقى ئۇلارنىڭ قۇم ( ئۆزىمىزنى تهسته تۇتۇپ ئولتۇردۇق

ئهن ). مۇشاقهتلىرى تهسۋىرلىنىدىكهن-اپائاپىتىدىن قاچقانلىقى، سهپهردىكى ج

ئۇنىڭ يولدىشىنىڭ دادىسى . خانىمنىڭ ئائىله تهركىبى مۇرهككهب ئىكهن

ئۇ كىشىمۇ سېرىق ئۇيغۇرچىنى ياخشى . تىبهت، ئانىسى سېرىق ئۇيغۇركهن

. بىر كۈيۆسى تىبهتكهن. بىلگهچكه ئارىدا ھېچقانداق ياتىسىراش بولمىدى

.  تىبهتلهر ئۇلارغا ھهر جهھهتتىن يېقىن تۇرىدىكهندىنىي ئېتىقاد تۈپهيلىدىن

ئهمما، ئهن يۈلىڭ خانىمنىڭ سېرىق ئۇيغۇرلارنىڭ بۈگۈنى،ئهتىسى، كهلگۈسى 

ھهققىدىكى ئهندىشىلىرىدىن ئۇنىڭ سېرىق ئۇيغۇرلارنىڭ تهقدىرى ئۈچۈن 

. كۆيۈۋاتقان يۈرىكىنىڭ يالقۇنلۇق ھارارىتىنى ھېس قىلىۋالغىلى بولاتتى

ئۈچ -ئۇ بىزگه يهنه، ئهگهر كوچىدا ئىككى. گه ئانا تىلىدا سۆزلهيدىكهننهۋرىلىرى

سېرىق ئۇيغۇر ياشنىڭ باشقا تىلدا سۆزلىشىپ كېتىۋاتقانلىقىنى كۆرسه، ئۇلار 

سېرىق ئۇيغۇرچه !(ھهي ئۇيغۇرلۇرۇم، سېرىق ئۇيغۇرلار«ئېرىنمهستىن

كى بېسىم ۋه ئهپسۇس، ھهر خىل دهۋىرلهردى...دهپ نهسىھهت قىلىدىكهن»!)سۆزله

قىسمهتلهر سهۋهبىدىن يېزىقى يوقالغىلى ئهسىرلهر بولغان بىر مىللهتنىڭ 

ئۆز كهلگۈسى . تىلىنى ساقلاپ قېلىش ئۇلارغا بهكمۇ مۈشكۈل بولۇۋېتىپتۇ

ھهققىده توختالغاندا، ھهر بىر سېرىق ئۇيغۇرنىڭ قهلبىدىن ئىلاجىسىزلىق 

 ...ياشلىرى تامچىلايدىكهن

ده بىر ھازا ئولتۇرغاندىن كېيىن، ئۇلارنىڭ تهكلىپى ئهن خانىمنىڭ ئۆيى  

بۇ يهردىكى پاراڭلار ئارلىقىدا . بىلهن غول بويىدىكى تۇڭگانلار ئارامگاھىغا باردۇق

. جۈملىلهر مېنىڭ ئالاھىده دىققىتىمنى تارتىپ تۇراتتى-ئاڭلىغان تونۇش سۆز

 قومۇل مېنى ھهيران قالدۇرغىنى بۇلارنىڭ ئىچىدىكى بهزى سۆزلهر پهقهت

ئهن يۈلىڭ خانىملارنىڭ ئۆيىده ئۇ : مهسلهن. شېۋىسىدىلا ئۇچرايتتى

قومۇل . دېدى»غون يهڭلار«: قوغۇننى شىرهگه قويۇۋېتىپ بىزگه قاراپ-تاۋۇز

 .دهپ ئاتايمىز»غون«شېۋىسىده قوغۇننى بىز 

تىلشوناسلىق نۇقتىسىدىن تۇرۇپ تهتقىق قىلساق، ئۇيغۇر تىلى بىلهن   

ھازىر . لىدىكى ئوخشاشلىقلارنى تېخىمۇ كۆپ بايقىغان بولاتتۇقسېرىق ئۇيغۇر تى

سېرىق ئۇيغۇرلاردا مۇكهممهل ئهدهبىي تىل بولمىغاچقا، سېرىق ئۇيغۇرلار تىلدىكى 

قوشاقلارنى خاتىرلهشته نۇرغۇن نۇقسانلار -سۆزلۈك، رىۋايهت ، چۆچهك، ناخشا

ىلىش ئالدىدا سهنئىتى، تارىخى يوق- لېكىن، تىلى، مهدهنىيهت. مهۋجۇتكهن

تۇرغان قهدىمىي سېرىق ئۇيغۇرلارنى دۇنياغا، جۇڭگوغا تونۇتۇش ۋه مىللىتىنى 

قۇتقۇزۇش يولىدا تهۋرهنمهي ئىزدىنىۋاتقان تۆمۈر ئهپهندىم، ئهن يۈلىڭ ،چۇمۇتار، 

ئارسلان، تو شياۋيۈن قاتارلىق كىشىلهرنىڭ توختاۋسىز تىرىشچانلىقىغا قايىل 

ى تۇڭگانلارنىڭ ئارامگاھىدا ئۈرۈمچى ۋاقتى ئوندىن شۇ كۈن. بولماي تۇرالمىدۇق

ئايرىلىپ كهتكىلى مىڭ يىللاردىن . نهزمه قىلىپ ئولتۇردۇق-ئاشقۇچه بهزمه

ئاشقان ئۇيغۇر قېرىنداشلارنىڭ ئهۋلادلىرى بىر يهرگه جهم بولۇپ، تهسۋىرلىگۈسىز 

زى بۇ جهرياندا ئهن يۈلىڭ خانىم، قى. ھاياجانلىق دهملهرگه شاھىت بولدۇق

ئۇلارنىڭ . ئاينۇر، چۇمۇتار مومايلار قومۇل مۇقاملىرىنىڭ سېھرىده ئېرىپ كهتتى

ئارا -قهلبىمىزنى قانداقتۇر بىر خىل ئۆز...چاناقلىرىدىن ياشلار تاراملاپ ئاقاتتى

ھېسداشلىق تۇيغۇلىرى قاپلىغان ئۇشبۇ دهقىقىلهرده، كۆڭۈل خهزىنهمنىڭ 

 ...قا باشلىدىپىنھانلىرىدا ئۇشبۇ قۇرلار ھاسىل بولۇش

 مىڭ يىللىق دىداردىن ئېرىگهن قهلب، 

 .مىڭ يىللىق دهريادهك دولقۇنلاپ ئاقار

 مىڭ يىللىق ئازابقا دۇچار بىر خهلق، 

 .مىڭ يىللىق ھىجراندا لاۋۇلداپ يانار

 سۇنهندىكى چومهنلهر 

ئۇلاغلىق بىر ئايدا ئاران بارىدىغان زېمىنلارغا بىز -بوۋىلىرىمىز ئات-ئاتا  

سېرىق ئۇيغۇرلارنى ئۆز باغرىدا  .سائهتتىلا كهپ بولدۇق9ارۋىسى بىلهن ئوت ھ

مىڭ يىلدىن ئارتۇق ئهللهيلىگهن بۇ زېمىن كۆزىمىزگه بۆلهكچىلا ئىللىق 

ئاشۇ كۈنلهرده مېنىڭ سېرىق ئۇيغۇرلار ھهققىده كۆرگهن . كۆرۈنهتتى

قىلارغىچه ئاڭلىغانلىرىم تۇيغۇمدا بىرىكىپ، بۇ يهردىكى ھهر بىر ئىنچىكه ھال

ئورخۇن ئۇيغۇر خاندانلىقى تهبىئىي ئاپهت ۋه . گىرهلىشىپ كهتمهكته

قىرغىزلارنىڭ تۇيۇقسىز ھۇجۇمى بىلهن يىمىرىلگهنده، بىر قىسمى داۋاملىق 

غهربكه يۈرۈش قىلىپ قاراخانىيلار ۋه ئىدىقۇت ئۇيغۇر خاندانلىقىلىرىنى 

 .قۇرغانىدى

ن گهنجۇ ئۇيغۇر خانلىقى يىپهك نى مهركهز قىلغا)جاڭيې (ھازىرقى قامچى  

يىلى تاڭغۇتلارنىڭ -1028يىلدهك دهۋران سۈرۈپ، 200يولىنىڭ بوغۇزىدا 

. ئاستا چېكىندى-توختاۋسىز ھۇجۇملىرىدىن كېيىن تارىخ سهھنىسىدىن ئاستا

. مىڭدىن ئاشاتتى300ئهينى دهۋىرده گهنجۇ ئۇيغۇر دۆلىتىنىڭ ئاھالىسى 

ن خاندانلىقنى قايتا تىكلهش، خاندانلىق گۇمران بولغاندىن كېيى

ماكانلىرىنى قوغداش يولىدا قان كېچىپ قىلىنغان تىنىمسىز -يۇرت

 - كۈرهشلىرى ۋه دهھشهتلىك باستۇرۇلغان كۆرۈنۈشلىرى قهلب ئېكرانىمدىن بىر

ماكانلىرىدىن -بۇ ئۆزگىرىشچان رهھىمسىز تارىخ ئۇلارنى يۇرت. بىرلهپ ئۆتهتتى

با دهستىدىن نهچچه مىليوندىن ئاشىدىغان سېرىق ئايرىدى، تهبىئىي ئاپهت ۋه ۋا

ئۇيغۇرلار بۈگۈنكى كۈنگه كهلگهنده يوقىلىش كهلمىشى ۋه قۇتۇلۇش كهچمىشى 

 .دهستىده قاتتىق تىپىرلىماقتا

گهنجۇ ئۇيغۇر خاندانلىقى دهۋرىدىن قالغان ۋه كېيىنكى يىللاردا كۆچۈپ   

سېرىق (ۋان ئېتهكلىرىده بارغان ئاشۇ بىر تۈركۈم ئۇيغۇر گهنسۇنىڭ تهڭرى دا

قايتىدىن يۇغۇرۇلۇپ ) ئۇيغۇرلار چېلهنشهننى تهڭرى داۋان دهپ ئاتايدىكهن

 .غا ئايلانغانىدى)يۈگۇ، يوغۇر(بۈگۈنكى جۇڭگودىكى سېرىق ئۇيغۇرلار 

دهپ ئاتىلىپ قالغان، ئىككى خىل ئېتىقادتا )يوغۇر(سېرىق ئۇيغۇر-ئۇيغۇر  

 تاكى بۈگۈنكى كۈنگىچه داۋاملىشىپ كهلگهن قېرىنداشلاردىكى-تۇرىۋاتقان بۇ قان

ئوخشاشلىقلاردىن سۆيۈنسهم، ئۇلارنىڭ چوڭقۇر يۈرهك قاتلاملىرىغا سىڭىش بولۇپ 

كهتكهن مهنىۋىيتىده بار بولغان قىسمهن كۆرۈنۈشلهرنى كۆرگىنىمده ۋۇجۇدۇمنى 

 ئۇلارنىڭ ئېيتقان ھهر بىر ناخشىسى ئهجدات ۋه ئهۋلادنىڭ كۆز. يىغا قاپلايتتى

تۈرك چالغۇلىرىنىڭ . يېشى بىلهن يۇغۇرۇلغان بولغاچقا بهكمۇ ھهسرهتلىك ئىدى

ئۇلۇغ بوۋىسى سانىلىدىغان قومۇل غىرجىكىنىڭ مۇڭلۇق مىلودىيىلىرىنى 

ياشلىرىنىڭ كۆز ياشلىرى بىكارغا -ئاڭلىغان سېرىق ئۇيغۇر قېرى

 .تۆكۈلمىگهنىدى، ئهلۋهتته

ىز بۇ يهردىكى ئابرويلۇق بىر كۈنى سهھهرده، ب-23ئاينىڭ- 8يىلى- 2011  

. ئىشىكنى بىر بوۋاي ئاچتى. جۈپ ياشانغان سېرىق ئۇيغۇرنىڭ ئۆيىگه كىردۇق

 دىن ئاشقان بوۋاي 80دهپ سالام بېرىشىمىزگه، يېشى »سهن ياخشىمۇ ئاۋاكا«

دهپ » ۋوي، گهل،گهل«ئارىمىزدىكى ئابلېز ئورخۇننى بىر كۆرۈپلا تونۇۋالدى بولغاي

چۈنكى، ئابلېز ئاكاملار ھهر بارغىنىدا بۇ ئۆينى . چىۋهتتىئىشىكنى كهڭرى ئې

شۇڭا، . تۇغقانلاردهك بولۇشۇپ كهتكهنىكهن-يوقلاپ ئۆتكهچكه، خۇددى ئۇرۇق

پهش دېگۈچه تالقانلىق سۈتچاي، -ئۇلار بىزنى كۆرۈپ پايپېتهك بولۇشۇپ، ھهش

لارنىڭ ئاڭلىشىمىزچه، دهل شۇ كۈنلهرده ئۇ. چېۋىلهرنى كهلتۈردى-كۆمزه، مېچه

سېرىق ئۇيغۇرلارنىڭ . چوڭ كېلىنى تۈگهپ قالغىلى بىر ئايدىن ئاشقانىكهن

 كۈن قارىلىق تۇتىلىدىغان بولغاچقا، بۇ 100ئادىتىده ئۆلۈم بولغان ئائىلىده 

ئائىلىده ئۆلۈم . جهرياندا كۆڭۈل ئېچىش پائالىيهتلىرىدىن پهرھىز تۇتىلىدىكهن

چۈنكى، بۇۋاي، (ىق يهتكهنلىكتىنمۇ بولغانلىقى ئۈچۈنمۇ ياكى ئۇلارغا قېرىل

، ئهيتاۋۇر ) ياشقا كىرگىكهن78، موماي يېدى ئون ساقىس 82ساقىس ئون شىكى 

بوۋايلارنىڭ نهچچه يىللار ئىلگىرىكى ياشلارغا خاس جۇشقۇن روھىي -موماي

. دىن ئهسهر كۆرۈنمهيتتى )ئابلېز ئورخۇنلارنىڭ سۈرهتلهپ بېرىشىچه(ھالىتى 

هندهك ئالدىنقى قېتىملاردا مېھمانلارغا تىنماي ھاراق قۇيۇپ، ئابلېز ئورخۇن دېگ

ھهر بىر رومكىسى ئۈچۈن بىر ناخشا ئېيتىدىغان موماي ئارىدىكى بۇ ئېغىر 

كهيپىياتنى بېسىش ئۈچۈنمۇ، ئىشقىلىپ بىزگه سېرىق ئۇيغۇرلارنىڭ 

. ئادهتلىرىگه ئائىت سۈرهتلىك كىتابلارنى ئهپچىقىپ تۇتقۇزۇپ قويدى-ئۆرپ

بوۋاي سۆزلهپ چۈشهندۈرۈشكه تېگىشلىك -ىقهتهن چاي ئارلىقىدا مومايھهق

 .نۇرغۇن نهرسىلهرنى ئاشۇ كىتابلاردىن بىلدۇق

 20كىتابتا غهربىي ۋه شهرقىي سېرىق ئۇيغۇرلارنى تهشكىل قىلغۇچى   

ئائىت ...)ياغلاقار، خوراڭغات، ياغما،ساقىس، بهيئوتاغ، شىكانا(نهچچه قهبىلىگه

ياغلاقار قهبىلىسى ئۇلاردا قهبىله ئاق ساقاللىرى . ر بار ئىكهننۇرغۇن سۈرهتله

تارىختا ئىككى ئهسىردىن ئارتۇق . ھېسابلىنىدىكهن» ئالتۇن ئۇرۇق«چىقىدىغان 

دهۋر سۈرگهن ئورخۇن ئۇيغۇر خانلىقىنىڭ قاغانلىرىمۇ دهل مۇشۇ قهبىلىدىن 

كهم ئون ئهسىر سېرىق ئۇيغۇرلار سىياسىي سهھنىدىن ئايرىلغىلى ئاز . چىقاتتى

بولغان بولسىمۇ، ياغلاقار قهبىلىسىدىكىلهر ئۆزلىرىنىڭ مىڭ يىللار ئىلگىرىكى 

 .شهۋكىتىنى ئۇنتۇماپتۇ-سهلتهنهتلىك شان

فامىلىلىرى ئهينى دهۋرنىڭ تهلىپى بويىچه بىر تۇتاش -ئۇلارنىڭ ئىسىم  

ىي خهنزۇچىلاشتۇرۇلغان بولسىمۇ، لېكىن، ھهر بىر كىشىنىڭ ئۆز تىلىدا دىن

قهبىلىسىدىن ) تۈمهن(موماي دۈمهن. ئىسمى، ئهركىلهتمه ئىسمى بولىدىكهن

نى فامىله قىلىدىكهن، شۇڭا تولۇق ئىسىم فامىلىسى دۇ گۈييىڭ، »دۇ«بولغاچقا 

نى فامىله قىلغاچقا، »ئهن«قهبىلىسىدىن بولغاچقا»ئهنجاڭ«بوۋاي 

مۇ سېرىن، موماينىڭ دىنىي ئىسمى ھا. فامىلىسى ئهن تىيهنلۇ ئىكهن- ئىسىم

دهپمۇ ) ئاق قىز مهنىسىده (» چاغان قىز«كىچىك ۋاقتىدا ئهركىلىتىپ 

 .بوۋاينىڭ دىنىي ئىسمى سىتانزىن ئاراپتان ئىكهن. ئاتىغانىكهن

بىز ئۈچۈن يېپيېڭى تۇيۇلغان بۇ دۇنيانى رهسىملىك كىتابتىن تېخىمۇ   

رغىنىمىزدا، رهڭدار، ئوبرازلىق ھېس قىلىپ تهسىراتلىرىمىزنى ئورتاقلىشىپ تۇ

قومۇل تاغلىرىدىكى سۇيۇقئاشتىن ( موماي ئالدىمىزغا بىر قاچىدىن سۇيۇقئاش 

. كهلتۈردى)قىلچىلىك پهرىقلهنمهيدىكهن، پۇرچاق سېلىنىپ ئېتىلىدىكهن

ئۇلارنىڭ بىزگه رهسىملىك كىتابلارنى تۇتقۇزۇپ قويۇشى خۇددى بىزنى ئاشۇ بىر 

 .چۈنلا بولغاندهك تۇيۇلدىقاچا ئىسسىق سۇيۇقئېشىغا تۇتۇپ قېلىش ئۈ

شىنجاڭدىكى ئۇيغۇرلار قهبىلىۋى تۇرمۇشتىن قول ئۈزۈپ ئولتۇراق   

تۇرمۇشقا كۆچۈپ كهتكىلى خېلى ئهسىرلهر بولغان بولسىمۇ، بۇ قهبىله شهكلىنى 

 .بىزنىڭ سېرىق ئۇيغۇرلىرىمىز تا بۈگۈنگىچه ساقلاپ كېلىپتۇ

. ئهپ كۆرۈپ قايتىپ چىقتۇقبىز قازا بولغان ئۆيده ئۇزاق ئولتۇرۇشنى بى  

 .موماي كۆزى قىيمىغان ھالدا بىزنى ئۇزىتىپ قويدى-بوۋاي

چۈشتىن كېيىن شهرقىي سېرىق ئۇيغۇرلارنىڭ ئىچىدىن چىققان تونۇلغان   

شهرقىي سېرىق ئۇيغۇرلاردىمۇ ئهنجاڭ قهبىلىسى بار (تارىخچى تۆمۈر ئهپهندىم

سېرىق ئۇيغۇرچىغا فامىلىسىنى -تۆمۈر ئهپهندىم ئۆز ئىسىم. ئىكهن

) غهربىي ئۇيغۇر ئهنجاڭ قهبىلىسىدىن(،ئارسلان ئهپهندىم )ئۆزگهرتىۋالغانىكهن

سېرىق ئۇيغۇرلارنىڭ مېھماندوستلىقى .قاتارلىقلار بىزنى مېھمانغا چاقىرىپتۇ

 »ئىش ئال، يې، ئال، جوۋاتتى،«ھهر بىر سۆزىده . بىزدىن قېلىشمايدىكهن

. دېگهن مهنىدىكهن»رهھمهت، ئاۋاره قىلدىم «جوۋاتتى سۆزى سېرىق ئۇيغۇرچىدا(

دېيىشنى ئۇنتۇپ  )قومۇلدىمۇ جۇۋاپلا، جۇۋاتتۇق شهكلىده قوللىنىمىز

مهيلى چوڭلار بولسۇن، مهيلى كىچىكلهر بولسۇن كىشىنىڭ . قالمايدىكهن

تاسادىپىي ئۆتمهكچى بولسا، . ئالدىدىن ھهرگىز توغرىسىغا كېسىپ ئۆتمهيدىكهن

ئۇلارمۇ بىزدهكلا مېھمانغا . ڭ رۇخسىتىڭىزنى ئالىدىكهنئالدى بىلهن سىزنى

بىز تۆمۈر ...چوقۇم تۆردىن ئورۇن راسلايدىكهن، چوڭلارنى ھۆرمهتلهيدىكهن

ئارلىقتا سىرتقا چىقىپ . ئۇزاق قانماي مۇڭداشتۇق-ئهپهندىملهر بىلهنمۇ ئۇزاق

كېچه ئاسمىنىغا ئۇزاقلارغىچه باقتىم، يىراقتىن لۇڭسارغولنىڭ كېچه 

قارىيىپ كۆرۈنۈۋاتقان . ىمجىتلىقىنى بۇزۇپ گۈركىرهپ ئىقىشلىرى ئاڭلىناتتىج

ھهيۋهتلىك تهڭرى داۋان ۋه ئۇنىڭ ئۈستىده جىمىرلاۋاتقان يۇلتۇزلار ماڭا 

 ...خۇددى يۇرتۇمدا قالغان تهڭرىتاغدهك...نىمىنىدۇر پىچىرلىماقتا

رنىڭ بۈگۈنكى داستىخاننى بىزگه راسلىغان شهرقىي سېرىق ئۇيغۇرلا  

بىراق، ...ناخشىلىرى مۇڭغۇل ناخشىلىرىدىن ئانچه پهرقلىنىپ كهتمهيدىكهن

ئۇنىڭغا سىڭگهن قهلب تارلىرىمنى تىترتىۋهتكهن ھهسرهتلىك مىلودىيه ماڭا 

ناھايتى تونۇش ئىدى، بهلكىم، مىڭ يىللار ئىلگىرىكى زامانلاردا بىزنىڭ 

مۇزىكانت، ).اخشا ئېيىتقاندۇن(ئېرلىغاندۇ-بوۋىلىرىمىز بىلله ئولتۇرۇپ ئېر- ئاتا

ھهم ناخشىچىمىز غالىب ئاكام ۋه مۇقامچى ئىبراھىمگاڭلار كهسپىي سهنئهتكارلار 

بولغاچقا، ئۇلار بىزدىن نېرى ھېسياتلار ئىلكىده كۈيلهر كۆللىرىگه غهرق بولۇپ 

ئهپسۇسلۇق يېرى، سېرىق ئۇيغۇرلاردا ھېچبىر چالغۇ ساقلىنىپ . كهتتى

 باشلىرىغا توختاۋسىز ياغقان ئاپهتلهر ئۇلارنىڭ قالمىغانكهن، بهلكىم

شۇ كهچلىك ئولتۇرۇشتا سۇنهن يوغۇر ناھىيهلىك . چالغۇلىرىنى يوقىتىۋهتكهندۇ

سهنئهت ئۆمىكىدىن تهكلىپ بىلهن كهلگهن ئىككى ئارتىس ئىچىدىن بىر 

مهن چومهن «قىزنىڭ قهبىلىسىنى سورىغانتىم، نىمه دېدى دېمهمسىز؟

ده، يهنه قايتىلاپ -ئاڭلاپ ئۆزهمنى ئاران تۇتىۋالدىم. دهيدۇ»قهبىلىسىدىن

 .سورۇدۇم

  سىز قايسى قهبىلىدىن؟      - 

 . مهن چومهن قهبىلىسىدىن      -

 ! ھه؟      - 

 بىلهمسىلهر؟ سىلهر! دهپ بىر جهمهت كىشىلىرى بار»چومهن« قومۇلدىمۇ -

ىم گهپكه بۇ چاغدا تاغدهك سۈكۈتلهر ئىلكىده ئولتۇرغان تۆمۈر ئهپهند

 :قېتىلىپ

ده؟ بۇ بهك ياخشى بايقاش -دېگهن جهمهت باركهن»چومهن«ھه، قومۇلدا-  

سورۇندىكى . دىدى-بولدى، بۇنى چوقۇم تهتقىق قىلىشىمىز كېرهككهن،

ژورنىلىدا  »قومۇل ئهدهبىياتى«دېمىسىمۇ . ھهممىمىز ھاياجانلىنىپ كهتتۇق

همهتى ھهققىدىكى ج »چومهن« تارتىشلارغا سهۋهب بولغان- كۆپ تالاش 

 »چومهن« قومۇلدىكى. ماقالىلهرگه ئهمدى جاۋاپ چىقىدىغان بولدى ئهمهسمۇ

بۇ . دېگهن ئىسىمنىڭ كېلىش مهنبهسى ھهققىده بىر نهچچه خىل كۆز قاراش بار

دېگهن مۇبارهك ئاتنىڭ يىراق سۇنهندىكى ئۇلۇغ ئهجداتلىرىنىڭ قهبىله »چومهن«

ن سېرىق ئۇيغۇرلارنىڭ ئارىسىدا بايقىلىشى نامىنى بۈگۈنگىچه ساقلاپ كېلىۋاتقا

ھهممىمىزگه مهلۇم، قومۇلدا قارلۇقلار، . بىز ئۈچۈن ھهقىقهتهنمۇ زور خوشاللىق

) كىشىلهر خاتا ھالدا كۆچهت دهپ تهلهپپۇز قىلىۋاتىدۇ(جهنبهگلهر، كۆچهكلهر،

ئۇرۇقلىرىنىڭ ناملىرى ھېلىغىچه - ئابداللار قاتارلىق قهدىمكى ئۇيغۇر قهبىله

بىر قېتىملىق سۆھبهتته . همهت لهقىمى سۈپىتىده ئىشلىتىلىپ كېلىۋاتىدۇج

ئاراتۈركنىڭ «قومۇلدىكى داڭلىق شائىر سهمهت ئابدۇراخمان قوچىغۇن ئهپهندىم 

باي يېزىسىدا چېچهن، ئهقىللىق، دۇرۇس، چىۋهر بالىلارنى چۆمهنلا بالىكهن،دهپ 

جهمهتىدىكى چوڭلار جهمهت » چۆمهن«. دېگهنتى»ماختايدىغان ئادهت بار ئىكهن 

بوۋىلىرىمىز مهدهرىسه، مهسچىت، كۆۋرۈك -ئاتا«نامى ھهققىده توختالسا، 

سالدۇرىدىغان بىلىملىك مهرىپهتپهرۋهر، خهلق سۆيهر كىشىلهر ئىكهن، بۇنداق 

بۇ ھهقته سورىغان . دېيىشهتتى»دهپ ئاتىلىدىكهنمىش»چۆمهن«كىشىلهر قهدىمده

تۇغقان كهلگهن رهھمهتلىك بوۋام تۇرسۇن - ئۇرۇقسوئاللىرىمغا چۆمهنلهر بىلهن

ئهمهلىيهتتىمۇ قومۇلدىكى چوڭ . يۈنۈسمۇ شۇنداق دهپ جاۋاپ بېرهتتى

جهمهتلهرنىڭ بىرى بولغان چۆمهنلهر ھهقىقهتهنمۇ ئهقىلىق ھهم چېچهن، ئهل 

چۆمهنلهر ھازىرقى . ئابرويلۇق، ھۆرمهتكه سازاۋهر كىشىلهردىن ئىدى-ئىچىده يۈز

شهھهر ئىچى، پالۋانتۇر، دۆۋهجىن، ساقا تهرهپلهرگه تارقىلىپ ياشاپ قومۇلنىڭ 

دۆۋهجىن جىگده بۇلاقتا چۆمهنلهر بىر قهدهر كۆپ ئولتۇراقلاشقان، بۇ . كهلمهكته

شهھهر ئىچى يېزىسىدىمۇ چومهنتۇر . دهپ ئاتىلىدۇ»چاۋمهي جۇاڭزا«يهر خهنزۇچه 

ۆلى دهپ ئاتىلىدىغان زېمىنلار بوغازدا چۆمهننىڭ ك. دهپ ئاتىلىدىغان بىر جاي بار

 »قارابۇغداي«دېگهن »چاۋمهي«بۇ ئىسىملارنىڭ ئاتالمىش . بولغانىكهن

ئېيىتىشلارغا قارىغاندا . مهنىسىدىكى سۆز بىلهن قىلچه مۇناسىۋىتى يوق

قومۇلدا قهبىله ھهم مىللهت . چۆمهنلهر چۆمهنتۇر تۇر دېگهن يهردىن تارالغانمىش

ئاراتۈرك، تۈرككۆل، :مهسلهن. جاي ناملىرىمۇ كۆپ-نامى بىلهن ئاتالغان يهر

قارلۇقغول، قارلۇق تۈگمهن، ئۇيغۇرغول، ئۇيغۇرچوققا، ئۇيغۇرشار، ئهلكىبۇلاق 

. دېگهن بۇ نامنى ئۇچرىتالايمىز»چۆمهن«بهزى تارىخى مهنبهلهردىمۇ ...دېگهندهك

ن يۇرتۇمغا قايتىپ بارغاندىن كېيىن، كىچىكىمدىن بىلله ئويناپ چوڭ بولغا

بوۋىلىرىمىز سهلتهنهت سۈرگهن يىراق -چۆمهن ئاغىنىلىرىمگه، تارىختا ئاتا

شۇ كۈندىكى . تهڭرى داۋان ئېتهكلىرىده تۇغقانلىرىنىڭ بارلىقىنى ئېيتىمهن

سورۇنىمىزدا يهنه ئىككى نهپهر ئهزانىڭ نايمان قهبىلىسىدىن ئىكهنلىكىنىمۇ 

مېنىڭ بىلىشىمچه . ۇيغۇرلېكىن، ئۇلارنىڭ مىللىتى يهنىلا سېرىق ئ...بىلدۇق

قارىغاندا بۇ . نايمان دېگهن بۇ قهبىله مۇڭغۇل ۋه قازاقلارنىڭ ئىچىدىلا بولاتتى

 .ھهقتىمۇ ئىزدىنىپ كۆرۈش كېرهككهن

. بۇ مىڭ يىللىق ھېسيات ئالماشتۇرۇش كاللامنى مۇڭقۇي قىلىۋهتتى  

راق تارىخى بىلىمىمنىڭ كهمچىلىكى تۈپهيلىدىن پىكىر ئالماشتۇرۇشتا ئاز

تۆمۈر ئهپهندىمنىڭ دېيىشىچه، گهرچه خهنزۇچه يېزىقچىلىقنى . قىينالدىم

خاتاسىز قىلالىسىمۇ، ئانا تىلى كهڭرى كهتكهن سارىغ تالا ئېتهكلىرىده ساپ 

ئهلۋهتته، ئۆنىڭ . چىققاچقا، خهنزۇچىدا مهقسهت ئۇقتۇرغاندا قىينىلىدىكهن

 .ىز يهنىلا تهلهيلىككهنمىزئويلاپ باقساق، ب. يېزىقى يىتكىلى ئهسىرلهر بولدى

تاڭغا . بىز ياتاققا قايتىپ كېلىپ تېزلا بۇخاراغا مۇز توشۇغىلى كهتتۇق  

چۈشۈمده ئاپپاق ساقال بىر بوۋاي بىزگه سېرىق . تىرهپ چۈش كۆرۈپتىمهن

ئۇيغۇرلارنىڭ كۆچۈپ كېلىش جهريانىنى سۆزلهۋاتقۇدهك، مهن ھهممه سۆزىنى 

رچه يېزىق بىلهن خاتىرهمگه چۈشۈنۈپتىمهن ۋه قهدىمكى ئۇيغۇ

دهپلا ! بىرچاغلاردا ئىبراھىمگاڭ مېنى چاقىرىۋاتقۇدهك، ھه...يېزىۋاتقۇدهكمهن

 ...ئويغىنىپ كهتتىم

 خهير، تهڭرى داۋان 

بۇ قېتىمقى سهپهرگه تۇيۇقسىزلا تهييارلىنىپ چىققاچقا، بىزده ئهتراپلىق   

ۆڭۈل، يىتهرخان، ئۈچىنچى كۈنى مهھهللىمىزدىكى ئاق ك. پىلان يوق ئىدى

چېسلا -24چهشمىچى، مۇقامچى مومايلاردهكلا كۆيۈمچان ئهن يۈلىڭ خانىم 

بىزنى ناھىيه بازىرىدىن ئون . سهھهرده ئابلېز ئورخون ئاكامغا تېلېفۇن قىلىپتۇ

قارا ( كىلومېتىر يىراقلىقتىكى يازلاقتا تۇرىۋاتقان قېيىئانىسىنىڭ قارا ئۆيىگه

باشلاپ ) قومۇل شېۋىسىدىمۇ قارا ئۆي دهپ ئاتىلىدۇيايلاقتىكى كىگىز ئۆي، - ئۆي

بىردهمدىن . بىز خۇشاللىق بىلهن ماقۇل بولدۇق. بارىدىغانلىقىنى ئېيتتى

كېيىنلا ئهن يۈلىڭ خانىم ۋه ئائىلىسىدىكىلهر بىز چۈشكهن مېھمانخانىغا 

بىز ئهن يۈلىڭ خانىملار ئۇقۇشۇپ قويغان ئىككى تاكسى . يېتىپ كېلىشتى

يول بويىدىكى ئۆركهشلهپ ئېقىۋاتقان غول ئهتراپىدا . ققا ئاتلاندۇقبىلهن يايلا

باراقسان ئۆسكهن ئاق تېرهك، يۇلغۇن ۋه قالغايلارنى، تاغ باغرىدىكى 

قارىغايلىقلارنى كۆرۈپ ئۆزىمىزنى خۇددى يۇرتىمىز تاغلىرىدا يۈرگهندهكلا ھېس 

 تاغ يوللىرىدا دوڭغۇل-كېچه ياغقان يامغۇر بۇزىۋهتكهن ئوڭغۇل. قىلىشاتتۇق

ئهن ئاچا يول . يېرىم سائهتلهر ماڭغاندىن كېيىن كۆزلىگهن مهنزىلگه يهتتۇق

دېدى، لېكىن ئۇ دورغاقلار بىز )توغراق(بويىدىكى تېرهكلهرنى كۆرسىتىپ دورغاق

ئهن يۈلىڭ خانىمنىڭ يولدىشى سېرىق . بىلىدىغان توغراقلارغا ئوخشىمايتتى

ى ياغمۇر، تۈگمهننى تېگىرمهن، يۇلغۇننى ئۇيغۇرچه ئېدىرنى ئېدىر، يامغۇرن

 .يۇلغۇن، قوڭغۇراقنى قوڭغۇراق دهيدىغانلىقىنى دهپ بهردى

يىللارغىچه سېرىق - 70يىلدىن كېيىنكى -49ئۇلارنىڭ دهپ بېرىشىچه،   

. ئۇيغۇرلار ئارىسىدا يادا تېشى بىلهن يامغۇر تىلهيدىغان ئىشلارمۇ بولغانىكهن

 ئاراتۈرك ناھىيسىنىڭ باي يېزىلىرىدا ھازىرغىچه قومۇل باغداش، شۈيتى، ئېدىر،

بىر تهرىپى ئېدىرلىق، يهنه بىر تهرىپى كۆكنى . بۇ ئادهت داۋاملىشىپ كهلمهكته

 باراقسان قارىغايلىق بىلهن قورشىلىپ تۇرغان بۇ -داۋان، بۈك-سۆيگهن تاغ

قانچه بىر . خىلۋهت زېمىندا بىر قانچه ئۆيلۈك سېرىق ئۇيغۇر چارۋىچى ياشايدىكهن

يىللارنىڭ ئالدىدا ئهزهلدىن كۆچمهن چارۋىچىلىق بىلهن شوغۇللىنىپ 

كېلىۋاتقان سېرىق ئۇيغۇرلارنى تۈزلهڭگه كۆچۈرۈپ مۇقىم ئولتۇراقلاشتۇرۇش 

سىياسىتى يۈرگۈزگهن بولسىمۇ، تۈزلهڭگه كۆنهلمىگهن نۇرغۇن چارۋىچى يهنىلا 

وقما قۇرۇلمىلىق س- ناھىيه بازىرىدىكى كېسهك. تاغلارغا كۆچۈپ كېتىپتۇ

ئهن يۈلىڭ خانىملارمۇ كېلهركى يىلى بىناغا . ئۆيلهرمۇ بىنالىشىشقا باشلاپتۇ

 ...كۆچۈپ كهتكۈدهك

بىز ماشىندىن چۈشىشىمىزگه ئالدىمىزغا ياشانغان ئىككى سېرىق ئۇيغۇر  

مهن بۇ مومايلارنى كۆرۈپ، يۇرتۇمنىڭ . موماي كۈلۈمسىرىگىنىچه چىقىپ كهلدى

. زىلىرىدا قالغان مومىلىرىمنى كۆرگهندهك بولۇپ قالدىميىراق تاغلىق يې

ئۇلارنىڭ كۆزلىرىدىن ساپلىق، پاكلىق ۋه ھهقىقى ئانىلاردىلا بولىدىغان 

چىرايدىكى رهھىمسىز . مېھرىبانلىقنىڭ ئىللىق نۇرلىرى تۆكۈلۈپ تۇراتتى

 بىز...يىللار سوۋغا قىلغان چوڭقۇر قورۇقلارغىچه ماڭا تولىمۇ تونۇش بىلىندى

سهھهتلهردىن كېيىن، ئۇلارنىڭ خىشتىن ياسالغان ئۆيىگه -بىردهملىك سالام

ئۆينىڭ يېنىدىلا ئىشلىتىشتىن قالغىلى ئون نهچچه يىل بولغان قارا . كىردۇق

ئهن يۈلىڭ خانىمنىڭ ھهسرهت ۋه سېغىنىش ئىلكىده . ئۆي بار ئىكهن

غانلار ئاساسىي ئۇھسىنىپ تۇرۇپ دېيىشىچه، بۇ ئهنئهنىۋي قارا ئۆيده ئولتۇرىدى

بۇندىن ئون نهچچه يىل بۇرۇنقى چاغلاردا كۆرگىلى . جهھهتتىن قالماپتۇ

بولىدىغان كهڭرى كهتكهن ياپيېشل يايلاق، تۇرخۇندىن ئىس چىقىپ تۇرىدىغان 

قارائۆي، ئۆينىڭ ئالدىدا سۈتچاي ئىچىپ مۇڭدىشىپ ئولتۇرۇشقان 

 بالىلار، قويلار، يىلقىلار، قېرىلار،ئهتراپىدا چۇقرقىرىشىپ ئوينىشىۋاتقان سهبىي

ئۇلار قارا ئۆيلهرنى ...پادىلار ئۇلارنىڭ مهڭگۈلۈك ئهسلىمىلىرىگه ئايلىنىپ قاپتۇ

بىز كىرگهن ئۆي گهرچه كىچىك بولسىمۇ، ئىنتايىن پاكىز . بهك سېغىنارمىش

دهپ »چوقى،چوقى«ساھىبخانلار بىزنى توختىماي . سهرهمجانلاشتۇرۇلغانىدى

بىز تۆرده ئولتۇرغاندىن ). ېرىق ئۇيغۇرچه ئولتۇر مهنىسىدهس(تۆرنى كۆرسىتهتتى

 ياشتىن داۋاپ قالغان مومىلىرىمىزدىن ساپ سېرىق 80-70كېيىن، بۇ 

بىراق، ئۇلار ئۆزره ئېيتىپ، بهزى سۆزلهرنى ئۇنتۇپ . ئۇيغۇرچه سۆزلهشنى ئۆتۈندۇق

لېكىن بىزنىڭ كۆڭلىمىزنى قىلىپ، كۈچىنىڭ . كهتكهنلىكىنى دېيىشتى

دېمىسىمۇ بالىسى، نهۋرىسى، . ئانا تىلدا سۆزلهشكه تىرىشتى  ىشىچهيېت

تۇغقانلىرى باشقا تىلدا سۆزلهشكه كۆنۈۋاتقان بۇ مومايلار -ئهتراپىدىكى ئۇرۇق

 ئىككى -شۇنداق، بىر. ئۆزلىرىمۇ سهزمىگهن ھالدا ئۇلارغا ئهگىشىپ كهتكهندۇ

ىر توپ كىشىلهر ساقلاپ ئهمما، ب. كىشى بىر تىلنى ھهرگىزمۇ ساقلاپ قالالمايدۇ

 .قالالايدۇ

. بۇ مومايلارنىڭ ئۆيىده تېخىمۇ كۆپ نهرسىلهرنى بايقاشقا مۇيهسسهر بولدۇق  

يهنه قومۇل كىشىلىرى . ئۇلارمۇ بىزدهكلا تاماق يهيدىغان شىرهنى شىره دهيدىكهن

سۆزى )ئهدهبىي تىلدا مهنىسى دېمىسىمۇ(»ئېستىم بوسا«دائىم ئىشلىتىدىغان

شۇ كۈنى بىر موماي گهپ ئارلىقىدا . ۇرلارنىڭ ئاغزىدىن چۈشمهيدىكهنسېرىق ئۇيغ

دېگهنتى، يهنه بىر قېتىم ھهيران »ئېستىم بوسا«بىزنىڭ گېپىمىزنى قۇۋۋهتلهپ 

بىر چاغدا يهنه بىر موماي ئىشىك ئالدىدا ئويناپ يۈرگهن ئۈچ ياشلىق . قالدۇق

دهپ )سۆيۈپ قوي(» !اھۇببا قىل، ھه، ھۇبب«نهۋرىسىنى ئېتىكىگه ئېلىۋېلىپ، 

بوۋىلار يۈرهك پارىلىرىنى -ئانىلار، موما-قومۇلدىكى ئاتا. ئهركىلهتكىلى تۇرۇپتۇ

بۇ چاغدا . ئارلىقتا يامغۇر يېغىپ كهتتى. مانا مۇشۇنداق ئهركىلىتىدۇ دېيىشتۇق

مهندىر چۈشهمدۇ «ئهن يۈلىڭ خانىمنىڭ يولدىشى ئاسمانغا قاراپ ئهنسىرهپ، 

تىل . دهپ چۇقىرىشىپ كهتتۇق» مهندىر دهيمىز« زمۇبى. دهپ قالدى»نېمه؟

جهھهتتىكى ئوخشاشلىقلارنىڭ كۆپلىكى ئارىمىزدىكى ياتسىراشلارنى بارغانچه 

سېرىق ئۇيغۇرلاردا يۇرتقا ياكى ئۆيگه مېھمان كهلگهنده ياغقان . يوقىتىپ باراتتى

ۆرگهن يامغۇرنى ك. يامغۇر قۇت ئېلىپ كېلىدۇ، دهيدىغان كۆز قاراش بار ئىكهن

دهپ خۇش بولۇپ )ئايىغىڭلار ياراشتى(»ئازاغىڭلار ياراشتى«سېرىق ئۇيغۇرلار

ھهقىقى ئۇيغۇر (بىردهمدىن كېيىن ئۆي ئىگىسىنىڭ تۆتىنچى ئوغلى . كهتتى

. دېدى»!ئىشىكنىڭ ئالدىدا بىر ئىلان تۇرۇر«يۈگۈرۈپ كىرىپ، ) چىراي كىشىكهن

رغاندا بۇ يىلاننىڭ ھهي ئىسىت، ئايىغىمىز يارىشىپ تۇ«بۇنى ئاڭلاپ،

ئاق « :دهپ ئويلاپ تۇراتتىم، ئهمما موماي خۇشاللىق بىلهن ئوغلىغا»كهلگىنىنى

سۈت مهنىسىده بولۇپ، بۇ يهرده كۆچمه مهنىده قوللىنىلغان، سېرىق - ئاق سۇ(سۇ

ئۇيغۇرلاردىمۇ ئۆزلىرى ئۇلۇغلىغان نهرسىلهرنىڭ نامىنى بىۋاسته ئاتىمايدىغان 

بىزدىمۇ يولدا ياتقان يىلانغا سۈت . دهپ بۇيرىدى» قويسىپىپ)ئادهت بار ئىكهن

. قۇيپ بهرسه، سۈتنى ئىچىۋېلىپ كېتىپ قالىدۇ دهيدىغان كۆز قاراش بار

ئۇلارنىڭ دېيىشىچه، ئۆيگه مېھمان كهلگهنده ئۇچىرىغان يىلانمۇ ياخشىلىقنىڭ 

ئېستىم ! قۇت بولسۇن. بۇنى ئاڭلاپ خۇش بولدۇق. بىشارىتى ھېسابلىنىدىكهن

وسا شۇنچه يىراقلاردا ياشاپمۇ ئۇلۇغ ئهجداتلىرى كهلگهن مۇقهددهس زېمىننى ب

تۈمهنلهپ -مىڭ يىللاردىن بۇيان ئۇنتالماي ياشاۋاتقان قېرىنداشلارغا مىڭلاپ

 !قۇتلار بولسۇن

سېرىق ئۇيغۇرلارنىڭ تۇرمۇشىدا كهم بولسا بولمايدىغان يېمهكلىك   

، سۈت، تالقان، سارىغ ياغ، )ىلىدۇيهنى گۆش، قومۇل شېۋىسىدىمۇ ئهت دېي(ئهت

كۆمزىنى دوخوپكىدا ياكى ئوچاقتا . ئىكهن)نان(،كۆمزه)سۇيۇقئاش(سهمهن

قومۇلدا كۆمهچ دهپ بىر نان (پىشۇرىدىكهن، بۇرۇندا كۈلگه كۆمۈپمۇ پىشۇراتتىكهن

ھۈل كۈلگه كۆمۈپ -خېمىرنى كۆمچتانغا سېلىپ تونۇردىكى ھۈل. تۈرى بار

ۇياقلىق، ئۇچلۇق تۇمشۇقلۇق ھايۋانلارنىڭ ئېتىنى ئۇلار توم ت). پىشۇرىدۇ

يهنى تۇرنا، قومۇل ئاراتۈرك شېۋىسىدىمۇ (ئات، ئېشهك، توخۇ،قاقىر. يېمهيدىكهن

ئېتىنى يهيدىغان سېرىق ) چوشقا(قاتارلىق، يهنه قاۋان ) قاقىر دېيىلىدۇ

بىز ئۇچىراشقانلاردىن ھېچكىم قاۋان ئهت . ئۇيغۇرلارمۇ ساناقلىقلا ئىكهن

ئهن يۈلىڭ قاتارلىق پىشقهدهملهرنىڭ ئۆكۈنۈش ئىچىده بىزگه دهپ . مهيدىكهنيې

بېرىشىچه، ھازىرقى سېرىق ئۇيغۇر ياشلىرى ئانا تىلىدا سۆزلهشمهيدىكهن، 

كېچهكلهرنى -مىللهت تاللىماي تويلىشىدىكهن، ئهنئهنىۋى كىيىم

قاراچاي، ئۆيىده ئهت، تالقان، سارىغ ياغ، چۆرمى، سۈت ئورنىدا . كهيمهيدىكهن

. يهپ ياشاۋېتىپتۇ) لىياڭسهي(خالتىلىق سۈت ئىچىپ، موما، سوغوق كۆك 

سېرىق . ئارىلىقتا كۆمزه گېپى بولۇۋېتىپ، تۈگمهن توغرىسىدا گهپ تېشىلدى

لېكىن، . ئۇيغۇرلار تۈگمهننى قومۇل شېۋىسىدىكىدهكلا تېگىرمهن دهيدىكهن

ۇلار مانا مۇشۇنداق ئهنئهنىدىن ئ. ھازىر تېگىرمهن ئىشلىتىدىغانلارمۇ ئازلاۋېتىپتۇ

بۇ گهپلهرنى ئاڭلاپ بىزنىڭمۇ كۆڭلىمىز يېرىم . بارغانچه يىراقلىشىپ بېرىپتۇ

 .بولدى

چۈشتىن كېيىن مۇقامچى ئىبراھىمگاڭ، غالىب ئهرشىدىن ئاكاملار   

بۇ ئهسىرلىك سۈكۈتكه . قومۇل مۇقاملىرىدىن بىرنهچچه دۆره ئورۇنلاپ بهردى

قام كۈيلىرىدىن مۇڭلىنىپ تېخىمۇ سۈكۈتكه چۆمۈلۈشكه چۆمۈلگهن تاغلار مۇ

ئۇدۇلىمىزدا ئولتۇرغان سېرىق ئۇيغۇر مومايلار تىلسىز قومۇل . باشلىدى

غىرجىكىدىن تارقىلىۋاتقان كۈيلهر ئىلكىده ئۆزلىرىنى تۇتالماي 

ئۇلارغا قاراپ بىزنىڭ قارچۇقلىرىمىزدىمۇ . ئۆكسۈپ يىغلاشقا باشلىدى- ئۆكسۈپ

دىن داۋىغان موماي كۆزىدىكى توختاۋسىز 80  يېشى. يتتىياش لىغىلدا

مېنىڭ «تاراملاۋاتقان ياشلىرىنى سۈرتۈپ تىتىرهپ تۇرۇپ، سېرىق ئۇيغۇر تىلىدا

ئۇلارنىڭ قهدىمكى (ئۇزاق شىجىنىڭ خاجىدىن كهلگهن-دادام، بىز ئۇزاق

تۈركلهرگه خاس بولغان چىرايىدىن ۋه شهرقى شىنجاڭلىقلارغا ئوخشاپ تۇرغان 

ېۋىسىدىن بايقىشىمىزچه، سېرىق ئۇيغۇرلار شهرقى شىنجاڭ ئهتىراپىدىكى ش

بىرهر جايدىن كهلگهن بولۇشى مۇمكىن، بۇ ھهقته تېخىچه بىر ئېنىق مهلۇمات 

 .دىدى»!كهلگهن، بۇنى ئۇنتۇپ قالماڭلار) يوق

مۇڭلۇق قومۇل مۇقاملىرى سېرىق ئۇيغۇرلارنى مىڭ يىللاردىن بۇيان   

ئۇنىڭدىن !...تهڭرى داۋان ئېتهكلىرىده لهرزان ياڭرىماقتائهللهيلهپ كهلگهن 

تارقالغان سېھىرلىك كۈيلهر بۇ زېمىننىڭ ھهر بىرتال تاش، 

 .ئۇلارغا بۇ كۈيلهر بهلكىم تونۇش ئىدى. گىياھلىرىغىچه سىڭىپ كهتمهكته-گۈل

يهنه بىر «شۇ كۈنى ساھىبخانلار غالىب ئهرشىدىن ئاكام، ئىبراھىمگاڭلارنى  

دهپ » ئېرلا)نىسى بىر نۆۋهت، قومۇل شېۋىسىده بىر دۆره دهپ قوللىنىمىزمه(دۆرې

ئۆزلىرىمۇ بىزگه سېرىق ئۇيغۇر . توختىماي ناخشا ئېيتىشقا ئۈندهيتتى

مىڭ يىللاردىن كېيىنكى بۇ ئۇچرىشىشنىڭ . ناخشىلىرىنى ئېيتىپ بېرهتتى

ھاياجانلارنى شۇ -قىممىتىنى ۋه بىزنىڭ قهلبىمىزدىكى ئورتاق ھېس

اقىتتىكى بىز ۋه ئۇلاردىن باشقا كىشىلهرنىڭ تهسهۋۋۇر قىلىپ كېتهلىشى ۋ

 .ناتايىن

بىركۈن كۆكته ئېسىلىپ تۇرغان كۈن تاغنىڭ ئارقىسىغا يهڭدىگهنده بىزمۇ   

توساتتىن قاپقارا بۇلۇتلار تۈرۈلۈپ كېلىپ، ئاسمان . قايتىشقا ھازىرلاندۇق

بىزدىن ئايرىلىشقا . باشلىدىگۈرۈلدهپ، چېقىن چېقىپ، يهنه يامغۇر يېغىشقا 

كۆزى قىيمىغان ياشانغان ئىككى مومىمىز ھهر بىرىمىز بىلهن مېھرىبانلارچه 

نىمىشقىكىن كۆڭلىمىز بهكمۇ يېرىم، خۇددى . قۇچاقلىشىپ خوشلاشتى

ئاستا قهدهملهرنى ئېلىپ، ...يۈرىكىمىزنىڭ بىرهر پارچىسى بۇ يهرده قالغاندهك

ر ئىلكىده بىزنى ئالغىلى كهلگهن ئاخىرى يوق تهگسىز خىياللا- باش

ماشىنىلارغا ئولتۇرۇپ، ناھىيه بازىرىغا قاراپ يولغا چىقتۇق، سېرىق ئۇيغۇر 

 .مومىلىرىمىز ئارقىمىزدىن قارىمىز يۈتكىچه قاراپ قالدى

كهچقۇرۇندا ئهتىسى سهھهرده كېتىدىغانلىقىمىزنى ئاڭلىغان تۆمۈر   

نهن تاغلىرىدىن چىقىدىغان يهرلىك ياۋا بىزگه سۇ. ئهپهندىم ياتىقىمىزغا كېلىپتۇ

ئۇ سوۋغاتلارنى بىر پارچه ئۇزۇن كۆك رهڭلىك خادا . موگۇ ئالغاچ كهلگهنىكهن

تۆمۈر ئهپهندىم . بىلهن جۈپ قوللاپ تۇتۇپ، خادانى بوينىمىزغا ئارتىپ قويدى

ئهزىز مېھمانلارغا خادا تهقدىم قىلىش بىزگه مۇڭغۇللاردىن ياكى «گهپ ئارلىقىدا

. بىراق مهن بۇنداق دهپ قارىمايمهن. هتلهردىن كىرگهن دهيدىغان قاراشلار بارتىب

قومۇلنىڭ . دهيدۇ»خادا تهقدىم قىلىش قهدىمكى ئۇيغۇرلاردا مهۋجۇت ئادهت ئىدى

يورۇقلىرىغا، بىيىت ئېيتقان، -تۆكۈنلىرىده خىزمهت قىلغان يېقىن-توي

رهخت ئارتىپ قويىدىغان ئۇسسۇل ئوينىغان كىشىلهرنىڭ بويلىرىغا شارپا ياكى 

بهلكىم، بۇنىڭ خادا بىلهن يىراقتىن باغلىنىشلىقى بولۇشى . ئادهت بار

 .مۇمكىن

شۇ كۈنى تۆمۈر ئهپهندىم بىلهن ئۈرۈمچى ۋاقتى كهچ سائهت ئون يېرىمغىچه   

تارىخ توغرىسىدا . ئۇ كىشى ھهقىقهتهنمۇ بىلىملىك ئىكهن. مۇڭدىشىپتىمىز

ئۇنىڭ سېرىق ئۇيغۇرلار ھهققىده . اۋاپ بېرهلهيتتىسائال سورىساق تۈرتۈلمهي ج

يازغان ئىلمىي ماقالىلىرى، زور ھهجىملىك تارىخىي كىتابلىرى جۇڭگودىكى 

مۇكاپاتى » تۇلپار«شهرهپ ۋه - داڭلىق مهتبۇئاتلاردا ئېلان قىلىنىپ، زور شان

سېرىق ئۇيغۇرلارنىڭ مىڭ يىللىق «ئۇنىڭ . قاتارلىق مۇكاپاتلارغا ئېرىشىپتۇ

كېلهر . ناملىق كىتابى يېقىندا ئۇيغۇرچىغا تهرجىمه قىلىنىپ بوپتۇ»ارىخىت

 .يىللارغىچه نهشىردىن چىقىدىكهن

كۈندۈر خىزمهت قىلىۋىاتقان بۇ -ئۆز مىللىتىنىڭ تهقدىرى ئۈچۈن كېچه  

بىز ئۇنىڭ گهپلىرىدىن سېرىق ئۇيغۇرلار . كىشى قهلب تۆرهمدىن ئورۇن ئالدى

ككىگه بۆلۈنسىمۇ قهبىله ناملىرىنىڭ ئوخشاشلىقىنى غهربىي ۋه شهرقىي دهپ ئى

. ئابلېز ئاكام بۇ ھهقته ئايرىم تهتقىقات ئېلىپ بارماقچى بولدى. بىلدۇق

ئاخىرىدا تۆمۈر ئهپهندىم ئۈچ كۈن جهريانىدا بىزنى ياخشى كۈتهلمىگهنلىكىنى، 

ه سۇنهنگه يهنه كېلىشىمىزنى قارشى ئالىدىغانلىقىنى، كېيىنكى قېتىم كهلگهند

ياخشى كۈتۈۋالىدىغانلىقىنى، تېخى پۇرسه بولسا ئۆزى تۇغۇلۇپ ئۆسكهن يهنه بىر 

سېرىق ئۇيغۇرلار توپلىشىپ ئولتۇراقلاشقان كاڭلې، لىيهنخۇا ۋه داخې يېزىلىرىغا 

قايتا ئۆزره ئېيىتىپ خوشلىشىپ -ئېلىپ بارىدىغانلىقىنى جېكىلهپ، قايتا

ۇنيالىقتا بىر تاللار قىز پهرزهنتى ئهسلىده شۇ كۈنلهرده ئۇنىڭ د. كېتىپ قالدى

سۇنهنده بىز بىلهن ئۇچىراشقان يېشى . مۇڭغۇلىيهگه ئوقۇشقا بارماقچىكهن

بىر تاللا   قىرىقتىن ئاشقان سېرىق ئۇيغۇر زىيالىيلىرىنىڭ ھهممىسىنىڭ

ھازىرقى كۈنده تېخىمۇ كۆپ سېرىق ئۇيغۇر ياشلىرى كۆپ . پهرزهنتى بار ئىكهن

بۇ ھالهت سېرىق ئۇيغۇرلار . خالىمايدىغان بولۇپ قاپتۇپهرزهنتلىك بولۇشنى 

 .نوپۇسىنىڭ ئازالاپ كېتىشىدىكى يهنه بىر مۇھىم ئامىل بولسا كېرهك

كۈنى سهھهرده سۈكچىگه بارىدىغان ئاپتۇبۇس -25ئاينىڭ- 8يىلى- 2011  

بېلىتىنى ئېلىپ بولۇپ، ئهن يۈلىڭ خانىم، ئارىسلان، تۆمۈر ئهپهندىملهرگه 

ئهن يۈلىڭ خانىم ئۇنىمىغىنىمىزغا قارىماي بىز . ۇپ خوشلاشتۇقتېلېفۇن ئۇر

ئهن يۈلىڭ خانىمنىڭ ئاپىسى چۇمۇتار . بىلهن يهنه خوشلاشقىلى كهلدى

مېھمانلارنى نېمىشقا ئۆيگه باشلاپ كهلمهيسهن؟ شۇنداقلا خوشلۇشۇپ «مومىمىز

للۈك، بۇنداق ئاقكۆڭۈ. دهپ ئۇنىڭدىن رهنجىپتۇ» كهتكۈزىۋهتسهك سهت ئهمهسمۇ؟

بىز ھهممىمىز ئۇنىڭغا قاراپ ! مېھماندوستلۇق يهنه قايسى بىر مىللهتته بار؟

دېيىشىپ، ئۇنى ۋه » !جۇۋاتتى، ئهن ئاچا جۇۋاتتى«ھۆرمهت بىلهن 

. ئائىلىسىدىكىلهرنى قومۇلغا، شىنجاڭغا تهكلىپ قىلىشىپ بېكهتته قالدۇق

نىڭ خهيرلىك ئۇمۇ ئائىلىسىدىكلهرنىڭ، يازلاقتا قالغان ئىككى مومىمىز

 .تېلهكلىرىنى بىزگه يهتكۈزۈپ بولۇپ خوشلۇشۇپ كهتتى

مهن سۇنهندىكى ھهر بىر ئۇنتۇلماس كۆرۈنۈشلهرنى كۆڭۈل بهتلىرىمگه   

. مهڭگۈلۈك قالدۇرۇۋېلىش ئۈچۈن ئۇنىڭ گۈزهل ھۆسنىگه تويماي قارايتتىم

 .دهپ پىچىرلايتتىم!...خهير تهڭرى داۋان! ئىچىمده خهير سۇنهن

  قومۇل  كۈنى-15ئاينىڭ-6 ىلى-2012    

 

 سېرىق ئۇيغۇرلار قومۇلدا

ئايلاردا گهنسۇ - 7يىلى -2010ئىنىلهر -مهن ۋه قومۇلدىكى بىر قانچه ئاغا

ئاپتونوم ناھىيسىگه )سېرىق ئۇيغۇر(ئۆلكىسى جاڭيې شهھىرى سۇنهن يوغۇر 

قومۇل << نهچچه كۈنلۈك تهسىراتىمنى تور ۋه بۇ جهرياندىكى. بارغانتۇق

ژورنىلىدا ئېلان قىلىپ كۆپلىگهن ئوقۇرمهنلهرنىڭ قىزىقىشىنى >>ئهدهبىياتى

بهزى كىشىلهر ماڭا تېلېفۇن ئۇرۇپ ئۇلار ھهققىده يهنىمۇ كۆپرهك ئۇچۇر . قوزغىغانتىم

قىده نۇرغۇن ئۇيغۇرلىرىمىزنىڭ ئۇلار ھهق. بېرىشىمىزنىڭ زۆرۈرلىكىنى ئېيىتتى

دالالىرىدا -بىلىدىغانلىرى يوق دىيهرلىك بولسىمۇ، ئاشۇ يىراق سۇنهننىڭ تاغ

ھازىرغىچه ئۆز مهدهنىيهت چهمبىرىكىنى ئاداققىچه قوغداپ قېلىش ئىستىكىده 

تىرىشىپ ياشاپ كېلىۋاتقان سېرىق ئۇيغۇر قانداش، قېرىنداشلىرىمىز بىزنى بىر 

هينىده مهن شهرق سېرىق ئۇيغۇرنىڭ بۇ ئىككى يىل ماب. كۈنمۇ ئۇنتۇپ قالماپتۇ

ئېرجىن قهبىلىسىدىن بولغان جۇڭگودا كۆزگه كۆرۈنگهن يازغۇچى، جۇڭگو يازغۇچىلار 

جهمئىيىتىنىڭ ئهزاسى، گهنسۇ ئۆلكىسى يازغۇچىلار جهمئىيىتىنىڭ مۇئاۋىن 

بۇ ئارىدا . رهئىسى بولغان تۆمۈر ئهپهندىم بىلهن ئىزچىل ئالاقه قىلىپ كهلدىم

ابدۇغوپۇر ئابدۇرېھىم ئاغام تۆمۈر ئاغامنىڭ بىر قانچه پارچه ئهسىرىنى ساقىلىق ئ

تېخى پىشقهدهم .دا ئېلان قىلدۇردى>>قومۇل ئهدهبىياتى<<ئۇيغۇر تىلىغا ئاغدۇرۇپ 

سېرىق ئۇيغۇرلارنىڭ مىڭ <<رهھبهر ئابدۇراخمان مۇتىللا ئهپهندىم تۆمۈر ئاغامنىڭ 

خى ۋهقهلهر بايان قىلىنغان كىتابىنى دېگهن زور ھهجىملىك تارى>>يىللىق تارىخى

خهنزۇچىدىن تهرجىمه قىلىپ نهشىرىياتقا بهردى، خۇدايىم بۇيرىسا بۇ يىل 

بهلكىم دىيارىمىز . ئاخىرىغىچه نهشىردىن چىقىپ بىز بىلهن يۈز كۆرۈشىدۇ

ئۇيغۇرلىرى ئۇشبۇ ئهسهرلهرنى ئوقۇپ بولسىلا سېرىق ئۇيغۇرلارنىڭ ھهقىقى 

تارىختىن بۇيان ئۇچىرىغان سورۇقچىلىقلىرىنى ۋه ئۇلارنىڭ كىملىكىنى ۋه ئۇلار 

يىلىدىكى نوپۇس - 2000. سهلتهنهتلىك ئۆتمىشىنى بىلىپ يېتهلهيدۇ

سىتاتىسكىسىدا غهربى ۋه شهرق سېرىق ئۇيغۇرلارنىڭ پۈتۈن مهملىكهتتىكى نوپۇسى 

 بىر ئهسىرنىڭ ئالدىدا مالوف ئهپهندىم ئۇلارنىڭ.  ئادهم بولغان13719ئاران 

جۇڭگودىكى ئازسانلىق . نوپۇسىنى بىر تۈمهن ئهتىراپىدا دهپ ئۇچۇر قالدۇرغان ئىكهن

' .مىللهتلهر نوپۇسىنىڭ بۇ قهدهر ئاستا سۈرئهتته كۆپىيىشىده ھهرخىل سهۋهبلهر بار

a [0 bسېرىق :  سابىق سوۋېتلهر ئىتتىپاقىدىكى تهتقىقاتچىلارنىڭ دېيىشىچه

ئهسىرنىڭ ئالدىدا ھازىرقى مۇڭغۇلىيه ۋه سوۋېتلهر ئىتتىپاقىنىڭ توۋا -19يغۇرلار ئۇ

يىلى تهبىئىي ئاپهت، ئىچكى نىزا ۋه - 840مىلادى. جۇمھۇرىيتىده ياشىغانكهن

قىرغىزلارنىڭ ھۇجۇمىدا ئورخۇن ئۇيغۇر خاندانلىقى يىمىرىلگهن، ئۇيغۇرلار نىڭ بىر 

ۋه شهرىققه قاراپ كۆچكهن، غهربكه يۈرۈش قىسمى غهرىپكه، بىر قىسىمى جهنۇپقا 

يىلى تۇرپان ئىدىقۇت ئۇيغۇر خاندانلىقىنى - 860قىلغانلىرى تۇرپانغا كېلىپ 

يىلدىن ئارتۇق ھۆكۈم سۈرگهن 300قۇرغان، بىر قىسمى گهنسۇغا كېلىپ 

ھازىرقى سېرىق ئۇيغۇرلارنىڭ ئېتنىك . ئۇيغۇر خاندانلىقىنى قۇرغان)گهنجۇ(قامچى

ئۇلارنىڭ .  مۇشۇنداق كۆچۈشلهر جهريانىدا قىسمهن كۆپ خىللاشقانتهركىبى مانا

قهبىلىلىرىنىڭ ئىچىده ياغلاقار، چومهن، كىرهي، نايمان، قوڭرات، 

مالوپ ئهپهندىم . قاتارلىق قهبىله نامىلىرى ئۇچىرايدۇ)...ئهنجاڭ(ئهنجان

سانىسقاپ ئىسىملىك سېرىق ئۇيغۇر كىشىنىڭ    كۈنى- 16ئاينىڭ10يىلى-1910

مىس يوغۇر مىندىن پىرىندا ئارتتان <<: غزىدىن مۇنۇ قۇرلارنى خاتىرىلىۋالغانكهنئا

بىز سېرىق ئۇيغۇرلار <<: مهنىسى>>.خاجىدان كهلگهن دىرو- شىجۇ. كهلگهن دىرو

>> .خاجىدىن كهلگهندۇرمىز- بۇندىن بۇرۇندا غهرىبتىن كهلدۇرمىز، شىجىنىڭ

ىدورىدا ياشاۋاتقىلىمۇ مىڭ سېرىق ئۇيغۇرلار شىنجاڭدىمۇ ياشىغان، خېشى كار

خاجىنىڭ زادى قايسى - سانىسقاپنىڭ بايانىدىكى شىجى. يىللاردىن ئاشتى

نۇرغۇن دۆلهتلهردىكى . يۇرتلىقى ھهققىقده ھازىرغىچه ئېنىق بىر جاۋاپ تېپىلمىدى

دىن، جهنۇبى )دۇنخۇاڭ(خاجى شهرىقته دۇرخان-تهتقىقاتچىلارنىڭ قارىشىچه، شىجى

 تاشقۇن سۈيى كۆللىنىپ -ۈرك شىۋىسىده چايدام قومۇل ئارات(چهيدام 

 ئويمانلىقىغىچه، )لاتقىلىق، سېغىزلىق بولۇپ كهتكهن يهرنى كۆرسىتىدۇ- لاي

 .غهربى تۇرپانلارغىچه بولىشى مۇمكىنمىش شىمالى قومۇلدىن،

شۇنىڭ ئۈچۈنمىكىن سېرىق ئۇيغۇرلارنى تهتقىق قىلىدىغان نۇرغۇن كىشىلهر 

بولۇپمۇ قومۇلدىكى بىر قىسىم بايقىلىشلار ئۇلارنىڭ . نى شىنجاڭغا تىكتىكۆزى

ئېسىمده قېلىشىچه، بىز تۆمۈر ئهپهندىم بىلهن . قىزىقىشىنى تېخىمۇ كۈچهيتمهكته

يىللاردا تونۇشقان، شۇ يىللاردا ئابلېز ئورخۇن، سهمهت ئهسرا تۇرا، ئابلېز ئۆمهر - 2005

ارلىقلار سۇنهنگه بارماقچى بولدۇق، ئاخىرى ھاجى، دىلمۇرات تهلئهت ۋه مهن قات

شۇ چاغدىن ئېتىبارهن سۇنهندىكى سېرىق . بېرىپ كهلگهنتى   مهندىن باشقىلىرى

كهلدىمىزنىڭ - ئۇيغۇرلار دىن تۆمۈر، ئارىسلان، ئهنيۈلىڭ قاتارلىقلار بىلهن باردى

ئۆتتى، ئارلىقتا تۆمۈر ئهپهندىم بىر نهچچه قېتىم قومۇلغا چۈشۈپ . ئۈزۈلگىنى يوق

بۇ قېتىم يهنى . ۋاقىت قىسلىقىدىن بىرهر كۈن تۇرۇپلا كېتىپ قالاتتى

كۈنى ئۈرۈمچىدىن ئورخۇن ئاغام ماڭا تېلىفۇن قىلىپ، - 13ئاينىڭ-11يىلى- 2012

كهچته، تۆمۈر ئهپهندىمنىڭ ئۆزىدىن باشقا ئىككى سېرىق ئۇيغۇر قېرىندىشىمىز 

ه ئىستانىسىدىكى يهنه بىر بىلهن، گهنسۇ ئۆلكىلىك جاڭيې شهھىرى تېلېۋىزىي

قانچه كهسپىي خادىملارنى ئېلىپ، قومۇلغا يېتىپ كېلىدىغانلىق ئۇچىرىنى 

. مهن قارادۆۋىده خىزمهتته بولغاچقا، شۇ كۈنلىكى يىتىپ بارالمىدىم. يهتكۈزدى

كۈنى تاڭ بىلهن تهڭ، ئۇلار چۈشكۈن قىلغان قومۇل مۇقام سارىيىغا -15ئاينىڭ- 11

بۇ قېتىم ئۇلار قومۇل ۋه تۇرپاندىكى . لار بىلهن دىدارلاشتىمبېرىپ، تۆمۈر ئاغام

كېچهك مهدهنىيىتى ھهققىده بىر خاتىره فىلىم ئىشلهشكه - ئۇيغۇرلارنىڭ كىيىم

كهلگهن ئىكهن، فىلىم ئىشلىگۈچى جاۋگوپىڭ رىژىسسور ئۇستا فىلىم ئىشلىگۈچى 

لهپ زور ئالقىشلارغا بولۇپ، سېرىق ئۇيغۇرلار ھهققىده بىر قانچه خاتىره فىلىمى ئىش

ئۇ ئىشلىگهن فىلىملار مهركىزى تېلېۋىزىيه ئىستانىسىدا كۆپ . نائىل بوپتىكهن

قانىلى -9ئۇلارنىڭ مهركىزى تېلىۋىزىيه ئىستانىسىنىڭ . قېتىم كۆرسىتىلىپتۇ

بۇ قېتىم، ئۇلار جهمئىي يهتته ئادهم . بىلهن فىلىم ئىشلهپ بېرىش توختامى باركهن

ۇيغۇر ، ئىككى تىبهت، بىر مۇڭغۇل ۋه ئىككى نهپهر خهنزۇدىن بولۇپ، ئۈچ سېرىق ئ

) سهككىز(بىر نهپهر غهربىي سېرىق ئۇيغۇرنىڭ ساقىس . تهركىپ تاپقان ئىكهن

مهملىكهت دهرىجىلىك چاشمىچى، ) ئاچام(قهبىلىسىدىن بولغان سېرجىن ئاقام

  .قىيمىچى ۋارىسى ئىكهن

لار ئىنقىلابىنىڭ بازىسى بولغان شۇ كۈنى مهن ئۇلار بىلهن بىلله قومۇل دېھقان

چۈنكى ئۇ يهرده ھاۋاخان قاسىم ئىسىملىك داڭلىق . قوراي يېزىسىغا باردىم

فىلىمنىڭ تهبىئىي ئېلىنىشى ئۈچۈن . چاشمىچى ھهم قىيىقچى ئاچام بار ئىدى

يول ئۈستىده تۆمۈر ئاغام، سېرجىن . بىز ھاۋاخان ئاچامغا خهۋهر قىلمايلا باردۇق

غ يوللىرىنى كۆرۈپ ئۆزلىرىنى خۇددى سېرىق ئۇيغۇرلار دالاسىدا ئاقاملار بۇ تا

بۇ يهردىكى . يۈرگهندهك تۇيغۇلارغا كېلىۋاتقانلىقىنى ھاياجان ئىچىده بايان قىلاتتى

ئۇيغۇرلار بىلهن تىلدىكى، مهدهنىيهتتىكى ئوخشاشلىقلار ئۇلارنىڭ يوقۇلۇش 

بىز ھاۋاخان . لھهم بولىۋاتقاندۇگىردابىدا تىپىرلاۋاتقان قهلبىگه ئازراق بولسىمۇ مه

ياندىكى بىر ئۆينىڭ قوۋۇقىدا . ئاچاملارنىڭ ئۆيىنىڭ يېنىدا ماشىنىدىن چۈشتۇق

بىر چوكانچاق قولىدا چاشما دوپىسىنى تىكىنىچه )يۇپيۇمىلاق(يۈزلىرى تۆپتۆرۈك

چۈنكى سېرجىن . سېرجىن ئاقامنىڭ چاشما چاپىنىغا قىزىقسىنىپ قاراپ تۇراتتى

اشما چۈشۈرلگهن چاپىنىدىكى گۈل نۇسخىلار قومۇل چاشمىلىرى بىلهن ئاقامنىڭ چ

بىز ئۇنىڭ بىلهن سالاملاشتۇق، ئۇ بىزنى ئۆيىگه تهكلىپ .تامامهن ئوخشاش ئىدى

بىز تۈزۈت قىلمايلا . قىلدى، ئهسلىده ئۇمۇ يېتىشىۋاتقان ئىزباسار چاشمىچى ئىكهن

مېھمانلارنىڭ سىن . لاندۇقئۇنىڭ ئۆيىگه كىرىپ ئۇنىڭ ئىجادىيهتلىرىدىن ھوزۇر

ئاپراتلىرى بۇ ئايرىلغىلى نهچچه ئهسىرلهر بولغان ھالا بۈگۈنگه كهلگهنده ئىككى خىل 

قېرىنداشلارنىڭ چاشمىلىرىدىكى - مىللهت نامىدا ئاتىلىپ قالغان قان

شۇ قهدهر ئورتاق نۇسخىلارنى كۆرۈپ ھهيرانۇھهس . ئوخشاشلىقلار تارتىشقا باشلىدى

دىن چىقىپ ھاۋاخان ئاچاملارنىڭكىگه كىرگهنده بولسا، سېرجىن بۇ ئۆي. بولاتتى

ھاۋاخان . تىنسىز تاراملاپ كهتتى- ئاقامنىڭ كۆزلىرىدىن ھاياجان ياشلىرى ئۈن

ئاچام يىغىپ ساقلىغان قهدىمكى چاشما نۇسخىلىرىنى پىشانىسىگه تهگكۈزۈپ 

 سۆزلهپ قىزارغان كۆزلىرىنى بىزگه تىكىپ ئۇنىڭدىكى ئوخشاشلىقلارنى بىزگه

بهزى نۇسخىلارنىڭ تىكىلىش ئۇسۇلى ھازىرمۇ ئۇلاردا بارئىكهن، ئۇلاردا . بهردى

قهدىم ئاياق ۋه ئىگىنلهرگه . يوقۇلۇپ كهتكهن نۇسخىلار بولسا بىزده بار ئىكهن

چۈشۈرۈلگهن كېپىنهك، بېلىق، بۇغا، بۆشۈك تهۋرهتكۈچ قاتارلىق جاندارلارنىڭ 

سېرجىن ئاقام بۇ قىممهتلىك بويۇملارنى . كهنتىكىلىشلىرىمۇ پۈتۈنلهي ئوخشايدى

خۇددى يېڭىدىن دۇنياغا كۆز ئاچقان بۇۋاقنى ئاۋايلىغاندهك ئىنتايىن كۆڭۈل قويۇپ 

سېرىق ئۇيغۇر . چۆرۈپ كۆرۈپ، بۇ ئهنگۈشتهرلهرگه زادى قانمايۋاتاتتى-ئاستا ئۆرۈپ

سىمۇ چاشمىچى بىلهن ئۇيغۇر چاشمىچى بىر بىرى بىلهن تىلدا قىسىنغان بول

ئورتاق بىر كهسىپنىڭ پهرۋىشكارلىرى بولۇش سۈپىتى بىلهن بىردهمنىڭ ئىچىدىلا 

. ئۇزاق يىللاردىن كۆرۈشهلمهي بۈگۈن جهم بولغان قېرىنداشلاردهك بولۇشۇپ كهتتى

ھاۋاخان ئاچام بىزگىمۇ ئهزهلدىن كۆرسۈتۈپ باقمىغان، تىلىغىمۇ ئالمىغان ئىككى، 

 بولغان قىممهتلىك قهدىم چاشمىلىرىنى بىر بىرلهپ ئۈچ يۈز يىللىق تارىخلارغا ئىگه

ئارىمىزدىكى تىبهت، مۇڭغۇل، خهنزۇ .ئۇلارنىڭ ئالدىغا ئېلىپ چىقىپ تۆكۈۋهتتى

مېھمانلارمۇ بۇ ئىككى مىللهتتىكى بۇنچه كۆپ ئوخشاشلىقلارنى كۆرۈپ كۆزلىرى 

 /m/ . ۋاتلىق لامپۇچكىدهك پارقىراپ كهتتى100ھهيرانلىقتىن 

 ھاۋاخان ئاچام گهپ ئارلىقىدا قهغهز قىيمىچىلىق بويۇملىرىنىڭمۇ بارلىقىنى 

چۈنكى ئۇنىڭ . دېگىنىده سېرجىن ئاقامنىڭ قهلبى يهنه بىر قېتىم لهرزىگه كهلدى

بۇ قېتىم قومۇلغا كېلىشتىكى مهقسىدىمۇ بۇ زىمىندىن ئۆزلىرىده بار بولغان قهغهز، 

ئۇ ھاۋاخان ئاچامنىڭ قهغهز . لىرىنى تېپىش ئىكهنتېره قىيمىچىلىقنىڭ ئىزنا

چۈنكى . قىيمىلىرىنى كۆرگهنده كۆز قارچۇقلىرىنى يهنه بىر نۆۋهت نهملىگهن بولدى

بۇ نۇسخىلارمۇ سېرىق ئۇيغۇرلارنىڭ قهغهز قىيما نۇسخىلىرى بىلهن شۇ قهدهر 

لۇپ، مهنمۇ بىر چهتته، بوغۇزۇمغا بىرنهرسه كهپلهشكهندهك بو...ئوخشاش ئىدى

ئوغۇلبالا قالايمىقان ياش تۆكمهيدۇ، ئۇلارنىڭ يۈرىكى . ئۇلارغا قاراپ تۇراتتىم

شۇ كۈنى قومۇلغا قايتىپ، مىسران تائامخانىسىدا بىرلىكته تاماقلىنىپ . يىغلايدۇ

 .ئۆيگه كهلگهندىن كېيىنمۇ بوغۇزۇمغا تۈرۈلۈپ قالغان بۇ گادا زادى يوقالماستا قالدى

كۈنى تۇرپانغا - 16ئاينىڭ-11يىلى- 2012ئهسلى مېھمانلارنىڭ پىلانى بويىچه    

تۆنۈگۈنكى خاسىيهتلىك سهپهر جهريانىدا مهن تىلغا ئېلىپ . بارماقچىكهنتۇق

ئۆتكهن قوراي قىزيادىكى ئۇيغۇر نامىدا ئاتانغان قىزيا ئۇيغۇرشار خارابىسى، ئهزىزان 

ئاتامدىكى مىڭ ئۆينى يهرلىكلهر (  ئۇيغۇر ئۆيلىرىباغلىرىمىز بولغان ئارتامدىكى

، ئۇيغۇر چوققىسى ۋه ئۇيغۇر شار خارابىسى ھهمده قهدىمكى تۈركىي )شۇنداق ئاتايدۇ

مىللهتلهرنىڭ مىللهت، قهبىله ناملىرىدا ئاتانغان قارلۇقغول، قارلۇق جهمهتى، 

قومۇلدىكى تۈركى تىللاردىۋانىدا بايان قىلىنغان ئهلكى ۋه ئهلكى بۇلاق ۋه 

نۇرغۇنلىغان يهرلهردىكى ئۇيغۇر نامىدا ئاتالغان ئورۇنلارغا بولغان قىزىقىش ئۇلارنىڭ 

 .تۇرپان سهپىرىنى بىر كۈن كىچىكتۈرىشىگه سهۋهب بولدى

 ده ئۇلار قونغان مۇقام سارىينىڭ ئالدىدىن 7:30بىز تاڭ پهيتى ئۈرۈمچى ۋاقتى 

 ياشقا كىرگهن بۈۋهدىخان 95 تاشارلىق يول ئۈستىده. ئارتامغا قاراپ يۈرۈپ كهتتۇق

نىڭ ئاغزىدىن ئاڭلىغان ئۇيغۇر ئۆيى )ئاپامنىڭ دادىسىنىڭ ئاچىسى( مومام

كۈنى بۈۋهدىخان - 2ئاينىڭ-2بۇ يىل . ھهققىدىكى پاراڭنى سېلىپ بهردىم

مومامنىڭ ئۆيىگه بارغىنىمدا، پاراڭدىن پاراڭ چىقىپ،مومام توساتتىنلا ئۇيغۇر 

ئهسلىده يهرلىك ئارتاملىقلار . بىر ئاتالغۇنى تىلغا ئېلىپ قالدىكېسىكى دهيدىغان 

تۇغۇتىدا شامال دارىپ قالغان ئايالنى ئۇيغۇر ئۆيى خارابىسىدىلا بولىدىغان ئۇيغۇر 

كېسىكىنى ئالدۇرۇپ كېلىپ، يوغان ياغاچ تهڭنه ياكى داسقا قايناقسۇنى قۇيۇپ، 

پ چىقىدىغان ھورغا پوملاپ ئاندىن ئۇيغۇر كېسىكىنى سۇغا سالغاندا كۆتۈرۈلۈ

سېرجىن ئاقام بۇنى ئاڭلاپ ئۆزلىرىنىڭ ساقىس قهبىلىسىدىمۇ . داۋالايدىكهنتۇق

ئۇلارمۇ قهدىمىي . مۇشۇنداق داۋالاش ئۇسۇلىنىڭ بار ئىكهنلىكىنى ئاڭلىتىپ ئۆتتى

كېسهكنى تېپىپ كېلىپ، ئوخشاش ئۇسۇلدا شامال دارىش ۋه گومىروي 

 ئىككى يىلنىڭ ئالدىدا سۇنهنگه بارغىنىمدا ھېلىقى .كېسهللىرىنى داۋالايدىكهن

ئىككى ياشانغان مومام بىزنىڭ پاراڭلىرىمىزنى ئاڭلاپ، سىلهر ئۇيغۇرلارنىڭ 

ئورخۇن ئۇيغۇر - ياغلاقار( پاراڭلىرى بىز سېرىق ئۇيغۇرلارنىڭ ئىچىدىكى ياغلاقار

كىگه بهكرهك بىلهن ساقىس قهبىلىدىكىلهرنىڭ) خاندانلىقىنى قۇرغان ئالتۇن ئۇرۇق 

بۇ قېتىم، ساقىس قهبىلىسىدىن بولغان سېرجىن . ئوخشايدىكهن، دىگهن ئىدى

ئاقام بىلهن سۆزلىشىش جهريانىدا تىل جهھهتتىكى نۇرغۇنلىغان ئوخشاشلىقلار 

بىز شۇنداق . تۇغقانلاردهك يېقىن قىلىۋهتتى- بىزنى ھهقىقىي ئۇرۇق

  .ىمىزباغدىن پاراڭلىشىپ ئارتامغىمۇ چىقىپ قاپت- تاغدىن

 ه ئۇيغۇر چوققا ئېتىكىد

شۇ جايدىكى نهچچه مىڭ ( بىز بىرىنچى بولۇپ ئارتامدىكى ئۇيغۇر ئۆيلىرى 

بار ) يىللىق بۇددا تاش كېمىرلىرى يهرلىك ئۇيغۇرلارنىڭ تىلىدا شۇنداق ئاتىلىدۇ

شهرق سېرىق بۇ يهرده تۆمۈر ئاكام گهنسۇدا ياشاپ كېلىۋاتقان . جايغا كهلدۇق

ئۇيغۇرلارنىڭ مۇڭغۇل تىلى ئارلاش قهدىمكى ئۇيغۇر تىلىنى قوللىنىدىغانلىقىنى 

بهلكىم تارىختا، مۇڭغۇل قهبىلىلىرى ئىچىدىمۇ تۈركى تىللىق قهبىلىلهرنىڭ 

مهۋجۈتلىقىنى پهررهز قىلغىلى بولىدىغانلىقىنى شۇڭا چىڭگىزخان ئۇيغۇرلار بىلهن 

ىغان ھهمده ئۇيغۇر مىللىتىنى ئۆزلىرىگه ئۇستاز ئالقه قىلغاندا تىلدا قىينالم

تۇتۇپ، مۇڭغۇللارغا مهدهنىيهت ئۆگىتىشكه تاللىغان بولىشى مۇمكىنلىكىنى بايان 

دۇنيانىڭ نۇرغۇن جايلىرىدا . ئىلىم ئهھلىگه مهلۇم بولسا كېرهك. قىلىپ ئۆتتى

ۇ ئاز ئهمهس، ئهلۋهتته ئۇيغۇرچه يهرناملىرىم. جاي ناملىرى ئۇچىرايدۇ- مۇڭغۇلچه يهر

تۆمۈر ئهپهندىمنىڭ ئاشكارلىشىچه ھازىرقى ئىچكى مۇڭغۇل ۋه تاشقى مۇڭغۇل 

زىمىنلىرىدىمۇ قهدىمكى ئۇيغۇرچه ئاتالغان بىدىلىك، قارسۇ دېگهندهك يهر جاي 

تېخى مۇڭغۇلىيهده ئۇيغۇرغول دهپ بىر . ناملىرىنىمۇ كۆپ ئۇچىراتقىلى بولىدىكهن

 بىز تاشلاپ كهتكهن ئورخۇن، تهڭرىداۋان، ئۆتۆكهن دېمهك،. جاي ئىسمىمۇ بار ئىكهن

. يايلاقلىرىدا بىزنىڭ تىلىمىزنىڭ ئىزنالىرى تا بۈگۈنگىچه يوقالمىغان گهپ

: مهسلهن. جاي ناملىرى ئۇچىراپ تۇرىدۇ-قومۇلدىمۇ نۇرغۇنلىغان مۇڭغۇلچه يهر

دهپ >>جۇسلاڭ<<قومۇلدىكى تاغلىقلار تاغ چوقىلىرىدىكى يازلىق يايلاقنى 

مهن بۇ ھهقته، . يازلىق يايلاق ئىكهن: بۇ مۇڭغۇلچه گهپ بولۇپ مهنىسى. اتايدۇئ

ئۇزاق تارىخى . تۆمۈر ئهپهندىم بىلهن ئوخشىمايدىغان پىكىرنى ئوتتۇرىغا تاشلىدىم

بىز چىڭگىزخان .جهريانلاردا بىز ئۇيغۇرلارنىڭ باسمىغان زىمىنلىرىمىز ئاز قالدى

تىلىمۇ ئۇيغۇر تىلىدهكلا ئالتاي تىل مۇڭغۇل .قاتناشتۇق  ئىستىلاسىغىمۇ

بهلكىم، قهدىمده بىز بىرخىل ئانا تىلدا سۆزلهشكهن بولىشىمىز . تۈركىمىگه كىرىدۇ

مۇمكىن، ئهسىرلهرنىڭ ئۆتىشى بىلهن، بىر قانچه تۇغقان تىللارغا، كۆپ خىل 

شۇڭا، بىز قايناپ چىققان . شهكىللهرگه ئىگه تىل تۈركۈملىرى كېلىپ چىققان

ئورخۇن بويلىرى ۋه قومۇل باركۆل، ئاراتۈرك دالالىرىدا تهتقىقاتچى ۋه مۇڭغۇل 

ئاراتۈركتىكى :يهرلىكلهر تهرپىدىن قالماقنىڭ دهپ ئاتىلىپ كېلىۋاتقان مهسلهن

دېگهندهك كۆپلىگهن يهر نامىلىرى ...ئۆرگهي، نېرىنكىر، بۇرول، دۆرته، دۆربهجىن

شلىتىۋاتقان پهسىللىرىمىزده بارچه تۈركى مىللهتلهرگه ئورتاق ئانا تىلنى ئى

مهيدانغا كهلگهنلىكى ئۈچۈن كۆپ دىن ئالماشتۇرۇپ، كۆپ يېزىق ئىشلهتكهن ئۇيغۇر 

ئهنه ئاشۇنداق بىر قىسىم بىزگه مۇجىمهل . تىلىدا ئىزاھلىنىش تهسكه توختىماقتا

لېكىن، شۇنىسى . ئىسىملارنى بىز مۇڭغۇل تىلى ئارقىلىق ئىزاھلاپ كهلدۇق

ى، مۇڭغۇل دالالىرىدىكى بىدىلىك، قاراسۇ، ئۇيغۇرغول دېگهندهك بىزگه قاراڭغۇك

شۇ كۈنى . جاي ناملىرىغا مۇڭغۇللار قانداق ئىزاھ بىرهلىشى مۇمكىن- ئۇيغۇرچه يهر

تۆمۈر ئهپهندىم پاراڭلىرىمدىن قومۇل تاغلىقلىرى سازلىقنى شىۋهر 

تاغنىڭ كۈن (ئورا، كۈنگهينى) تاغنىڭ كۈن چۈشمهيدىغان تهرهپ(تهسكهينى  دهيدۇ،

دېگهن پاراڭلارنى ئاڭلىغاندىن كېيىن،يهنه ماڭا . ئۆۋهر دهيدۇ) چۈشىدىغان تهرهپ

بىزدىن يىراق سىبىرىيهنىڭ سوغوق ئېقىمىنى . مۇنداق بىر ئۇچۇرنى ئاشكارلىدى

ھهممىمىز بىلىمىز، ئهمما، سىبىرىيه دېگهن گهپنىڭ قايسى مىللهت تىلىدىن 

مهنچه بولغاندا، بۇزىمىنلاردا بىز .ى بىر سىركهلگهنلىكىنى دۇنيا ئهھلىگه تېخ

ئۇيغۇرلارنىڭ ئاتا بوۋىلىرىمىز ياشىغان، شۇ يهردىكى قازاق مالچىلار سىبىرىيىنى 

ئۇ . سىبىرىيه دېگهن دۇنيادىكى ئهڭ چوڭ سازلىق. دهپ ئاتايدىكهن>>شىبهرئورا<<

اسهن يهرگه يىل بويى كۈن نۇرى تولۇق چۈشمهيدۇ، تۆت پهسىلنىڭ ھهممىسى ئاس

قومۇل شىۋىسىده ساقلانغان بۇ شىۋهر ۋه ئورا . سوغوق ھهم تۇمانلىق ھاۋارايى

>> شىبهر ئورا<<سىبىرىيه يهنى قازاقلار تىلىدىكى   دهيدىغان قهدىم شىۋىلهردىن بىز

دېگهن گهپتىن سىبىرىيه دېگهن گهپنىڭ تۈرك تىلىغا تهۋهلىكىنى 

مىللهت نامى، كېلىپ ھهر ئىككىمىزنىڭ . دىدى. ئىسپاتلىيالىغۇدهكمىز

چىقىشىمىز بىر بولسىمۇ تارىخى بۆھرانلار سهۋهبىدىن شهرق، غهربى ئۇيغۇر ۋه ئۇيغۇر 

دهپ ئاتىلىپ قالغان بۇ مىللهتلهرگه خهنزۇ تىلى بىر كۆۋرۈكلۈك يولنى ئوينىغان 

تۆمۈر ئهپهندىم ۋه سېرجىن .  توسالغۇ بولىۋاتقانلىقىنى ھېس قىلدۇقبولسا، ئاز تولا

 قوڭرات، ئهنجاڭ سېرىق ئۇيغۇرلاردىكى ياغلاقار، لارنىڭ دېيىشىچه، )ئاچام(ئاقام

،كېرهي، نايمان قاتارلىق ئوندىن )چومهن(چاڭمهن ، ساقىس، بهيئوتاغ،)ئهنجان(

ىمچه، ئۇلارنىڭ تىلىدىكى پهرىز. ئارتۇق قهبىلىنىڭ شىۋىلىرى ئوخشىمايدىكهن

بۇنداق كۆپ خىللىق، ئۆزلىرىگه قىسمهن پايدىلارنى ئېلىپ كهلگهن بىلهن سېرىق 

ئۇيغۇر تىلىنى قوغداپ قېلىشتا ئاز بولمىغان توسالغۇلارنىمۇ پهيدا قىلغاندهك 

تارىختا ئۆچمهس ئىزلارنى   نوپۇسى بىرتۈمهندىن ئازراق ئاشىدىغان،. تۇرىدۇ

ن مىللهتنىڭ تىلى، بىر قانچه خىل قهدىمي شىۋىلهرنىڭ قالدۇرغان قهھرىما

. ئامالسىز ئىڭرىغان ئازابلىق نىدالىرى ئىچىده، ئۈن تىنسىز يوقۇلۇشقا باشلاپتۇ

ئىچ ! خۇدايىم ساقلىسۇن، ئۇلارنىڭ بۈگۈنى بىزنىڭ ئهتىمىز بولۇپ قالمىغاي

كمۇ دىلىمىز باغرىمىزنى تۆكۈپ بېرىشكه ئاران قېلىۋاتقان، تىلدا چۈشىنىشهلمىسه

يىل 400بهلكىم، . چۈشىنىشىۋاتقان بۇ قېرىنداشلار بىلهن قانماي مۇڭداشتىم

  .بۇرۇندا بىر تىللىق بولىشىمىزمۇ مۇمكىن ئىدى

بىز ئارتام ئۇيغۇر ئۆيلىرىنىڭ ئهتىراپىنى زىيارهت قىلىپ قايتاي دهپ  

تۇرىشىمىزغا ساقىلىق تهرجىمان ئابدۇغوپۇر ئاكام، ئۇيغۇر تىبابهت 

ختۇرخانىسىدىكى دولقۇن ئاكام، قومۇل ئهدهبىياتى ژورنىلىدىكى سهمهت دو

ئابدۇراخمان قۇچىغۇن، ئهخمهت ھهمدۇللالار ئىلگىرى ئاخىرى بولۇپ يېنىمىزغا 

ئابدۇغوپۇر ۋه دولقۇن ئاكاملارنىڭ ئورۇنلاشتۇرۇشى بىلهن، بىر زامانلاردا . چىقىپتۇ

لىمغا ئېلىنغان، مۇتهللىب مۇنبىرىمىزده ئهڭ ئاخىرىقى ئارتاملىق دهپ تى

ئۇلارنىڭ قهدهم بېسىشى . ئاكامنىڭ ئۆيىده مېھمانلارغا ئاتاپ قازانمۇ ئېسىلىپتۇ

دىنىمىز ئىسلامدا بارچه دىنلارغا .بىلهن پاراڭ مهزمۇنلىرى تېخىمۇ سهرخىللاشتى

ئېتىقادسىز كىشىنى ئادهم دېيىش . باراۋهر مۇئامىله قىلىش تهشهببۇس قىلىنىدۇ

بوۋىلىرى ئېتىقاد قىلىپ كهلگهن - تۆمۈر ئهپهندىملهرمۇ ئاتا. لدۇربهسى مۈشكۈ

تىبهت لاما دىنىنىڭ قائىدىسى بويىچه، ئۇيغۇر ئۆيىنىڭ ئالدىدىكى بىر تۈپ دهرهخكه 

ئاندىن كېيىن مهن ئۇلارنى باشلاپ ئۇيغۇر . ھۆرمهت بىلهن خادا تهقدىم ئهتتى

ىسىنىڭ ئېتىكىگه باشلاپ ئۆيلىرىنى ئارقىدا قهد كۆتۈرۈپ تۇرغان ئۇيغۇر چوق

  ,.باردىم

بالا چاغلىرىدا ئاراتامدا تۇرغان ئىكهن، مېنىڭ )دادامنىڭ ئاپىسى(مومام   

مهن ئۇلارنىڭ ئاغزىدىن ئارتام ھهققىده ئىنتايىن گۈزهل . ئاپاممۇ ئارتاملىق ئىدى

ئارتام تىلغا ئېلىنغاندا ئاپام . رىۋايهت، ھېكايهتلهرنى ئاڭلاپ چوڭ بولغانمهن

 بىز بالا ۋاقىتلاردا ئۇيغۇر ئۆيلىرىنىڭ ئالدى كهينىگه يۈگۈرهپ ئالدىراپ، - :ملادائى

چۈنكى چوڭلار دائىم بىزگه، ئۇ يهرگه تاھارهتسىز . يالغۇز يېرىم ئۆتهلمهيتتۇق

بارماڭلار ،ئۇ يهر ئىگىلىك يهر، ئۇلۇغلىرىمىز ياشىغان يهر، دهپ ئاگاھلاندۇرۇش 

مهن .ۇ شۇنداق دېگهنلىرى ھېلىھهم يادىمدامومامنىڭم. بېرىپ تۇراتتى، دهيتتى

بۇنداق ئاگاھلارنىڭ زادى قايسى دهۋىرلهردىن قالغانلىقىنى بىلىپ بولالمىدىم، 

ئهلقىسسه، بىزمۇ بۇددا دىنىغا ئېتىقاد قىلغان، بۇددا دىنىنىڭ ئوتتۇرا تۈزلهڭلىك، 

. مىزياپونىيه، كورىيه، تىبهت،مۇڭغۇل دالالىرىغا تارقىلىشىغا ھهسسه قوشقان

ھېلىھهم بۇددا ۋه ئۇندىن بۇرۇنقى شامان دىنىنىڭ بهزى ئاسارهتلىرى 

بالا . ئادهتلىرىمىزده قىسمهن ساقلىنىپ قالغانلىقىنى بايقاپ تۇرۇپتىمىز- ئۆرپ

. ۋاقىتلىرىمدا ئارتامغا ئويناپ چىقسام ئۇيغۇر ئۆيلىرى بۇقهدهر خاراب ئهمهس ئىدى

پهرىلهرنىڭ -  ئىنتايىن گۈزهل ھۆرمومامنىڭ بايانىچه، بۇ ئۆيلهرنىڭ ئىچىده

يارتا ھهيكهللىرى بار بولۇپ، يهر يۈزىگه -ئۇچىۋاتقان رهسىملىرى، بۇتلارنىڭ يېرىم

بىز بىرقانچه بالىلار بۇ يهرده ئوينىغان ۋاقىتلىرىمىزدا . تاختاي ياتقۇزۇلغانكهن

 تورۇسلىرىدا  مهخسۇس ۋاقىت ئاجىرىتىپ، بۇ ئۆينىڭ ئازغىنه قالغان ھهيۋهتلىك

نهچچه مىڭ يىللاردىن رهڭگىمۇ ئۆڭمهي ئۆز پېتى تۇرغان ئىنتايىن نهپىس سىزىلغان 

بۇنداق قىلساق ساۋاپ . بۇت رهسىملىرىنى تاش ئېتىپ چېچىپ ئوينايتتۇق

ھازىر بۇ قىلمىشىمدىن بهكمۇ .تاپىمىز، دهپ ساددىلارچه ئويلىغان ئىكهنمىز

ئۆز ئهجدادىمىزنىڭ چۈنكى بۇ يادىكارلىقلار يهنىلا .پۇشايمان قىلىمهن

ئۇ ھهم بىزنىڭ ئهزهلدىن بۇ زىمىنلاردا ياشاپ . پاراسىتىنىڭ جهۋھىرى ئىدى-ئهقىل

بىزنىڭ ئۇلارنى قوغداش . كهلگهنلىكىمىزنىڭ يوقالماس شاھىدىلىرىدۇر

  & N7 r, K8 s 1.مهجبورىيىتىمىز بار

ىغا چىققۇسى بولسىمۇ ۋاقىت تۆمۈر ئهپهندىملهرنىڭ ئۇيغۇر چوققىس  

مهن ئۇلارنى باشلاپ چىنمۇدهن بىلهن مهردان . قىسلىقى سهۋهبىدىن چىقالمىدى

قهھرىمانلارچه ۋاپات بولغان قومۇل ئۇيغۇر ۋاڭلىرىنىڭ يازلىق قهلئهسى 

راۋان بولمىغان خهنزۇچه تىلىم بىلهن، باغداش . سۈمبهقورونىڭ ئۈستىگه چىقتىم

مۇھهببهت قهھرىمانىنىڭ تهسىرلىك -هن بۇ ئىككى سۆيگۈتاغلىرىدا تۇغۇلۇپ ئۆسك

گهنسۇ ئۆلكىسى جاڭيې شهھهرلىك تېلىۋېزىيه . پائالىيهتلىرىنى سۆزلهپ بهردىم

ئۇ، ۋاقتى ھهم . ئىستانىسىدىن كهلگهن جاۋ رېژىسسور بۇنى ئاڭلاپ بهك تهسىرلهندى

ى ئىشلىگۈسى مهبلىغى يار بهرسه قومۇل توغۇرلۇق نۇرغۇنلىغان خاتىره فىلىملهرن

شۇ چاغدا مهن پهلهكنى مېھرى بىلهن . بارلىقىنى ھاياجان بىلهن ئېيتىپ ئۆتتى

سۆيگهن، بۇ مۇقهددهس زىمىننى باغرى بىلهن مهھكهم قۇچاقلاپ ياتقان ھهيۋهتلىك 

بهلكىم، جاۋ . ئۇيغۇر چوققىسىغا قاراپ خىياللار دېڭىزىغا غهرق بولغانتىم

بۇ خىلۋهتتىكى گۆھهردهك زىمىنلارنىڭ رېژىسسورنىڭ فىلىملىرى ئارقىلىق 

ھهسرهتلىرى جاھان قهۋمىگه ھهم - شانلىق تارىخى ئىزنالىرى ۋه تۈگىمهس قايغۇ

  & V7 P" u" c3 I% S, . ئىلىم ئهھلىگه ئايدىڭ بولغۇسىدۇر

 تۆمۈر ئهپهندىملهر تۆۋهنگه قاراپ ماڭدى، ئۇنىڭ شۇ چاغدىكى ئهپتىدىن، 

 تۇرىشىدىن ھهتتا، پۈتۈن ئهزايىدىن يىراق ئهجداتلىرىغا بولغان سېغىنىش -ىشمېڭ

مهنمۇ ئىچىمده مۇشۇ زىمىندا يېتىپ قالغان . تۇيغۇسىنى كۆرۈپ يهتكىلى بولاتتى

تۇغقانلىرىمنىڭ، ئهجدادلىرىمنىڭ روھىغا ئاتاپ دۇئا قىلغاچ پهسكه ئاستا - ئۇرۇق

 بولغان سۆيۈملۈك، مېھماندوست، ئارتامدىكى يهرلىك خهلقى.قهدهم تاشلىدىم

تاشقىنلىققا -تۇغقانلىرىم كۆچۈپ كهتمىگهن، ھهممه جايى قاينام-ئاقكۆڭۈل ئۇرۇق

چۆمۈلگهن گۈزهل ۋاقىتلىرى كۆز ئالدىمغا كېلىۋېلىپ بوغۇزۇمغا يهنه بىر ئاچچىق 

كۆز يېشى قىلىش ماڭا ! ئاھ، مېنىڭ كۆز ياشلىرىم، ئاقمىغىن. نهرسه قاپلىشىۋالدى

قات تاغلارنىڭ ئىچىگه كىرىپ -راستىمنى دېسهم شۇ تاپتا، قاتمۇ ...شمايدۇيارا

بىز ھهممىمىزلا . كېلىۋاتاتتى  ھېچكىم يوق يهرلهرده ھۆڭرهپ يىغلىۋالغۇم

تۆمۈر . تىنسىز ھالدا ماشىنىلارغا چىقىپ، تاشارغا قاراپ يۈرۈپ كهتتۇق- ئۈن

لىدا تېرگىن سېرىق ئۇيغۇر تى- ماشىنا( ئهپهندىم مېنىڭ تېرگىنىمگه 

پهش دېگۈچه تاشاردىكى مۇتهللىپ ئاكامنىڭ -ھهش. چىقىۋالدى)دېيىلىدۇ

ھايال بولمايلا داستىخان تارتىلىپ، مېھمانلارنىڭ قولىغا . ئۆيىگىمۇ كهپ قاپتىمىز

سۇ بېرىلىپ بولغاندىن كېيىن، مهزىلىك ھىدىنى ئهتىراپقا تارىتىپ ھورى پۇرقىراپ 

ساھىپخانلارنىڭ ئالسىلا، باقسىلا . غا ھازىر بولدىتۇرغان قومۇل ياپمىسى ئالدىمىز

. دېيىشكهن تهكهللۇپلىرى ئىچىده بۇ مهزىلىك تائامغا داخىل بولۇشقا باشلىدۇق

گۆشنى سېرىق ئۇيغۇرلارمۇ بىزدهكلا ) ( دولا سۆڭهك(سېرىق ئۇيغۇرلار گۈرجهك گۆشنى

بولۇپمۇ . هيدىكهنئۇلارمۇ گۆشنى پىچاقتا كېسىپ ي. ئهتىۋارلايدىكهن) ئهت دهيدىكهن

گۈرجهك گۆشنى چوقۇم مېھمانلارنىڭ ھهممىسىگه ئازراقتىن كېسىپ تارتقىتىش 

تاماق يهۋېتىپ سېرجىن ئاقامدىن قوۋۇرغىنى نىمه دهيسىلهر؟ دهپ . لازىمكهن

غهربى سېرىق ئۇيغۇر .دهيدىكهن>> قوبۇرغا<<سورىدۇم، شهرق سېرىق ئۇيغۇرلار 

دېگهن گهپنى >>يىگه<<مهن بۇ . يدىكهنده>>يىگه<<ساقىس قهبىلىسىدىكىلهر 

قىلسام،    يىگه باستۇرۇپ كېسهك قويۇش كېلىپ، شۇ گهپنى- :ئاڭلاپ ئېسىمگه 

ئۇلار . سېرجىن ئاقام ھهممه گېپىمنى ئاڭلاپ چۈشۈنۈپ خوشال بولۇپ كهتتى

كېسهكنى بىر بىرسىگه چىشلىتىپ قويۇش ئۇسۇلىنى، يىگه باستۇرۇپ قويۇش، 

. ىقارلىق پاراڭلاردىن كېيىن، ماڭىدىغان چاغمۇ بولۇپ قاپتۇھهرخىل قىز.دهيدىكهن

. تاماقتىن كېيىن دۇئا ئوقۇدۇق، ئۇلارمۇ بىزنى دوراپ قوللىرىنى تهڭ دۇئاغا كۆتۈردى

بىز ئۇلارنى تاكى شىمالى . بۈگۈن ئۇلار قومۇلدىن تۇرپانغا قاراپ كهتمهكچى، ئىدى

يول بويىىغا توختۇتۇپ ماشىنىلارنى . چىقىش ئېغىزىغىچه ئۇزۇتۇپ باردۇق

بۇرادهرلىرى، - سېرىق ئۇيغۇرلارمۇ يېقىن دوست. قويغاندىن كېيىن، خوشلاشتۇق

تۇغقانلىرى بىلهن مهيلى خوشلاشقان ۋه مهيلى كۆرۈشكهنده بولسۇن، - ئۇرۇق

تۇيغۇلىرى ئىلكىده ئۇلار - بىز قانداقتۇر قىيالماسلىق ھېس. قۇچاقىلىشىدىكهن

ايقىسام تۆمۈر ئهپهندىم، سېرجىن ئاقام ۋه يهنه بىر ب. خهيرىلىشىپ قالدۇق  بىلهن

رېژىسسور تىبهت ئاكامنىڭ كۆزلىرىدىن قىيالماسلىقنىڭ نۇرلۇق يۇلتۇزى تاراملاپ 

ئۇلار تۇرپاندا ئىككى كۈن پائالىيهت قىلىپ، قومۇلغا قايتىپ، بىر كېچه .تۇراتتى

  .قونغاندىن كېيىن، سۇنهنگه قاراپ كېتىپ قالدى

  قومۇل  كۈنى- 28 اينىڭئ-11يىلى-2012 

  خېنهندىكى ئۇيغۇرلار
  مۇجىبۇل راخمان ئهركىم 

  
   -لوياڭ سهپىرى

رارايونىغا ياردهم بېرىش خىزمهت گۇرۇپپىسى قومۇلغا ياردهم خېنهن ئۆلكىسى چىگ     

شۇ مۇناسىۋهت بىلهن بۇ يىل . بېرىۋاتقىلى بىر قانچه يىل بولۇپ قالدى

كۈنى قومۇل ۋىلايهتلىك پارتكوم، مهمورىي مهھكىمنىڭ -10ئاينىڭ-3يىلى-2013

 نهپهر مىللىي 13ىي ئورگانلاردىن جهمئ-ئورۇنلاشتۇرىشى بىلهن ۋىلايهتتىكى بىرقانچه ئىداره

.  ئايلىق ئوقۇشقا ئاتلاندۇق1كادىر خېنهن ئۆلكىسى لوياڭ شهھهرلىك پارتىيه مهكتهپته 

پويىزنىڭ بىر قانچه ۋاگونى قومۇلنىڭ ھهرقايسى يۇرتلىرىدىن چىققان ھهر مىللهت كادىرلار 

 ئاجايىپ ئىش ھهر. بىلهن تولغان بولۇپ،خېنهن سهپىرى ناھايتى كۆڭۈللۈك باشلاندى

قېتىملىق پويىز سهپىرىدهشهرىققه قاراپ يول ئالسام، ئۆزهمنى غهرىبكه كېتىۋاتقاندهكلا 

قىر، -ۋاران، ئېتىز-ئارام،باغ-چۈنكى يول بويى ئۇچىراۋاتقان سوقما تاملىق ھويلا. سېزهتتىم

يول بويىدىكى تونۇش تۇراۋه قهدىمى شهھهر .  دالىلار قومۇلدىكىدىن ئانچه پهرىقلهنمهيتتى-تاغ

مهنده گويا شىنجاڭغائىچكىرلهپ كىرىپ . رابىلىرى نىشان تۇيغۇمنى ئازدۇرۇپ قوياتتىخا

دېمىسىمۇ ھازىريورۇقلۇققا چىقىۋاتقان بهزى تارىخى . كېتىۋاتقاندهكلا خاتا تۇيغۇ پهيدا قىلاتتى

بوۋىلىرىمىز مۇشۇزىمىنلاردىمۇ ياشىغانلىقى ۋه قىسمهن بۆلهكلىرىمىزنىڭ -ماتىرىياللاردا ئاتا 

ئاجايىپ يېرى قومۇللۇقلار . ۇشبۇ يۇرتلارغا سىڭىشىپ كهتكهنلىكى قهيىت قىلىنماقتائ

بهلكىم بۇنىڭ . قاچ بولسا گهنسۇ تهرهپلهرگه قاچىدىغان ئهھۋاللار بولغان-تارىختىن بۇيان قاچ

قامچى (تۇغقانلىرىنى پاناھ تارتىش بولسا كېرهك-سهۋهبى ئاشۇيۇرتلاردا قالغان ئۇرۇق

  ).قى، ئورخۇن ئۇيغۇر خاندانلىقىئۇيغۇرخاندانلى

مهن ئهنه شۇنداق تهگسىز خىياللار ۋه سهپهرداشلار بىلهن بولغان قىزغىن پاراڭلارغا       

چىسلا تۈن نىسپىده، يامغۇر يېغىپ -11 سائهتكه يېقىن ۋاقىت ئۆتكهنده يهنى 30كۈيمىنىپ 

ه لوياڭ شهھهرلىك پارتىيه بېكهتت. تۇمانلىشىپ كهتكهن بۇ ناتونۇش تۇپراققا قهدهم تاشلىدىم

بىز شۇ . مهكتهپنىڭ بىر قانچه رهھبىرى ۋه بىزنىڭ مهسئول مۇئهللىمىمىز ساقلاپ تۇرغانكهن

. كۈنىلا ئازاده ياتاقلارغائورۇنلىشىپ، ئهتىسىدىن باشلاپ ئوقۇشنى باشلاپ كهتتۇق

دىن ئارتۇق 30سىنىپىمىزدا بىزدىن باشقاقومۇل ۋه لوياڭنىڭ ھهرقايسى رايونلىرىدىن كهلگهن 

مهكتهپ تېخى بىز ئۇيغۇر، قازاق، خۇيزۇ ئوقۇغۇچىلار ئۈچۈن . خهنزۇ ساۋاقدىشىمىزبار ئىدى

مهكتهپ . ئالاھده يهرلىك خۇيزۇ ئاخۇن تهكلىپ قىلىپ، مىللىيچه ئاشخانه تهييارلاپتۇ

 ئىنتايىن زىچ ۋهئهھمىيهتلىك ئورۇنلاشتۇرغان كۈن تهرتىپلهر بويىچه ئۆگىنىش، تهتقىقات ۋه

 سۇلالىنىڭ پايتهختى 13دهرستىن سىرتقى ۋاقىتلاردا . تهكشۈرهشلهر ئۆز پېتى يۈرۈشۈپ ماڭدى

بولغان قهدىمى ئاستانه لوياڭدىكى دۇنياغا داڭلىق مهدهنىيهت يادىكارلىق ئورۇنلىرىغا ھهمده 

يېزىق، قهدىمكى -مهن بىرتىل. تهرهققىيات رايونلىرىغا تهشكىللهپ زىيارهت قىلدۇردى

 ئىشخانىسى خادىمى بولغاچقا، بۇ قهدىمى ئاستانىدىكى قهدىمى ئورۇنلارغا كۆپرهك ئهسهرلهر

»« شىياۋلىن بۇتخانىسى»«ئاق ئات بۇتخانىسى»«ئهژدهرھا بۇت غارى«بولۇپمۇ . قىزىقتىم

قاتارلىق ئورۇنلارغا بارغاندا تولىمۇ ...»لوياڭ موزىيخانىسى»«گۈهنيۈ مهقبهرىسى

ىزنالارنى زىيارهت قىلىۋاتقىنىمدا كۆڭۈل ئېكرانىمدا، تاڭ ئاشۇ تارىخى ئ. ھاياجانلاندىم

سۇلالىسى خانىنىڭ ياردهمگه قىشقىرتىشى بىلهن،تاڭ سۇلالىسىنىڭ ھالاكىتىنى 

نى باستۇرغىلى كهلگهن ئورخۇن ئۇيغۇر »سۆيگۈن يېغىسى-ئۆڭلۈك« تېزلىتىشكه سهۋهبكار 

تاڭ سۇلالىسى خانى،ئاقسۆڭهك، بهگ خاندانلىقىنىڭ جهڭگىۋار قوشۇنلىرى ئايان بولسا،تۇرۇپلا 

ھهم پۇقرالىرىنىڭ ئۇيغۇرچه كىيىنىپ،ئۇيغۇرچه سۆزلهپ، ئۇيغۇرچه ئات مىنىش ۋه ئۇيغۇرچه 

ئهسۋاپلىرى تولغان -جهڭ ماھارىتى ئىگىلهشكه ھهۋهس قىلىپ، ئۇيغۇر سودىگهرلىرى، چالغۇ

لارغا قوشۇلۇپ قهلبىمده تاشقىن قىياپىتى، شۇ دهۋىرلهرده يېزىلغان شئېر-كوچىلارنىڭ قاينام

نىمىشقىكىن شۇ خىياللارغا ئهسرا بولغىنىمدا بۇ زىمىنغا بولغان ناتونۇشلۇق .ئهكىس ئېتهتتى

ھهيكهللىرىدىن »تاڭسهنسهي«بولۇپمۇ موزېيخانىدا كۆرگهن . ئاللاقاياقلارغا غايىپ بولاتتى

بۇ . ئهجدادلىرىمنىڭ ھهيۋهتلىك سىماسىنى كۆرگىنىمده چهكسىز پهخىرلهندىم

ھهيكهللهرگهبېرىلگهن ئىزاھاتلاردا خۇ ئادىمى دېيىلگهنلهر دهل بىز ئۇيغۇرلارنىڭ 

دهپ » 胡人» «胡»«回纥» «回鹘«خهنزۇچه تارىخى ماتېرىياللاردا . بوۋىلىرىمىزدۇر-ئاتا

ئۇيغۇرلارنىڭ جۇڭخۇا مهدهنىيىتىگه قوشقان . ئاتالغانلار دهل ھازىرقى ئۇيغۇرلاردۇرمىز

  .بولمايدۇ، ئهلۋهتتهتۆھپىلىرىگه كۆزيۇمغىلى 

  
خېنهننىڭ . لوياڭدىكى ئۆگىنىش جهريانىدا ھېس قىلغانلىرىم تولىمۇ كۆپ بولدى      

مىغ ئادهم - جۇڭگو بويىچه ئهڭ جىق ئۆلكه بولغانلىقىدىنمىكىن بۇيهرگه كهلسهم مىغنوپۇسى

. ئاز بولدى  دېڭىزىنى كۆرهرمهنمىكىن دېگهنتىم، كوچىدا مېڭىپ يۈرگهنلهر پهرىزىمدىكىدىن

 چوڭ قهدىمى پايتهختنىڭ بىرى بولۇپ، ئىگىلىگهن يهر 7لوياڭ شهھىرى جۇڭگودىكى قهدىمى 

قومۇلنىڭ ئومۇمىي يهر . تۈمهن ئىكهن662دىر كىلومېتىر،نوپۇسى كۇۋا15208مهيدانى 

بۇ سان سېفىرلاردا سېلىشتۇرغىلى . تۈمهن59كۇۋادىرات كىلومېتىر ،نوپۇسى 138919مهيدانى

لوياڭنىڭ تارىخى ئۇزۇن قهدىمى پايتهخت بولغاندىن . مۇمكىن بولمايدىغان ئالهمچه پهرىقلهر بار

لاھىدىلىكى يوق دېيهرلىك بولسىمۇ، شهھهر قۇرۇلىشى سىرت باشقا كۆزگهكۆرۈنگىدهك ئا

ئۇنىڭغا قارىغاندا بىزنىڭ قومۇلنىڭ ئهۋهزهللىكلىرى كۆپكهن، . تهرهققىياتى تېزئىكهن

قومۇلنىڭ كان بايلىقى مول بولۇشتهك ئهۋزهللىكىدىن تولۇق پايدىلىنىپ، جۇغراپىيىلىك 

هتچىلىك كهسپىنى تېخىمۇ ئورۇنلىشىشىنىڭ پايدىلىق نۇقتىسىنى چىڭ تۇتۇپ، ساياھ

بىزنىڭ سىنىپ مهسئولى خهن مۇئهللىم بهك ئاقكۆڭۈل، . تهرهققىي قىلدۇرۇش كېرهككهن

سالاپهتلىك، مۇلايىم ئايال بولۇپ، شىنجاڭدىن كهلگهن مىللىي ئوقۇغۇچىلارغا بولغان 

سىنىپىمىزدىكى . سۆزلىرىدىن بىلىنىپ تۇراتتى-ھۆرمىتى ئالاھىده چوڭقۇرلىقى گهپ

ئهلۋهتته، ھهرقانداق . ق ئوقۇغۇچىلار خهن مۇئهللىمنى چىن يۈرىكىدىن ياقتۇرۇپ قالدىبارلى

خهن مۇئهللىمنىڭ . كىشى ئۆزىنى چىن دىلىدىن ھۆرمهتلىگهنلهرنى ئاندىن ھۆرمهتلهيدۇ

دىيىشىچه، ئۇ بۇرۇن شىنجاڭلىقلارنى چۈشهنمهپتىكهن، بۇ بىر قانچه يىلدىن مهكتهپكه كېلىپ 

قارارلىق شىنجاڭلىق ئوقۇغۇچىلار بىلهن ئۇچىراشقاندىن كېيىن، كهتكهن بىرنهچچه 

ئادهتلىرىنى كۆرۈپ بىزگه -پهزىلهتلىرى، مىللىي ئۆرپ-شىنجاڭلىقلارنىڭ گۈزهل ئهخلهق

ھازىر بىر . بولغان چۈشهنچىسى چوڭقۇرلۇشۇپ، شىنجاڭلىقلارغا بولغان ھۆرمىتى ئېشىپتۇ

مهكتهپ . ئىكهن» اڭلىق ئوقۇغۇچىلىرىممېنىڭ شىنج«كىتاپ يېزىۋاتقان بولۇپ تېمىسى 

ئورۇنلاشتۇغان ياخشى شارائىت ۋه مۇئهللىمىمىزنىڭ تۇرمۇش ۋه ئۆگىنىشىمىزگه كۆڭۈل 

قويۇپ، توغرا ھهم ئىلمىي يېتهكلىشى نهتىجىسىده كۈنلهر بىر بىرىنى قوغلۇشۇپ ئۆتۈپ 

. ىمۇ كېلىپ قاپتۇپهش دېگۈچه بىزئۇيغۇر، قازاق قاتارلىق مىللهتلهرنىڭ نۇرۇز بايرىم-ھهش

خهن مۇئهللىم بۇ خهۋهرنى بىزدىن ئىشىتكهندىن كېيىن مهكتهپ رهھبهرلىكى بىلهن 

كۈنى -21ئاينىڭ -3تېخى. مهخسوس نۇرۇز كېچىلىكى ئورۇنلاشتۇرپ بهردى  كۆرۈشۈپ، بىزگه

ن دېگهن خهت يېزىلغا»نۇرۇز بايرىمىڭلارغا مۇبارهك بولسۇن« مىللىيچه ئاشخانا ئالدىغا خهنزۇچه 

سىنىپىمىزدىكى جهمئىي ئون . تاماقلارغىمۇ بايرام تۈسى قوشۇلغان ئىدى. تاختاي ئېسىلىپتۇ

تاماقنى يهپ بولۇپ . ئىككى نهپهر ئۇيغۇر، بىر نهپهر قازاق ساۋاقداش بهكمۇ خوش بولدۇق

ياتىقىمىزغا كىرسهك، مېھمانخانا تهرپىدىن ھهربىر ياتاقتا بايرام ئۈچۈن ئالاھىده تهييارلانغان 

چىۋىنى كۆرگىنىمىزده، ئۆزىمىزنى خۇددى ئۆيىمىزگه قايتىپ -بىر تهخسىدىن مېۋه

   .كهلگهندهك ھېس قىلىشىپ كهتتۇق

  لوياڭدىكى لىيۇ فامىلىلىك ئۇيغۇرلار

  

لوياڭدىكى كۈنلهرئۆتكهنچه بىر يۇرتقا بېرىش ئىستىكى قهلىبمنى توختاۋسىز    

قايسى بىر يىلى ئابلهت ئابدۇرېشىت بهرقى يازغان بىر ماقالىدىن لوياڭدا . ئارامسىزلاندۇراتتى

بهلكىم . ۇرغا ئېرىشكهنتىمياشاپ كېلىۋاتقان لىيۇ فامىلىك ئۇيغۇرلار بارلىقى ھهققىدىكى ئۇچ

كۈندۈز تهلپۈندۈرگهن لىيۇ فامىلىلىك -بۇقېتىملىق ئوقۇش سهپىرىم مېنى كېچه

شۇڭا لوياڭغا كهلگهن كۈندىن . ئۇيغۇرلاريۇرتىغا بېرىشىمغا سهۋهب بولۇپ قېلىشى مۇمكىن

بىراق، . باشلاپ ئهتراپىمدىكى خهنزۇ ساۋاغداشلىرىمدىن ئۇلار ھهققىده سۈرۈشتۈردۈم

ىنچىسى بۇنداق جاينىڭ بارلىقىنى، يهنه تېخى ئۇيغۇر دېگهن بىر مىللهتنىڭ نهچچه كۆپ

يىللاردىن كېيىن -1949ئهسىرلهردىن بۇ يهرده ياشاپ يۈرگهنلىكىنى بىلمهيدىكهن، ئاخىرى،

دادىسى شىنجاڭ قهشقهرده ھهربىي ۋهزىپه ئۆتىگهن، شىنجاڭغا بولغان تهلپۈنىشى 

ه يېشىدا خېنهنگه قايتىپ كهلگهن ساۋاغداش ۋاڭ شا شا نىڭ چوڭقۇر،شىنجاڭدا تۇغۇلۇپ ئالت

تىرىشىشى ۋه بىزنىڭ ئارقا سهپ تهمىناتىمىزغا مهسئول ما مۇدىرنىڭ ئالاقىلىشىشى بىلهن 

خېنهن سهنمىنشىيا شهھىرى مىيهنچى ناھىيسىده ھهقىقهتهنمۇ لىيۇ فامىلىلىك 

ۇلار تۇرۇشلۇق ئورۇننىڭ ئۇيغۇرلارنىڭ بارلىقى ھهققىدىكى ئىشهنچىلىك ئۇچۇر ۋه ئ

لېكىن، ئۆگىنىش ۋه ئېكىسكۈرسىيهلهرنىڭ بهك زىچ ئورۇنلاشتۇرغانلىق . ئادېرىسىغائېرىشتىم

ئارلىقتا . سهۋهبىدىن دهرھال ۋاقىت چىقىرىپ، ئۇ جايلارغا بېرىش مۇمكىن بولماي قالدى

. ق كۈنلۈك ئۆگىنىشكه باردۇ5جېجاڭ ئۆلكىسى شاۋشىڭ شهھىرى پارتىيه مهكتىپىگه 

بۇلغۇلنىشتىن خالى، سۇلىرى مول، يېشىل گۆھهردهك بۇ شهھهر بهكمۇ تهرهققىي قىلغان، 

شاۋشىڭ پارتىيه مهكتىپىنى مهكتهپ دېگهندىن كۆره . ئادهملىرى شالاڭ، پاكىزه شهھهركهن

  ...دهپ تهرپلىسهك ئارتۇق كهتمهيدۇ  گۈزهل ئېرهمباغ،سهيلىگاھ

خىغا تهسىر كۆرسهتكهن لۇشۈن،جۇئېنلهي ۋه شاۋشىڭدا جۇڭگو يېقىنقى زامان تارى    

بۇيهرده پۈتۈن دۇنيا .  نهپهر مهشھور شهخىس دۇنياغا كهلگهن ئىكهن3جىياڭ جېشى قاتارلىق 

ۋه جۇڭگوغا تهسىر يهتكۈزىۋاتقان داڭلىق ماركىلىق كارخانىلاربهكمۇ جىق بولۇپ ، ئىشكنى 

ېڭىزغا چۈشكهنلهر ھهم بۇ سىرتقا ئېچىۋېتىش سىياسىتىنىڭ تۈرتكىسىده، ئهڭ بۇرۇن د

شاۋشىڭلىقلار تۇغما سودا . سىياسهتنىڭ ھهقىقى پايدىسىنى كۆرگهنلهر شاۋشىڭلىقلارئىكهن

ئۇستىسى بولۇپ،ھۆكۈمهتنىڭ قۇتقۇزۇش، ئېتىبارسىياسهتلىرىگه ۋه ھۆكۈمهتكه 

يۆلىنىۋالمايدىكهن، مۇستهقىللىق ئىدىيىسى كۈچلۈك بولۇپ،ھهرقانداق قانۇنلۇق سودا 

نىڭ نهزىرىدىن قېچىپ قۇتۇلالمايدىكهن، كىشىلىرىنىڭ ساپاسىمۇ باشقا يۇرتلاردىن ئۇلار

 كۈنلۈك 5بۇ . شۇڭا بۇ شهھهرگه كېلىدىغان ساياھهتچىنىڭ ئايىقى ئۈزۈلمهيدىكهن. يۇقىرىكهن

ئۆگىنىشنى تاماملاپ،جۇڭگودا قىزلىرى ئهڭ گۈزهل،ساھىپجاماللار شهھىرى دهپ 

. ۋه مهشھور دۇڭتىڭخۇ ساھىللىرىنى كۆرگهچ لوياڭغا قايتتۇقتهرپلىنىدىغان ياڭجۇ شهھىرى 

مهكتهپتىن رۇخسهت . شتۇردۇقلوياڭغا قايتىپ كېلىپ ئۆگىنىشىمىزنى يهنهداۋاملا   

شۇتهرىقىده كېتىدىغانغا ھهپته كۈن قالغاندا يهنى . ئايمۇ ئاخىرلاشتى-3ئېلىش ئهپسىز بولۇپ 

كۈنى مهكتهپ ئورۇنلاشتۇرغان شاۋلاڭدى سهپىرىدىن ۋاز كېچىپ، مۇئهللىمدىن -4ئاينىڭ-4

ر ئىشخانىسىنىڭ  كۈنلۈك رۇخسهت سوراپ،قومۇل ۋىلايهتلىك مهمورىي مهھكىمه تهرجىمانلا1

مىيهنچى . مۇدىرى ساۋاقدىشىم ئابلېلىم ھاپىز بىلهن تارىخى ئهھمىيهتلىك سهپهرگه ئاتلاندۇق

ناھىيىسى ئهسلىده لوياڭ شهھىرىگه قاراشلىق بولۇپ، بىر قانچه يىللارنىڭ ئالدىدا سهنمىن 

ا  سائهتته مىيهنچىغ2بىز تېز پويىزغا ئولتۇرۇپ . شىيا شهھىرىگه قوشۇۋېتىلىپتۇ

. پويىزدا تونۇشۇپ قالغان خهنزۇ يولداش بىزگه بىر قارا تاكسى توسۇپ بهردى.يهتتۇق

يهتكۈزۈپ ）河南渑池县鱼池维吾尔族村（شوپۇربىزنى يېرىم سائهتتىلا يۈچى ئۇيغۇر كهنتىگه 

بىز تىل بىلهن تهسۋىرلىگۈسىز ھاياجان ئىلكىده بىر بېسىپ، ئىككى بېسىپ بۇ . قويدى

تېخى بىر . دا برقانچه كىچىك بالىلار يۈگۈرۈشۈپ يۈرهتتىئالدىمىز. سىرلىق كهنىتكهكىردۇق

سېلىۋېلىپ بىزگه قىزغىنلىق بىلهن ) نان(ياش يىگىت قولىدىكى يالتىراق خالتىغا چوۋات 

ئهجهبا ئۇلار مىڭ يىللاردىن بۇيان نان يېقىش مهدهنىيىتىنى ساقلاپ . قاراپ تۇراتتى

بىز ئۇلار بىلهن قىزغىن . پ ئۆتتىدېگهن خىيال كاللامدىن يالىت قىلى! كهلگهنمىدۇ؟

سىلهر شىنجاڭلىق -: نان كۆتۈرۈۋالغان ياش يىگىت گهپ تاشلاپ. قۇچاقلىشىپ كۆرۈشتۇق

  .دىدى !ئۇيغۇرلارمۇ؟

  ...ھهئه، بىز شىنجاڭ ئۇيغۇر ئاپتونوم رايونى، قومۇل ۋىلايىتىدىن كهلگهن ئۇيغۇرلار-

  قولىڭىزدىكى ناننى بۇيهرده ياققانمۇ؟-

  ...ئالدىڭلاردىلا بىر نهچچه شىنجاڭلىق ئۇيغۇرلار كهپتىكهن، شۇلار بهردى اق، ي-: يىگىت

  !بۇ كهنىتتىكى ھهممىڭلار ئۇيغۇرمۇ؟ كىملىكىڭلارنى كۆرۈپ باقساق بولامدۇ؟...ھه-

  ...مانا كىملىك.  ھهممىمىز ئۇيغۇر، خهنزۇ يوق-:يىگىت

زۇچه ئېنىق قىلىپ ھهقىقهتهن بۇ يىگىتنىڭ كىملىكىده مىللىتى دېگهن جايغا خهن 

بۇ چاغدا ئهتىراپىمىزغا ئونغا يېققىن ئادهم ئولىشىۋېلىپ ئۆز .ئۇيغۇر دهپ يېزىقلىق تۇراتتى

فامىله -بۇ ئۆزلىرىگه خهنزۇچه ئىسىم. ئىختىيارى بىلهن كىملىكلىرىنى ئېلىپ كۆرسهتتى

ر بولغان چىرايىدىن ئۇيغۇرلىقىنى ئانچه بىلگىلى بولمايدىغان، مىللىتى ئۇيغۇ قوللانغان،

قىزغىن  ئۇلارمۇ بىز ئۇيغۇرلاردهكلا. قېرىنداشلار بىلهن خهنزۇچه قىزغىن پاراڭلىشىپ كهتتۇق

ئارلىقتا، ئۇلار يۈچى ئۇيغۇر كهنتىنىڭ رهھبهرلىرىگه تېلېفۇن ئۇردى ۋه تهلىپىمىزگه . ئىكهن

هنت بىز ك. بىنائهن كهنىتتىكى ئۇيغۇرغا ئهڭ ئوخشايدىغان بىر كىشىنى چاقىرتىپ كهلدى

مهن بۇ ئوماق .  نهپهر بالىلارمۇ ئهگىشىپ كىردى6-5ئىشخانىسىغا كىردۇق، كهينىمىزدىن 

  سهبىيلهرگه قاراپ تۇيۇقسىزلار 

ئارىدىكى بىر ئوغۇل بالا شوخلۇق .  ياخشىمۇ سىلهر؟ دهپ ئۇيغۇرچه گهپ قىلىۋهتتىم-    

مهن ھهيرانلىقتا . دېدىبىلهن كۈلۈپ تۇرۇپ، مېنىڭ دېگهن گېپىمنى ئهينهن ھالدا قايتىلاپ 

دهپ سورىسام ئۇ ئىككى مۈرىسىنى ! بالام سهن ئۇيغۇرچه بىلهمسهن؟-ئۇنىڭدىن،

ئهتىراپتىكى ھهممىمىز بۇ قوي كۆزلىرىدىن ئهقىل  .دهپ جاۋاپ بهردى»ياق«قىسىپ

بالىلارنىڭ ئىچىده ئۇيغۇرغا . ئۇچقۇنلىرى چاقناپ تۇرىدىغان بالىغاقاراپ كۈلۈشۈپ كهتتۇق

انلىرىدىن ئىككىسى باركهن، بۇ بالىلارنىڭ تىلى يۇمشاقكهن، بىز ئۆگهتكهن ئاددى ئوخشايدىغ

مهن مهسىتلىكىم كېلىپ . ئۇيغۇرچه سۆزلهرنى بىزگهئوخشاش توغرا تهلهپپۇز قىلالىدى

نىمىشقىكىن ...ئارىدىكى ئىككى بالىغا ئۇيغۇرچه كۈنبهگ، باتۇر دهپ ئىسىم قويۇپ قويدۇم

ئالاھىزهل بىرهر يېرىم .  كۆڭلۈم بىرقىسما بولۇپ قالدىئۇلار بىلهن سۆزلىشىۋېتىپ

دىن ئىشلىرى ئىدارىسىده خىزمهت -سائهتلهردىن كېيىن يۈچى ئۇيغۇر كهنتىنىڭ مىللهت

قىلىدىغان لىيۇرۈنجۇ ئهپهندىم كېلىپ، بىزنى ناھىيه بازىرىدىكى مۇسۇلمان ئاشخانىسىدا 

نهپهر شىنجاڭلىق ئۇيغۇرنىڭ بارلىقىنى  3تاماققابئورۇنلاشتۇرغانلىقىنى، ئاشخانىدا يهنه 

قايتىشىمىزدا مىڭ . ئېيتىپ، بىزنى ماشىنىسىغا سېلىپ ناھىيه بازىرىغا ئېلىپ كهتتى

يىلدا بىر قېتىم دىدارلاشقان قېرىنداشلىرىمىز بىلهن مهڭگۈ ۋىدالاشقاندهك ھېسياتتا 

بۇ .سۆزلهپ ئۆتتىيولدا لىيۇرۈنجۇ كهنتنىڭ ئهھۋالىنى قىسقىچه . قۇچاقلىشىپ خوشلاشتۇق

دىن ئارتۇق ئۇيغۇر ياشايدىكهن، ئاساسلىق كىرىم مهنبهسى دېھقانچىلىق ۋه 1000كهنىتته

بۇ يهردىكىلهرئۆزلىرىنىڭ . بالىلار خهنزۇچه مهكتهپته ئوقۇيدىكهن. سېتىق ئىكهن-سودا

بوۋىلىرىنى چىڭگىزخانغا ئهگىشىپ ئوتتۇرا تۈزلهڭلىكنى تىنجىتقىلى كهلگهن -ئاتا

كېچهك، ئېتىقادپۈتۈنلهي -ئىچمهك، كىيىم-يىمهك. رنىڭ ئهۋلادلىرى دهيدىكهنئۇيغۇرلا

ئاجايىپ يېرى، يۈهن سۇلالىسى زوۋال تېپىپ، مىڭ سۇلالىسى . خهنزۇلىشىپ كېتىپتۇ

قۇرۇلغان دهۋىرده تارىخى قىرغىنچىلىقتىن قۇتۇلۇپ قېلىش مهقسىتىده،فامىلىسىنى ئانا 

لىيۇ ) ىلىك خهنزۇلار بىلهنقۇدىلىشىپتىكهن يهرلىك چوڭ جهمهت لىيۇ فامىل(جهمهت 

 ئهسىردىن 7  فامىلىسىنى قوللىنىپ، ئۆزلىرىنى خهنزۇ دېيىشكه مهجبوربولغان بۇ ئۇيغۇرلار

تۆۋهن -كېيىنمۇئۆز ئهسلىنى ئۇنتۇپ قالماي چىڭ، گومىنداڭ دهۋىرلىرىدىن تارتىپ يۇقىرى

ھۆكۈمهت ئورۇنلىرىنىڭ تهكشۈرهپ قاتىراپ يۈرۈپ ئاخىرى ئازاتلىقتىن كېيىن مۇناسىۋهتلىك 

  .تهستىقلىشى بىلهن ئۆزلىرىنىڭ مىللىتىنى ئۇيغۇرغا ئالماشتۇرۇپتۇ

 سىلهر ئازسانلىق مىللهت سىياسىتىنىڭ پايدىسىنى كۆزلهپ -:مهن لىيۇرۈنجۇدىن 

مىللهت نامىنى ئۆزگهرتكهنمۇ؟ دهپ سورىسام، ئۇ ماڭا ئۇزاقلارغىچه تىكىلىپ تۇرۇپ كېتىپ، 

بىز ھهم . ھازىرغىچه ئۆزىمىزنىڭ كىملىكىنى ئۇنتۇپ قالماي ياشاپ كهلدۇقبىز! ياق-

. بۈگۈنگىچهئازسانلىق مىللهت سىياسىتىدىن بهھىرلىنىش تهمهسىدىمۇ بولمىدۇق

يۇرتىمىزدىن باشقا يۇرتلارغا كۆچۈپ كهتكهن نۇرغۇن كىشىلهر ئۆز كىملىكىنى ئۇيغۇرغا 

ئىچكىرىدىكى نۇرغۇن ! ولۇپ ياشاش ئاسانمۇ؟سېنىڭچه ئۇيغۇر ب. ئالماشتۇرالماي يۈرۈيدۇ

مىللىتى خهنزۇ   يۇرتلاردا ئۆز ئهجدادىنىڭ ئۇيغۇر ئىكهنلىكىنى بىلىپ ياشاۋاتقان، ئهمما،

دهپ جاۋاپ ...بولۇپ كهتكهنلهر بهك جىق،مهن ھهمسهن شۇلارنى تهتقىق قىلىشىمىز كېرهك

ككىنچى قهۋهت ئايرىمخانىغا ئى. ئۇ بىزنى بىر خۇيزۇ ئاشخانىسىغا باشلاپ كىردى. بهردى

ئۇلار بىلهن بىلله يهنه بىر يهرلىك ئۇيغۇر پىشقهدهم .  نهپهر ئۇيغۇركىشى ئولتۇرۇپتۇ3كىرسهك 

شىنجاڭدىن كهلگهنلهرنىڭ بىرىنى مهن تورلاردا كۆرۈپ تۇرغاچقا تونۇيدىكهنمهن، ئۇ . باركهن

يېنىدىكى . لهتخان ئىدىبىزنىڭ پهخىرلىك ئهركىن مۇشىتلىشىش پالۋانمىز ئابدۇرېشىت ئاب

يهرلىك كىشى بولسا مىيهنچى ناھىيلىك . مويسىپىت كىشى ئاتىسى، ياشراقى شاگىرتىكهن

سهھهتلهر -بىز قىزغىن سالام. ئۇيغۇرئۇيۇشمىسىنىڭ پىنسىيۇنېرى لىيۇ رۈنشىڭ ئىكهن

تارىخنىڭ ئاجايىپ . باغدىن پاراڭلاشقاچ تائاملارغا بېقىپ ئولتۇرۇشتۇق-بىلهن تاغدىن

قىسمهتلىرى بىزنى بۈگۈن مىڭ يىللارچه كۆرۈشمىگهن قېرىنداشلىرىمىز بىلهن -قدىرته

 داۋانغا ئۇلاشقان لىيۇ رۈنشىڭ ئهپهندىمنىڭ ئۆمرىمۇ ئۇيغۇرنى 70. بىريهرده جهم قىلىپتۇ

تهتقىق قىلىش بىلهن ئۆتكهن بولۇپ، ئۇنىڭ دېيىشىچه، ئۇيغۇرلارنىڭ ئهڭ بالدۇر قايناپ 

ۆشۈكى باشقا جاي بولماستىن ئوتتۇرا تۈزلهڭلىككهن، دهل بۈگۈن چىققان جايى، ئانا ب

ئۇ بۇ ھهقته جۇڭگو تارىخىغا يېزىلغان . ۋادىسىدا ئىكهن) خۇاڭخې(كىسېرىق دهريا 

تاماقتىن .ماتېرىياللارنى ۋه ئۆزى يازغان ماقالىنى ماڭا ۋه ئابدۇرىشىتقا كۆپهيتىپ بهردى

ىيۇرۈنشىڭ قاتارلىق تۆت ئادهم مىيهنچى ئابلېلىم ھاپىز،لىيۇرۇنجۇ، ل  كېيىن، بىز

  . غا يېتىپ كهلدۇق一里河维吾尔族村ناھىيسىدىكى يهنه بىر ئۇيغۇركهنتى يىلىخې 

بۇ يهرده لىيۇ . ئابدۇرىشىت پالۋاننىڭ ئالدىراش ئىشى بولغاچقا كېتىپ قالدى           

هت قهدىم جهم  فامىلىلىك ئۇيغۇرلارنىڭ تاش ئابىدىسىدىن ئۈچى تىكلهنگهن بولۇپ،

بهلكىم، ئۇلارنىڭ تا بۈگۈنگىچه ئۆز كىملىكىنى .قهبرىستانلىقىغا ئورۇنلاشتۇرۇلغانكهن

ئۇنتىماي ساقلاپ كېلىشىگه سهۋهب مۇھىم ئامىل ئاشۇ تارىخى ئابىدىلهر ۋه ئهجدادىنىڭ 

بىز قهبرىستانلىققا . سهلتهنهتلىك تارىخى بولسا كېرهك جۇڭگو تارىخىدىكى ئۆچمهس شانلىق،

ىمىزغا قاشلىرى ئۆسكىلهڭ، بويلىرى ئىگىز بىر قاراشتا ئۇيغۇر سىياقى بار، كىرىپ تۇرىش

族( بۇ كىشى يىلىخې ئۇيغۇر كهنتىنىڭ . سالاپهتلىك بىر كىشى كۈلۈمسىرهپ يېتىپ كهلدى

长(  دىن ئارتۇق ئۇيغۇر 300كهنىت باشلىقى ئىكهن، ئىسمى لىيۇ جىجۈن بولۇپ،كهنتىده

ئاكا، سهن ئۇيغۇرغا ئوخشايدىكهنسهن، :بۇ كىشىگه قاراپگهپ ئارىسىدا مهن . نوپۇسى باركهن

مهن ئهزهلدىن ئۇيغۇرتۇرسام، نىمىشقا ئۇيغۇرغا -: دېسهم، ئۇ كۈلۈپ كېتىپ

بىز كهنت   .ئوخشىمايدىكهنمهن، دهپ پهخىرلىك ھالهتته كۈلۈمسىرهپ جاۋاپ بهردى

ى لىيۇ فامىلىلىك باشلىقىنىڭ ئۆيىگه كىردۇق ۋه ئۇنىڭ ئۆيىدىكى تهزكىرىدىن مىيهنچىدىك

تهزكىرىده بايان . ئۇيغۇرلار ھهققىدىكى دهسلهپكى ئىشهنچىلىك ئۇچۇرغا ئېرىشتۇق

سۇڭ سۇلالىسىنىڭ ئاخىرقى يىللىرى، يۈهن سۇلالىسى قوشۇنىغا ئهگىشىپ : قىلىنىشىچه

خېنهنگه كىرگهن ئۇيغۇرلارنىڭ ئۇرۇشتا كۆرسهتكهن قهھرىمانلىقى ۋه يۈهن سۇلالىسىنى قۇرۇشتا 

قان تۆھپىسى ئالاھىده زور بولغاچقا، يۈهن سۇلالىسى قۇرغۇچىلىرىنىڭ مۇكاپاتلىشىغا ھهم قوش

يۈهن سۇلالىسىنىڭ يۈز يىلدىن ئارتۇق . ئهتىۋارلاپ ئىشلىتىشىگه مۇيهسسهر بولغان

ئهۋلاد يۇقىرى مهرتىۋىلىك ھوقۇق تۇتۇپ -ھاكىمىيهت يۈرگۈزۈش جهريانىدا، ئهۋلادمۇ

يۇڭ نىڭ،لىڭ باۋ، شهن شهن،مىيهنچى، يى ) 刺真海牙(ىچىن قايا بىرىنچى ئهۋلاد س.كهلگهن

سىنهن   )脱列海牙(ئىككىنچى ئهۋلاد تۆل قايا . ياڭ قاتارلىق بهش يۇرتنىڭ دارۇغاچى بولغان

ئىلگىرى )阿的迷失海牙(ئۈچىنچى ئهۋلاد ئاتمىش قايا.ئايغاقچىسى بولغان) ھازىرقى گۈيجۇ(

ئۈچ ناھىيه ) ى خۇنهن ئۆلكىسىھازىرق(ئاخىرى بولۇپ مىيهنچى، شىن ئهن، چا لىڭ 

) 城东(بىرئۆلكىنىڭ دارۇغاچى بولغان دهم ئېلىشقا چىققاندىن كېيىن مىيهنچى چېڭ دوڭغا

يىلى جۇيۈهنجاڭ مىڭ سۇلالىسىنى قۇرغاندا،تۆرتىنچى ئهۋلاد قۇت -1368. كېلىپ يهرلهشكهن

忽(قايا  都 海 牙 ( خهنزۇ بولمىغانلىقتىن ئۆلتۈرۈلۈش خهۋىپىدىن ساقلىنىش ئۈچۈن

بهشىنچى . فامىلىسىنى ئۇلۇغ مومىسىنىڭ لىيۇ فامىلىسىنى قوللىنىشقا باشلىغانكهن

ئۇ خۇنهن چاڭشا شاڭتهن ناھىيسى ھاكىمى، بېيجىڭۋېن    )刘瑾(ئهۋلادنىڭ ئىسمى لىيۇجىن 

 )يىلى-1413(يىلى ئهن ناھىيسى ھاكىمى بولغان، مىڭ سۇلالىسى يۇڭلې ئون بىرىنچى

مىنگو يىللىرى تۈزىتىلگهن مىيهنچى . ىقىغا ئۆستۈرۈلگهنگۇڭدۇڭ ئۆلكىسى پهرمانبهردارل

ناھىيه تهزكىرىسىده لىيۇ جىن، ئۇيغۇر ، كۆڭلى كۆكسى كهڭ، سىلىق 

ئالتىنچى ئهۋلاد لىيۇ جىدۇن . سىپايه،ئاقسۆڭهكلهرچه سالاپهتلىك زات، دهپ تهرپلهنگهن–

ئهۋلاد -ىرىده ئهۋلادمۇيۈهن، مىڭ سۇلالىل. شهنشىئۆلكىسىنىڭ پهرمانبهردار باشلىقى بولغان

ھوقۇق تۇتۇپ، باياشات ياشاپ كهلگهن لىيۇ فامىلىلىك ئۇيغۇرلار كېيىنكه يىللىرى 

ئازاتلىقتىن كېيىن ھهرتهرهپلىمه . دېھقانچىلىق قىلىشقا مهجبور بولۇپ نامراتلىشىپ كهتكهن

ىنى سىياسهتلهرنىڭ تۈزىتىلىشى بىلهن ئۇلارمۇ ۋهتهن ئۈچۈن ئۆزىنىڭ بىر كىشلىك ھهسسس

 نهچچه رايون، شهھهرۋه 20خېنهن ئۆلكىسىنىڭ . قوشۇپ تىرىشىپ ياشاپ كېلىۋېتىپتۇ

ناھىيىلىرىده ئۇيغۇرلارنىڭ بارلىقى مهلۇم، ئۇلار ئازادلىقتىن بۇرۇن ئامالسىزلىقتىن مىللهت 

ئىسمىنى يوشۇرۇپ، ئۆزىنى خهنزۇ دهپ، خهنزۇچه ياشاشقا مهجبور بولغان، ئازاتلىقتىن كېيىن 

 مىللهت نامىنى ئۇيغۇرغا ئۆزگهرتىدىغانلار كۆپهيگهن، ئۈچىنچى قېتىملىق يىلسېرى

نهپهر 720) يىلى-1982(مهملىكهتلىك نوپۇس تهكشۈرهشته، خېنهندىكى ئۇيغۇرلارنىڭ نوپۇسى

ھازىر دۆلهتنىڭ ئىچى ۋه سىرتىدا .  نهپهر ئۇيغۇرباركهنتۇق601بولغان، لوياڭدا ئهڭ كۆپ بولۇپ 

گېتىياۋگۇ كهنتىده لىيۇ (ق لىيۇ فامىلىلىك ئۇيغۇر شهنشىدىن ئارتۇ1600جهمئىي 

، گهنسۇ، چىڭخهي، لىياۋنىڭ،بېيجىڭ، شهندۇڭ، )دىن ئارتۇق ئۇيغۇر باركهن30  فامىلىلىك

مىيهنچى . خۇنهن، گۇاڭشى، جېجىياڭ، تهيۋهن، ئامرىكا قاتارلىق يهرلهردهياشاۋېتىپتۇ

شهھهر (ڭنىڭ جىڭجۇ شهھىرى، چاڭگېپاراڭ ئارلىقىدا لويا. ناھىيسىده ئهڭ كۆپ ئىكهن

老(لاۋچېڭجىن يىنجاتاڭ كهنتىده)دهرىجىلىك ناھىيه 城 镇 尹 家 堂 村 (جىيهن）翦（ 

يهنه جېجاڭ، . فامىلىلىك، كهيفېڭ شهھىرىده ۋاڭ فامىلىلىك ئۇيغۇرلارنىڭ بارلىقى بىلدىم

كېلىش پۇرسهت بولسا ئۇلارنىمۇ يوقلاپ ...خيلۇڭجاڭ، يۈننهن، شهندۇڭلاردىمۇ ئۇيغۇرلار بارمىش

  . نىيىتىم بار

بۇ يهرده ياشاۋاتقان ئۇيغۇرلارنىڭ شىنجاڭدىكى ئۇيغۇرلارغا، ئۇيغۇر تىلىغا، ئۇيغۇر 

لېكىن، شىنجاڭغا بېرىشتىن ئېھتىيات . مهدهنىيىتىگه بولغان قىزىقىشى بهكمۇ كۈچلۈككهن

پهقهت ئۆزىنى ئۇيغۇر دېيىشتىن ئېھتىيات قىلىدىكهن، چۈنكى ئۇلاردا  قىلىدىكهن ، بارسىمۇ

ئۇيغۇر دېگهن مىللهت نامىدىن بۆلهك ھېچقانداق ئۇيغۇرچه ئالامهتلهرنىڭ يوقلىقى كۆپ 

ھهتتا، ئۇلارمۇ كىملىكىدىكى ئۇيغۇر نامى . يىللاردىن بۇيان ئۆزلىرىنىمۇ ئازاپلاپ كېلىۋېتىپتۇ

 چه »ئوغرىلار«سهۋهبلىك ئىچكىرى ئۆلكىلهردىكى مېھمانخانىلاردا قارشى ئېلىنمايدىغان 

دىن ئارتۇق ئۇيغۇر 1500يىلى مىيهنچىدىكى -1994. ئامىلىگه دۇچار بولىدىكهنمۇ

كۈنى جهمهت قهبرىستانلىقىغايىغىلىپ -15ئاينىڭ-2نىڭ چاقىرىقى بىلهن )族长(ئاقساقال

ئۇلارنىڭ يهرلىك خهنزۇلاردىن پهرىقلىنىدىغان بىردىن بىر . ئهۋلادلارنى سېغىنىپ نهزىر بېرىپتۇ

لىيۇرۈنجۇنىڭ دېيىشىچه .كۈنى قهبره يوقلايدىكهن-15 ئاينىڭ-2ى ئالاھىدىلىكى، ھهر يىل

ئادهتلىرى خهنزۇلار تهرپىدىن قوبۇل قىلىنىپ، لىيۇ فامىلىلىك -باشقا ياخشى ئۆرپ

  .ئۇيغۇرلارنىڭ مهدهنىيهت خاسلىقى يوقىلىپ كهتكهن ئىكهن

بىر خېنهندىكى لىيۇفامىلىلىك ئۇيغۇرلارنىڭ شانلىق ۋه قانلىق تارىخىدىن بىز  

مىللهتنىڭ تهرهققىي قىلىش ۋه يوقىلىش جهريانىنى ۋه مىللهتلهرنىڭ ئاسمىلاتسىيه بولۇش 

بىراق، بۇ لىيۇ فامىلىلك ئۇيغۇرلارنىڭ قېنىدا ئېقىۋاتقىنى . قىسمىتىنى كۆرۈۋالالايدىكهنمىز

دۇنيانى زىلزىلىگه سالغان جهڭگىۋار ئۇيغۇر ئاقسۆڭهكلىرىنىڭ، چهۋاندازلىرىنىڭ 

  .نىڭ ئاسانلىقچه يوقالمايدىغانلىقىنى مىيهنچىگه كهلگهن ئادهملهرلا ھېس قىلالايدۇئۇلار!قېنى

نهچچه يۈز يىللىق تارىخنىڭ .  مانا بىر كۈنمۇ كۆزنى يۇمۇپ ئاچقۇچه تۈگىدى   

سهزگۈلىرىنى بىر كۈندهتاماملاشقا مهجبورمىز، قهلبىمىزدىكى جاۋاپسىز قالغان -ھېس

. ئهسىرلىك دىدارلارغا خهير دېمهسلىككه ئامالىمىز يوقنۇرغۇنلىغان سۇئاللارنى ئېلىپ 

قايتىشقا تهييارلىنىپ تۇرساق،كهنىت باشلىقى لىيۇ جىجۈن سهل ساقلىشىمىزنى ئېيىتتى 

ۋه مهخسۇس ئادهم ئهۋهتىپ مىيهنچىدىكى ئۇيغۇرلار تهزكىرىسىدىن بىرنى ئالدۇرۇپ كېلىپ ماڭا 

ىرىنىڭ نهشىرىنىڭ ئازلىقى، يىلىخېدا پهقهت بىر ئارىدىكى پاراڭلاردىن مهزكور تهزك. تۇتقۇزدى

نهچچىلا كىتابنىڭ قالغانلىقىنى ئاڭلىغاچقا، تاشمۇ چۈشكهن يېرىده ئهزىز، دهپ بۇ 

كهنت باشلىقىنىڭ مهن دېمهتلىك ئوغلى . قىممهتلىك سوۋغاتنى ئېلىشنى رهت قىلدىم

دا كان ئاچىدىكهن، باركهن، ئۇ قومۇل شهھىرى تاشۋېلىق يېزىسىغا قاراشلىق سۆجه كارىز

گهپ . تېخى ئوغلىنىڭ نهچچه كۈننىڭ ئالدىدا قومۇلدىن قايتىپ كهلگهنلىكىنى ئېيتتى

تۈگهپ بولغىچهقولتۇقىغا كىچىك بايۋهتچىلهر قاپچۇقىنى قىستۇرىۋالغان ياش يىگىت 

يورق، مهردانه -لىيۇ فېڭ ئىسىملىك ئوتتۇرا بوي يىگىت بهكمۇ ئوچۇق... ئالدىمىزدائۈندى

 شۇنچهيىراقتىن بىزنى ئالاھىده يوقلاپ كهلگهن قېرىنداشلىرىمنى مېھمان قىلىمهن، ئىكهن،

مېھمان قىلمىسام قانداقمۇ يۈزىمىزنى كۆتۈرۈپ يۈرىمىز، دهپ زورلاپ بىزنى يېرىم سائهتتهئاران 

تهكهللۇپلىرى ھهقىقى ئۇيغۇرلادهكلا -ئۇلارنىڭ مېھماندوستلىقى، تهكلىپ. قويۇپ بهردى

  .ئىكهن  قىزغىن

 بىز بۇ قېرىنداشلىرىمىزنى قومۇلغا، شىنجاڭغا بېرىشقا تهكلىپ قىلىپ قۇچاقلىشىپ 

بۇ قىسقىغىنه سهپهرده ئۇ . بىزنى لىيۇرۈنجۇ پويىز ئىستانىسىغا ئېلىپ ماڭدى.خوشلاشتۇق

. مىيهنچى كهنتىدىكى ئاقساقالنىڭ ئهتىگهنده بىزگه دېگهنلىرىنى قايتا تهكىتلهپ ئۆتتى

ن خوشلاشقاندا، ئۆزىنىڭ ئۇيغۇرچه ئۆگهنگۈسى بولسىمۇ يېشىنىڭ چوڭلاپ ئاقساقال بىز بىله

كهتكهنلىكىنى لېكىن كهنىتتىكى ياشلارنىڭ ۋه مىيهنچى كهنت ئۇيغۇر مهكتىپىدىكى 

سهبىيبالىلارنىڭ ئۇيغۇرچه ئۆگىنىش ئىستىكىنىڭ كۈچلۈك ئىكهنلىكىنى ئېيتىپ 

نلارغا مىيهنچى ئۇيغۇر مهكتىپىگه ئۇلار ھهم يۇقىرىدىكى مۇناسىۋهتلىك ئورۇ.ئۆتكهنتى

ئۇيغۇرچهدهرسلىك كىرگۈزۈش، ئۇيغۇر ئوقۇتقۇچى تهكلىپ قىلىش ھهققىده ئىلتىماس 

يېزىۋاتقانلىقىنى، شىنجاڭدىكى ئۇيغۇر قېرىنداشلار بىلهن ئالاقىنى كۈچهيتىش ئارمانىنىڭ 

ه يهتمىسىمۇ، بىزنىڭ كۈچىمىز بىرنهرسىگ. كۈچلۈكلىكىنى ئالاھىده تىلغا ئېلىپ ئۆتكهنتى

لېكىن شۇ دهقىقىلهردىكى ھاياجانلىق دهملهرنىڭ كۈچىدىنمۇئهيتاۋۇر ئۇلارغا خېلى كۆپ 

شېكهر ۋهدىلهرنى بېرىپ -لىيۇ رۈنجۇغىمۇ يهنه شۇنداق تاتلىق،شېرىن. ۋهدىلهرنى بهردۇق

خهيىر بىزگه پۈتۈنلهي سىرلىق مىيهنچى، خهيىر قهلبىگه نۇرغۇنلىغان ...قايتىشقا مهجبورمىز

  !خهيىر...گۈزهل ئارمانلار پۈككهن قېرىنداشلىرىم

ئهگهر بۇ .  پويىزغا چىققاندىن كېيىن، چوڭقۇر تهپهككۈردېڭىزلىرىغا غهرق بولدۇم   

ئۇيغۇرلار تهزكىرىسىده، تاش ئابىدىسىدهيېزىلغاندهك چىڭگىزخانغا ئهگىشىپ خېنهنگه كهلگهن 

تارىخ بىلىدىغانلارغا مهلۇم، ئىدىقۇت . يىلدىن ئاشقان بولىدۇ700بولسا، ئۇلارنىڭ تارىخى 

جهڭگىۋار . ئۇيغۇر خانى چىڭگىزخان بىلهن بىرلىكته قوشۇن تارتىپ دۇنيانى زىلزىلىگه سالغان

ئاسىيا قىتئهلىرىگه يېتىپ، بۇ -سهرۋازلىرىنىڭ قهدىمى ياۋرو-ئۇيغۇر قوشۇنلىرى،سهركهرده

توپلىنىشىغا غايهت زور تۆھپه زىمىنلارنىڭ مۇڭغۇل ئىستىلاسىنىڭ تۆمۈر تۇيىقى ئاستىغا 

خېنهندىكى لىيۇ فامىلىلىك ئۇيغۇرلارنىڭ ھازىرمۇ بۇددا دىنىغا ئېتىقاد قىلىشى .قوشقان

قهبره يوقلاش، ئهجداتلار روھىغانهزىر بېرىش كۈنىنىڭ خهنزۇلارنىڭكىگه   ۋهئۇلارنىڭ

ىسلام دىنى ئوخشىمايدىغانلىقىدىن، بۇ بىر تۈركۈم ئۇيغۇرلارنىڭ شۇ دهۋىرلهرده تېخى ئ

تهسىرىگه ئۇچىرىمىغان، بۇددا دىنى يۈكسهك تهرهققىي قىلغان ئىدىقۇت ئۇيغۇر خاندانلىقى 

لوياڭغا كېتىۋاتقان تېز . تېرىتورىيسىدىن كىرگهنلىكىگهھۆكۈم قىلساق خاتالاشمايمىز

پويىزنىڭ سىرتىدىكى مهنزىرىلهرگه قاراپ كېتىۋاتىمهن، تهپهككۈر تۇلپارلىرىم ئهسىر ئاتلاپ 

  !..چاپماقتا

  چاڭگېدىكى جىيهن فامىلىلىك ئۇيغۇرلار 

 مىيهنچىدىن قايتىپكهلگهندىن كېيىن، لوياڭ پارتىيه مهكتهپتىكى ئۆگىنىش ۋه  

گهرچه مهكتهپتىكى كۈنلهر . ئېكىسكۈرسىيهلىرىمىز ئۆز پېتى داۋاملىشىپ ماڭدى

كى جىيهن ئهھمىيهتلىك ئۆتىۋاتقان بولسىمۇ،مىيهنچى سهپىرىده ئاڭلىغان چاڭگېدى

خېنهن   بۇ قېتىملىق. فامىلىلىك ئۇيغۇرلار خىيالىمغاكىرىۋېلىپ كۆڭلۈم زادى ئارام تاپمىدى

چاڭگېدىكى ! سهپىرى ھاياتىمدىكى تۇنجى ۋه ئاخىرقى قېتىملىقى بولۇپ قالمىسۇن

ئۇيغۇرلارنى چوقۇم يوقلاپ كېلىشىم كېرهك،دهيدىغان كۈچلۈك بىر نىدا يۈرىكىمده 

ئاخىرى ئۇ يهرگهبېرىشنى قارار قىلدىم، خهن مۇئهللىمگه . اپ تۇراتتىسكونت ياڭر-مىنۇت

قايتا -پىكىرلىرىنى ئېيتقانتىم، ئۇ بىخهتهرلىكىمگهدىققهت قىلىشىمنى قايتا-ئۆزهمنىڭ ئوي

مهن يهنه بىرقېتىملىق ئېكىسكۈرسىيهدىن ۋاز . تهكىتلهپ رۇخسهت بېرىشكه ماقۇل بولدى

شاگىرتلىرىنى تهربىيهلهۋاتقان ئابدۇرېشىت پالۋان كۈنى جىڭجۇدا -10ئاينىڭ-4كېچىپ، 

شۇ كۈنلهرده مىيهنچى ئۇيغۇر . بىلهن ئالاقىلىشىپ، مهنزىلگه قاراپ پويىز بىلهن يۈرۈپ كهتتىم

ئۇيۇشمىسىنىڭ پىنسىيۇنېرى لىيۇ رۈنشىڭمۇجىڭجۇغا بىر ئىش بىلهن بارغانكهن 

مهن تاڭ . ا ساقلاپ تۇرىدىغان بوپتۇئابدۇرېشىىت ۋه مهن بىلهن ئالاقىلىشىپ پويىزئىستانىسىد

 نىڭ پويىزى بىلهن مېڭىپ، ئىككى سائهتتىن كېيىن جىڭجۇ 4:20سهھهر ئۈرۈمچى ۋاقتى 

ئابدۇرېشىتنىڭ ئازراق بېجىرىدىغان ئىشى . پويىز ئىستانىسىدا لىيۇ رۈنشىڭ بىلهن يولۇقتۇم

ئۇيغۇر مېزىلىك «بولغاچقا كېلهلمهپتۇ، بىز ئىككىمىز جىڭجۇ ۋوگزالى ئهتىراپىدىكى 

ئهتىگهنده ئابدۇرېشىت بىلهن لىيۇ رۈنشىڭ مۇشۇ يهرده .ئاشخانىسىغا كهلدۇق» تائاملىرى

ئابدۇرېشىتنىڭ دېيىشىچه، ئۇ خېنهن ۋۇلىنفېڭغا قاتنىشىدىغان . تاماق يهپتىكهن

. پات تاماقلىنىپ تۇرغانلىقتىن خوجايىن بىلهن ياخشى ئۆتىدىكهن-مهزگىللهرده، بۇ يهرده پات

ئهسلىده چاڭگې شهھىرى لاۋچېڭ بازىرى .  كهلسهك ئۇ ئىش بېجىرگىلى كېتىپ قاپتۇبىز

. يىنجاتاڭ كهنتىدىكى جىيهن فامىلىلىك ئۇيغۇرلارنىڭ يېنىغا تهڭ بېرىشقا كېلىشكهنتۇق

ئهمدى، بىزئاپتۇبۇس بىلهن ئالدىن بېرىپ تۇرىدىغان بولدۇق، ئابدۇرېشىتلار كهينىمىزدىن 

  .راق، ئىشىنى بېجىرىپ بولالماي كېلهلمىدىكهلمهكچى بولغانتى، بى

ئاپتۇبۇستا كېتىۋېتىپ بۇ پىشقهدهم لىيۇ فامىلىلىك ئۇيغۇرغا سىنچىلاپ قاراپ       

كهتتىم، ئۇنىڭدا بىرئۆمۈر ئۇيغۇر ئۈچۈن لاۋۇلداپ كۆيگهن يۈرهكتىن باشقا، ھېچبىر ئۇيغۇرغا 

زنىڭ سۆھبهت قۇرۇپ، قىزغىن ئوخشىمايدىغان سىن يوقتى، ئاپتۇبۇستىكىلهر بىز ئىككىمى

. مۇنازىرىلهرده بولىۋاتقانلىقىمىزغا قاراپ ھهيرانلىق نهزىرىنى يوشۇرۇشقا ئامالسىزقالاتتى

بهزىلىرى بىزگه گهپ تاشلىماقچى بولاتتىيۇ،نىمىشقىكىن گېپىنى يۇتۇۋېتىپ باشقا ياقلارغا 

. ۇغاغهرق بوپتىمىزئىككى سائهتلهر يول ماڭدۇقمىكىن، ئىككىمىزلا ئۇيق...قارىۋالاتتى

لاۋچىڭ بازىرىغا چۈشۈپ، بېكهتتىن چىقىشىمىزغا ئالدىمىزغا خېرىدارئىزلهپ كهلگهن چوڭ 

ياشلىق خهنزۇ يولداشنىڭ ئۈچ چاقلىق كىرا موتوسىكىلىتىغائولتۇرۇپ، مهنزىلگه قاراپ 

بايا ئۇ گېپىمىزنى خاتا چۈشىنىپ قالدىمۇ نىمه،بىزنى تهتۈر يۆلىنىشكه باشلاپ، . ئاتلاندۇق

دېگهن گېپىمىزدىن مىڭ يىل قازسىمۇ تاپقىلى بولمايدىغان بىر چىركاۋنىڭ ئالدىغا ئېلىپ 

باردى، لىيۇ بوۋاي ئاچچىقىدا ئۇنىڭغابارىدىغان يېرىمىزنى چۈشهندۈرۈپ قاتتىق كايىپ كهتتى، 

ئهمدى بىلدىم، ھه، سىلهر بارىدىغان جاينى ئهمدى بىلدىم، !كىراكهش ئۆزره ئېيتىپ،ھه

ڭلار، مانا ھازىرلا بارىدىغان يېرىڭلهرگه ئاپىرىپ قويىمهن، دهپ بىزنى يهنه ئهسكى كهچۈرۈ

تۆمۈرىگه بېىسپ،ئهبجىقىنى سهت غارقىرتىپ يهنه يېرىم سائهتلهردىن كېيىن بىر مهسچىتنىڭ 

ئالدىغاباشلاپ كهلدى، بىز مهسچىتتىكىلهردىن سورىساق، بۇ يهرمۇ بىز ئىزلىگهن جاي 

 خۇيزۇلارنىڭ دېيىشىچه، بىز بارماقچى بولغان يهرگه يهنه ئىككى ئهمهسكهن،مهسچىتتىكى

ھېلىقى بېزهڭ كىراكهش ئهمدى قىلغىلى گهپ تاپالمىدى، بىزمۇ . سائهتلىك مۇساپه باركهن

بېرىدىغان ھهققىنى بېرىۋېتىپ، لىيۇ رۈنشىڭ . ئۇنىڭدىن پۈتۈنلهي ئۈمىدىمىزنى ئۈزدۇق

 بىرسىگه تېلېفۇن ئۇرۇپ كېلىش مهقسىدىمىزنى ئىلگىرى ئالاقىلهشكهن جىيهن فا مىلىلىك

لىيۇ رۈنشىڭمۇ بۇ يېشىغىچه جىيهن . دېدۇق،ئۇلار بىزنى ئالغىلى كېلىدىغان بولدى

فامىلىلىكلهرھهققىده كۆپ ئاڭلىغان ۋه ئىزدهنگهن بولسىمۇ بۇ يهرگه تېخى تۇنجى قېتىم 

پ ھهيدىگهن، بېشىغا ئاق ئالاھىزهل بىرهر سائهتلهردىن كېيىن كۈلرهڭ پىكا. كېلىشى ئىكهن

تۇرقىدىن مۇلايىملىق يېغىپ تۇرىدىغان -ساددا كىيىنگهن، تهقى-شاپاق كىيىپ ئاددى

قىزغىن ئهھۋاللاشقاندىن كېيىن، ماشىنىغا ئولتۇرۇپ . ئىككى كىشى بىزنى ئالغىلى كهلدى

  .يىنجاتاڭ كهنتىگه قاراپ يۈرۈپ كهتتۇق

خىچه كۆپ نهرسىلىرىنى يوقاتمىغان ساپ  ماشىنىدا يىراق قومۇلدىن كهلگهن، تې      

ئۇيغۇر، ئاللىمۇ قاچان تىلىدىن، مهدهنىيتىدىن ئايرىلغان ئۇيغۇر ۋه تىلىدىن ئايرىلسىمۇ، 

تۆۋهن قاتىراپ يۈرۈپ، مۇناسىۋهتلىك ئورۇنلارنىڭ -مهدهنىيتىدىن يىراقلاپ كهتسىمۇ،يۇقىرى

 يىل مۇقهددهم پۈتۈن 15ىن ئېتىراپ قىلىپ، ھۆججهت چۈشۈرۈپ تهستىقلىشى بىلهن بۇنىڭد

يۇرت خهلقى نهزىر تارتىپ مىللهت كىملىكىنى ئۇيغۇرغا، دىننى ئېتىقادىنى ئىسلامغا 

بۇلارنىڭ ...ئۆزگهرتكهن ئىككى نهپهرئۇيغۇر خهنزۇ تىلىدا قانماي مۇڭدىشىپ كېتىۋاتماقتىمىز

مۇقهددهس ئانا ئارىسىدا پهقهت مهنلا نهچچه مىڭ يىللاردىن بۇيان داۋاملىشىپ كېلىۋاتقان 

تىلىمداتهپهككۈر قىلالايمهن، ئۇلار بولسا ئانا تىلى تهپهككۈرىدىن ئايرىلغىلى تولىمۇ ئۇزاق 

  !لېكىن، كىممۇ ئۇلارغا قايىل بولماي تۇرالمىسۇن؟...يىللار بولغان قېرىنداشلىرىم

 ئۇزاق تارىخى داۋالغۇشلار، ئۇرۇش، توپىلاڭ ۋه خانلىقلارنىڭ توختاۋىسز ئالمىشىش   

جهريانلىرىدا نۇرغۇنلىغان قهدىمى مىللهت، قهۋىملهرنى ئۆز باغرىدا يۇغۇرۇپ تاشلىغان بۇ 

ئۇلاريهنىلا . سىرلىق زىمىن، بۇ سۆيۈملۈك قېرىنداشلىرىمنىڭ ئالدىدا ئامالسىز قېلىپتۇ

ئۆزلىرىنى بىز ئۇيغۇر دهپ، پهخرى بىلهن ياشاپ كېلىۋېتىپتۇ ھهم ئۇيغۇر بولۇپ ياشاش ئۈچۈن 

خىياللار ئىلكىده يىنجاتاڭ كهنتىگهيېرىم سائهتتىلا -شۇ ئوي. نسىز تىرىشىۋېتىپتۇتى-ئۈن

كىرىپ كهلدۇق، جىيهن فامىلىلىك قېرىنداشلار بىزنى ئۇدۇللائۆزلىرىنىڭ جامىئهسىگه 

مهسچىت بهكمۇ ھهيۋهتلىك . ئوندىن ئاشقانتى  بۇ چاغدا سائهت ئۈرۈمچى ۋاقتى. باشلاپ بېرىپتۇ

 ھويلىسىدىلا يهسلى بار بولۇپ، بىزنى كۆرگهن سهبىيلهر چۈچۈك ياسىلىپتۇ، مهسچىت

يهسلى مۇئهللىمى شۇ كهنىتلىك . ئهسسالامۇ ئهلهيكۇم، دهپ سالام قىلدى-: تىللىرى بىلهن

يىن فامىلىلىك خۇيزۇ ئايالدىن ئۇقۇشساق يهسلىده ئۇيغۇر، خۇيزۇ بالىلىرى بىرلىكته 

ن مهسچىت ئىمامى بىزنى يۇقىرىدىن كهلگهن لىنشادىن تهكلىپ بىلهن كهلگه. ئوقۇيدىكهن

 3تهكشۈرهشچىدهك ھېس قىلىپ قالدىمۇ نىمه بىزنى كۆرۈپلا زارلاپ كهتتى، ئۇنىڭ بايانىچه، 

يۈهن 800يۈهن، كهنت جامائىتى 800يىل ئىلگىرى ئۇ بۇ مهسچىتكه ئىمام بولسا ھۆكۈمهت 

مى چاغلىق بولغاچقا، پۇلنى بېرىدىغانغا كېلىشىپ كهپتىكهن، بىراق، كهنتتىكىلهرنىڭ كىرى

ھهمده يامغۇر ياغقان كۈنلىرى مهسچىت تورۇسىدىن يامغۇر . بىر يىلدىن بۇيان بهرمهيۋېتىپتۇ

ئۇنىڭ . ئۆتۈپ، ھۆلچىلىكته ناماز ئوقۇغىلى بولمايدىغان بولۇپ كهتتى، دهپ زارلاندى

. شۈپ كهتتىگهپلىرىنى ئاڭلاۋاتقان جىيهن فامىلىلىك بىرقانچهقېرىنداشنىڭ باشلىرى چۈ

مهن ئارلىقتا، بۇ يهرگه كېلىش مهقسىتىمىزنى قايتا ئۇقتۇرغاندىن كېيىنلا بۇ ئىمام 

بۇ بىر قانچهيىلدىن بۇيان يىنجاتاڭدىكى ئۇيغۇرلارنىڭ . سۆزلهشتىن توختاپ، يانغا ئۆتتى

يهرلىرى بۇزۇپ،چېقىشقا توغرا كهلگهچكه،بۇرۇنقى دېقانچلىق، باغۋهنچىلىك ئىگىلىكىدىن 

كىچىك كارخانىلارغا تهرهققىي -رهپ سۇلياۋ بويۇملارنى ياسايدىغان كىچىكئۆزگۈ

بىز كىرگهن مهسچىت . يهرلىرىدىن ئايرىلغاچقا تۇرمۇشىنى سېرىقتال ئۆتكۈزىدىكهن  .قىلىپتۇ

ھويلىسىدا خۇنهن ئۆلكىسى تاۋيۈهن ناھىيه فېڭشۇئۇيغۇر، خۇيزۇ يېزىسىدىن جىيهن 

ۋلاد بوۋىسى خېلىل بارىس سانغۇننىڭ قهبره فامىلىلىك ئۇيغۇرلارنىڭ تۇنجى ئه

بۇ تاشتىكى مهزمون فېڭشۇدىن ئهينهن نۇسخىلاپ كۆچۈرۈپ كېلىنگهن .تىكلىنىپتۇ  تېشى

ئوغلىنىڭ پۇچىركىسىدا ) 翦伯赞(بولۇپ، داڭلىق ئۇيغۇر تارىخچى ئالىم جىيهن بوزهننىڭ

تاشتا جىيهن خاتىره .  مېتىر ئهتىراپىدىكى خاتىره تاشكهن3يېزىلغان، ئىگىزلىكى 

فامىلىلىك ئۇيغۇرلارنىڭ سانغۇنى قارا باخشى قومۇلدىن قوشۇن تارتىپ چىقىپ، مىڭ 

سۇلالىسى خانى جۇيۈهنجاڭغا ياردهملىشىپ توپىلاڭ تىنجىتىپ، يۇرت ساقلىغانلىقى بايان 

مهن ئۆزهمنىڭ قومۇلدىن كهلگهنلىكىمنى دېگىنىمده، ئهتىراپتىكى . قىلىنغانكهن

ممىسى بىزنىڭ ئانا يۇرتىمىزدىن كهپسهن، دهپ مهن بىلهن قايتىدىن قېرىنداشلارنىڭ ھه

بىزنىڭ كهلگهنلىكىمىزنى ئاڭلىغانلارمۇ بىرلهپ، ئىككىلهپ . قۇچاقلىشىپ كۆرۈشۈپ كهتتى

  .كېلىپ پاراڭلار تېخىمۇ قىزىدى

بوۋىسى -تارىخى ماتىرىياللاردىن مهلۇم بولىشىچه، جىيهن فامىلىلىك ئۇيغۇرلارنىڭ ئاتا 

ى قۇچۇ ئىدىقۇت ئۇيغۇر خانىنىڭ سانغۇنى قارانىڭ ئهۋلادلىرى بولۇپ، قومۇللۇق ئىكهن، ئهسل

ئهسىردهقۇچۇ ئىلى غهربى لىياۋنىڭ مۇستهملىكىگه چۈشۈپ قالغان،غهربىي -12

لىياۋخاندانلىقىنىڭ دهھشهتلىك ئېزىشى ئۇيغۇرلارنىڭ قاتتىق نارازىلىقىنى قوزغىغان، شۇ 

 ）亦都护（بىلهن ئىدىقۇت) 哈勒(تۇتۇقبېگى بولىۋاتقان قاراۋاقىتتا قۇچۇ خاندانلىقىدا 

) دۆلهت ئىشلىرىنى ۋاكالىتهن باشقۇرغۇچى(بىرلىكته لىياۋ خانىنىڭ قۇچۇدىكى نائىپبېگىنى

مۇڭغۇللارنىڭ شىشا، جىن، سۇڭ . تهرهپكهئۆتۈپتۇ) چىڭگىزخان(ئۆلتۈرۈپ تۆمۈرچىن 

قارانىڭ . قىنىڭ تۆھپىسى زور بولغانخاندانلىقلىرىنى مهغلۇپ قىلىشىدا قۇچۇ ئۇيغۇرخاندانلى

يۇقىرى باھاسىغا ئېرىشكهن ۋه غالىب سانغۇنلۇق   ئۇرۇشتا كۆرسهتكهن باتۇرلىقى يۈهنتهيزۇنىڭ

ئهسىرده، يۈهن -14.ئهۋلاد ئهمهل تۇتۇپ كهلگهن-ئۇنىۋانى بىلهن تارتۇقلىنىپ، ئهۋلادمۇ

تىش ئۈچۈن، يۈهن سۇلالىسى گۇمران بولغان، مىڭ تهيزۇ جۇيۈهنجاڭ كۈچىنى زوراي

سۇلالىسىنىڭ بىر قىسىم ئهمهلدارلىرىنى داۋاملىق ئهتىۋارلاپ ئىشلىتىپ،خېلىلنىڭ 

يۇرت ئىگىلهش باشلامچىسى قىلىپ، يهنجىڭ ) 八十خهنزۇچىدا ( )بارىس(ئهۋلادى باخشى

يۈهن سۇلالىسى زىمىنىنىڭ . نىڭ باشبۇغلۇق ۋهزىپىسىنى بهرگهن)ھازىرقى بېيجىڭ(

 داتۇڭ ھۇجۇمى، شۈچاڭنى ئېلىشقاتارلىق نۇرغۇن جهڭلهرده ياۋنى كېڭىيىشىگه ئهگىشىپ

يىلى غهرىپنى تىنىچلاندۇرغۇچى سانغۇنلۇق -1371يوقىتىشتا تۆھپه كۆرسهتكهن قارا باخشىغا

مانا بۇ خۇنهندىكى . فامىلىسى تارتۇقلىنىپتۇ) 翦(مهرتىۋىسى بېرىلىپ، خهنزۇچه جىيهن 

بۇيهرده يهنه ئىككى مۇھىم نۇقتىنى .  تارىخىجىيهن فامىلىلىك ئۇيغۇرلارنىڭ قىسقىچه

  .ئهسكهرتىپ ئۆتۈش كېرهك

جىيهن فامىلىلىك ئۇيغۇرلارنىڭ جىيهن فامىلىسىنى ھهقىقى    بىرىنچىسى، 

翦(قوللىنىشقا باشلىغان ۋاقتى ئۈچىنچى ئهۋلاد جىيهن چاڭلى  常 黎 ( دىن

 تهكشۈرهشكه كهلگهنده يىلى تارىخچى ئالىم جىيهن بوزهن يۇرتى تاۋيۈهنگه-1954باشلانغان،

جىيهن «دۆلهتلىك مىللهتلهركومىتېتىغا ئىلتىماس يېزىپ، تهستىقلىنىشى بىلهن 

دهپ ئاتىلىپ كېلىۋاتقانلار، خۇي خۇيلاردىن ئايرىلىپ چىقىپ ھهقىقى » فامىلىلىك خۇي خۇي

يىلىدىن بۇرۇن جىيهن فامىلىلىك -1956. تۈرده مىللهت نامىنى ئۇيغۇرغا ئۆزگهرتكهن

قومۇل چىڭ دهۋرىرلىرىدىمۇ خۇيبۇ دهپ ئاتالغان، (لار ئۆزلىرىنى غهربى دىياردىكى خۇيبۇئۇيغۇر

دىكىلهرنىڭ ئهۋلادى دهپ قاراپ .)نامىنى خۇيزۇلارغا باغلىۋېلىشىدۇ» خۇي«كىشىلهر خاتاھالدا 

. كهلگهن بولۇپ، ئۆزلىرىنىڭ شىنجاڭدىكى ئۇيغۇرلارنىڭ بىر بۆلىكى ئىكهنلىكىنى بىلمهيتتى

ىلىدىن كېيىن تاۋيۈهنلىكلهر شىنجاڭ بىلهن بولغان دوستانهمۇناسىۋهتنى ي-1956

يىلىدىكى تۆرتىنچى قېتىملىق نوپۇس تهكشۈرهشته چاڭگې -1991. كۈچهيتىشكه باشلىغان

ئۇلارچاڭگې .  نهپهر بولغان446شهھىرىدىكى ئۇيغۇرلارنڭ ئومۇمىي نوپوسى 

 يېزىسى قاتارلىق يۇرتلارغا تارقالغان چېڭگۇهن بازىرى، ناھىيهبازىرى، شىشاڭ  شهھىرىدىكى

  . نهپهر ئىكهن384بولۇپ، لاۋچېڭ بازىرىدا ئهڭ كۆپ ئولتۇراقلاشقان بولۇپ جهمئىي 

ئۇنداقتا خېنهن چاڭگې شهھرىدىكى جىيهن فامىلىلىك ئۇيغۇرلار بۇ يهرگه قاچان ، نىمه  

   !سهۋهپتىن كېلىپ قالغان؟

 ناھىيه فېڭشۇ گوڭشېسى، خېنهن چاڭگې ئايلارداخۇنهن تاۋيۈهن-10يىلى -1980    

خهتكه جىيهن پۇچاڭ . شهھىرى يىنجاتاڭ كهنتىدىن كهلگهن بىر پارچه خهتنى تاپشۇرىۋالغان

قاتارلىق ئون كىشى ئىمزا قويغان بولۇپ، خهت تاپشۇرىۋالغۇچىلار تاۋيۈهندىكى جىيهن رېنچېڭ، 

  .جىيهن شاڭشېڭ، جىيهن شاڭيۇ قاتارلىق ئۈچ كىشى ئىدى

  :خهتنىڭ ئاساسى مهزمۇنى      

دىن يۈشۈدىكى جىيهن فامىلىلىك »جۇڭگو مائارىپ ژورنىلى»«جۇڭگو رهسىملىك گېزىتى«    

ئۇيغۇرلار ھهققىدىكى ئۇچۇرلارغا ئېرىشىپ ئىنتايىن خوشال بولغانلىقى، 

دىن ئاشىدىغان جىيهن فامىلىلىكلهرنىڭمۇ ئۆزىنىڭ ئۇيغۇر 500-400يىنجاتاڭدىكى

لسىمۇيهرلىك ھۆكۈمهتكه ئىلتىماس قىلىپ، رهھبهرلهرنىڭ ئىكهنلىكىنى بى

ئېتىبارىغائېرىشهلمىگهنلكىنى، شۇ ۋهجىدىن دۆلهتنىڭ مىللهتلهر سىياسىتىدىن -دىققهت

ياخشى بهھىرلىنهلمهيۋاتقانلىقى، مۇمكىن بولسا خۇنهن ئۆلكىلىك مىللهتلهر 

 ئورنىتىپ، يىنجاتاڭ كومىتېتىنىڭ،خېنهن ئۆلكىلىك مىللهتلهر كومىتېتى بىلهن ئالاقه

كهنتىدىكى جىيهن فامىلىلىكلهرنىڭ مىللهت تهركىبىنى سىياسهت بويىچه ئايرىپ بېرىشىنى 

شۇ چاغدىكى فېڭشۇ گۇڭشې ئۇيغۇر پارتىيه كومىتېتى . سوراپ،ياردهم تهلهپ قىلىنغان

سېكىرتارىجىيهن رېنچىڭ قاتارلىقلار بۇ ئىشقا بېشى قاتقان بولسىمۇ ئهمما ئىنتايىن 

يىلى دۆلهتلىك -1981ئارىدىن بىر يىل ئۆتۈپ كهتكهنده، يهنى . ستايىدىل مۇئامىلىده بولغانئه

مىللهتلهر كومىتېتىنىڭ مۇئاۋىن مۇدىرى جاۋ تىڭنىيهن، دۆلهتلىك خهلق قۇرۇلتىيىنىڭ 

مۇئاۋىن مۇدىرى رېن يىڭ قاتارلىقلار فېڭشۇ ئۇيغۇر، خۇيزۇ كهنتىگه كېلىپ خىزمهتلهرنى 

هنده جىيهن رېنچىڭ، جىيهن شاڭشېڭلار پۇرسهتنى چىڭ تۇتۇپ،يىنجاتاڭدىكى كۆزدىن كهچۈرگ

بۇمهزگىلده . جىيهن فامىلىلىكلهرنىڭ مهسىلىسىنى بۇ رهھبهرلهرگه دوكىلات قىلغان

ئۆلكىلىك مىللهتلهر تهتقىقاتىدىكى لى دىڭرېن، ياڭ سىچاڭلار فېڭشۇدىكى ئۇيغۇرلار ھهققىده 

شۇنداق قىلىپ . ۇلارغا چاڭگېدىن كهلگهن خهتنى تاپشۇرغانماتېرىيال يىغقىلى كهلگهنده، ئ

ئىككى يۇرتتىكىلهرنىڭ ئون نهچچه يىلغا سوزۇلغان توختاۋىسزتىرىشچانلىقى ۋه يۇرت ئاتلاپ 

ئالاقه ئورنىتىپ ئۆزئارا چۈشىنىش، يهرلىك ھۆكۈمهت ۋهتهتقىقاتچىلارنىڭ تهكشۈرهپ 

يىلىچاڭگې شهھىرى جىيهن -1995بېكىتىشىنىڭ چوڭقۇرلىشىشى نهتىجىسىده،ئاخىرى 

فامىلىلىكلهر ئىتتىپاقلىق جهمئىيىتى قۇرۇلغان ۋه ئۇلارنىڭ مىللهت كىملىكى ئهسلىگه 

  .قايتۇرۇلغان

يىللاردا جىيهن بوزهننىڭ يىلتىز ئىزلهپ -1954ماتىرىياللاردىن كۆرۈشىمىزچه،         

ىلىكلهردىن ئهۋلادى، يىنجاتاڭدىكى جىيهن فامىل.چاڭگېغا كهلگهنلىكى قهيت قىلىنىدۇ

نىڭ ئهۋلادى، يهنى بهزىلىرى )蒲公(كىملىكى ھهققىده سورالغاندا ئۇلارنىڭ بهزىلىرى بىز پۇ گۇڭ

常(نىڭ ئهۋلادى دېيىشىدىكهن، بۇ ئىسىملاردىن بىز تۆرتىنچى ئهۋلاد چاڭپۇ）鼎公（دى گۇڭ

蒲(  رلىقى دا خاتىرلهنگهن، مىڭ خانىنىڭ يا»جىيهن فامىلىلىكلهرجورۇڭقايى«يهنى خۇنهن

顶狄公常خهنزۇچه يازمىدا دىڭ دىگۇڭ چاڭپۇ (بىلهن خېنهنگه ئهمهل تۇتقىلى بارغان چاڭپۇنى

蒲ئۇزاق تارىخى جهريانلاردا يىنجاتاڭدىكىلهر ھهر خىل . ئهسكهئالىمىز) دهپ ئېلىنىپتىكهن

سهۋهبلهردىن ئۆزلىرىنىڭ كېلىش مهنبهسىنى، ئهجدادىنىڭ ئىسمىنى غۇۋا ئهسته ساقلىيالىشى 

يىلى كهلگهن ئۆلكىلىك -1981بىراق بۇيهرگه .  ئۇنتۇپ كېتىشى تهبىئىيۋه ياكى

 مىللىتىڭ ئۇيغۇرمۇ دېسه، ھهئه، ئۇيغۇر، دهپ -تهتقىقاتچىلارقايسىلا جىيهن فامىلىلىكتىن،

ئۇلارنىڭ ئاشۇ غۇۋا ئهسلىمىسىدىن بۆلهك ھېچنىمىسى قالمىغان ...جاۋاپ بېرىپتىكهن

ىلدىن بۇيان ئۇنتۇپ قالماي، تارىخنىڭ ي600بولسىمۇ،ئۆزىنىڭ ئۇيغۇرلىقىنى

ئهۋلاد ياشاپ كېلىشىنىڭ ئۆزىنى بىر -رهھىمسىزتاسقاشلىرىدا يوقۇلۇپ كهتمهي، ئهۋلادمۇ

  .مۆجىزهدېسهك ئارتۇق كهتمهيدۇ

ۋاقىت مۇناسىۋىتى بىلهن بۇ قېتىملىق سهپىرىمىزگىمۇ چېكىت قويۇلدى، لىيۇ  

ۋه يىراق غهربى دىيارنىڭ قومۇل بوستانلىقىدىن فامىلىلىك ئۇيغۇر، جىيهن فامىلىلىك ئۇيغۇر 

ھهر قىسما تهگسىز خىياللار ئىلكىده ...غايىپ بىر شامال ئۇچۇرۇپ كهلگهن يهنهبىر ئۇيغۇر

قۇچاقلىشىپ خوشلاشتۇق، كۆزلىرىمىزدىن بىر خىل قىيالماسلىقنىڭ شولىسى ئهكىس 

لىب چوڭقۇرلىقىمىزدىكى بىر بىرىمىزگه چىراي جهھهتتىن ئانچهئوخشىمىساقمۇ،قه. ئېتهتتى

ئوخشاش تۇيغۇ، تونۇش ھاياجاندا داۋالغۇۋاتقان قانلىرىمىز قايسى بىر تونۇش قىرغاقلارغا قاراپ 

  ..شىددهت بىلهن ئاقاتتى

ئاخىرىدا جىيهن فامىلىلىك ئۇيغۇرلار يۇرتىغا بولغا قىسقا ھهم قىممهتلىك     

هشۋىقات تاختىسىغا يېزىلغان ئۇشبۇ سهپىرىمنىڭ تۈگۈنچىسىنى يىنجاتاڭ ئۇيغۇر كهنتىنىڭ ت

   –. قۇرلار بىلهن تاماملاشنى توغرا تاپتىم

ئوقۇبهتلىك جهريانىدا -ـ بىز ئۇيغۇرلار ئىنتايىن بۈيۈك مىللهتتۇرمىز، ئۇزاق تارىخنىڭ ئازاپ   

توختىماي ئالغا بېسىپ، توختاۋسىز زورىيىپ قۇدىرهت تېپىپ، دۆلىتىمىزدىكى ئهڭ كۆپ 

بۇنىڭدىكى يۆلهنچۈكىمىز ۋه روھىي تۆۋرۈكىمىز .لهر قاتارىدىن ئورۇن ئالدۇقنوپۇسلۇق مىللهت

ئىتتىپاقلىق دېگهن ! نىمه؟ تايانغان كۈچىمىزنىڭ ئاساسى نىمه؟ ئۇ بولسىمۇ ئىتتىپاقلىق

ئىتتىپاقلىق . نىمه؟ ئىتتىپاقلىق قانداقتۇر بىرتوپ كىشىلهرنىڭ توپلىشىشىنى كۆرسهتمهيدۇ

دۆلهت قۇدىرىتىنىڭ چوڭ ۋه . هرگه زىچ ئۇيۇشىشىنى كۆرسىتىدۇكىشىلهر قهلبىنىڭ بىر ي

شۇنىڭ ئۈچۈن ...كىچىكلىكى يوق،مىللهت قۇدىرىتىنى كۈچىنىڭ ئاز كۆپلىكى بهلگىلىمهيدۇ

بۇ ئىتتىپاقلىق مهنىسىدىكى سۆزنى ئۆز مىللىتىنىڭ . دهپ ئاتىغان»ئۇيغۇر«ئۇيغۇرلار ئۆزىنى

  !...نامى قىلىپ تاللىغان

كۈنى ئاخشام قۇرۇن جىڭجۇ ئاممىۋىي قاتناش بېكىتىده لىيۇ -10اينىڭئ-4يىلى-2013 

قايتا تهكىتلىشىپ خوشلاشتۇق، ئۇ -رۈنشىن بوۋاي بىلهن ئالاقىلىشىپ تۇرۇشنى قايتا

بۇرادهرلهر ئالاقلىشىپ -تۇغقان دوست-يىگىت، ئۇرۇق-:خوشلىشىش ئالدىدا، ماڭا قاراپ

يىلدا ئاران تېپىشتۇق، بۇ پۇرسهتنى چىڭ نهچچه يۈز .تۇرمىسا ئارىسى يىراقلاپ كېتىدۇ

تۇتىشىمىز كېرهك، شىنجاڭغاقايتقاندىن كېيىن بىزنى كۆپرهك تهشۋىق قىلىغىن، ئانا 

يۇرتىمىزدىكى تۇغقانلىرىمىزمۇ يىراق بىر ماكاندا ئۆزلىرىنى نهچچه ئهسىرلهر مابهينىدىن 

بىزنى ! لىپ قالسۇنكۈندۈز سېغىنىپ ياشاۋاتقان قېرىنداشلىرىنىڭ بارلىقىنى بى-كېچه

ئالاقه ئارقىلىق ئۆز كىملىكىمىزنى تېخىمۇ يارقىن ...يوقلاپ كهلسۇن، بىزمۇبېرىپ تۇرايلى

خهيىر، بىز يهنه كۆرۈشكىچه بۇ جېنىم تېنىمده بارمۇ يوق،ئامان ...جهۋلان قىلدۇرىشىمىز لازىم



 61 

مىغ -ى مىغدېگىنىچه، كهينىگه بۇرۇلۇپلا جىڭجۇ بېكىتىدىك...بولغىن، ئاق يول بولسۇن

  .كىشىلهر توپىغا كىرىپ غايىپ بولدى

كۈنى لوياڭدىكى ئوقۇشنى تاماملاپ ساۋاغداشلار بىلهن خوشلۇشۇپ -12 ئاينىڭ-4

ساۋاغداشلىقنىڭ مېھرى ئاجايىپ كۈچلۈك بولىدىغانلىقىنى يهنه بىر .قومۇلغا قايىتتۇق

اياتىمدىكى تۇنجى لوياڭ پارتىيه مهكتهپته ئوقۇۋاتقان مهزگىلىمده ھ.قېتىم ھېس قىلدىم

خهنزۇچه شئېرنى يازغان بوپتىمهن، شئېرىم مهكتهپ ئوقۇش پۈتتۈرۈش مۇراسىمىدا ئوقۇپ 

مېنىڭ خهنزۇچه شئېر يازغانلىقىمنى ئاڭلىغان ساۋاقداشلىرىم ھهيران بولۇپ ماڭا . ئۆتۈلدى

، بوۋىلىرىمىز ياشاپ ئۆتكهن-قارىسا،چاقچاق قىلىپ، ئىلگىرى لوياڭدا نۇرغۇنلىغان ئاتا

مهنمۇشۇ پۇرسهتته ئۇلار بېسىپ ئۆتكهن يۇرتلارغا بولغان مۇھهببىتىمنى بىلىپ، بىلمهي 

خهنزۇچه ئىپادىلهپ قالدىم، قارىغاندا ماڭا ئۇلارنىڭ يۇرتىنى سېغىنغان سهرسان روھى 

بۇ قېتىملىق سهپهر ھاياتىمدىكى ھهقىقى بىر ئۇنتۇلماس سهپهر . چاپلاشقان ئوخشايدۇ، دىدىم

مهن چوقۇم كهيفىڭ، . يېڭى مهزمونلار قېتىلدى-رمانلىرىم سهھىپىسىگه يېڭىبولدى ۋه ئا

لاردىكى قېرىنداشلىرىمنى يوقلاشنى كۆڭلۈمگه پۈكتۈم،ئۇ يهرلهرده ...يۈننهن، خىيلوڭجاڭ

يهنه قانداق مۆجىزىلهرنىڭ بىزنى كۈتىۋاتقانلىقىنى شۇ زىمىنلارغا قهدهم باسقاندىلا ئاندىن 

  ....بىلهلهيمىز

چاڭگې شهھىرى »② لىيۇ فامىلىلىك ئۇيغۇرلار جورۇڭقايى① « :لانغان ماتېرياللارپايدى 

نومۇرلۇق چاڭگې شهھىرىدىكى ئۇيغۇرلار ھهققىدىكى ھۆججهت، چاڭگې -1يىل ]1996[

نومۇرلۇق يىنجاتاڭ كهنتىدىكى -13يىل ] 1999[شهھهرلىك خهلق ھۆكۈمىتى چۈشۈرگهن 

ركىبى مهسىلىنىسىنى ھهل قىلىش ھهققىدىكى جىهن فامىلىلىك ئۇيغۇرلارنىڭ مىللهت ته

نومۇرلۇق خۇنهن جىيهن فامىلىلىك -1يىل -]1999[ھۆججهت،تاۋيۈهن ناھىيهسى چۈشۈرگهن

ئۇيغۇرلار بىلهن خېنهندىكى جىيهن فامىلىلىك ئۇيغۇرلارنىڭ كېلىش مهنبهسى ھهققىدىكى 

